
Улсын Их Хурлын 2005 оны намрын ээлжит чуулганы 10 дугаар сарын 7-ны өдөр /Баасан гариг/-ийн хуралдаан 15 цаг 15 минутад эхлэв.


Хуралдааныг Улсын Их Хурлын дарга Ц.Нямдорж нээж, ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэй байв. Үүнд:


Чөлөөтэй: Н.Батбаяр, Сүх.Батболд, Г.Батхүү, Ц.Баярсайхан, С.Баярцогт, Т.Ганди, Л.Гүндалай, Д.Идэвхтэн, Ц.Мөнх-Оргил, М.Сономпил, Д.Тэрбишдагва, Ч.Улаан, У.Хүрэлсүх, Ц.Шаравдорж, М.Энхсайхан, Т.Очирхүү

Өвчтэй:  Р.Амаржаргал, Д.Одхүү, Б.Эрдэнэсүрэн

Тасалсан: Т.Бадамжунай, Ц.Батаа, Су.Батболд, Э.Бат-Yүл, Д.Бат-Эрдэнэ, Л.Гансүх, Р.Гончигдорж, Д.Дондог, Б.Жаргалсайхан, Г.Занданшатар, А.Мурат, Ж.Наранцацралт, Л.Одончимэд, Л.Пүрэвдорж, А.Цанжид, Ц.Цэнгэл, Б.Эрдэнэбат 


Нэг.Засгийн газрын мэдээлэл /“Татварын шинэчлэлийн асуудал” сэдвээр Сангийн сайд Н.Алтанхуягийн мэдээлэл/ 


Мэдээлэл хийхтэй холбогдуулан Yндэсний татварын ерөнхий газрын дарга Л.Зориг, Улсын гаалийн ерөнхий газрын дарга Х.Баатар, Сангийн яамны газрын дарга Д.Баасанхүү, хэлтсийн дарга П.Ганчимэг, газрын орлогч дарга Б.Ганбат нар оролцов.


Мэдээллийг Сангийн сайд Н.Алтанхуяг хийв.


Мэдээлэлтэй холбогдуулан Улсын Их Хурлын гишүүн С.Ламбаа, Ч.Авдай, Р.Нямсүрэн, Ц.Сүхбаатар, С.Отгонбаяр, Р.Раш, Б.Бат-Эрдэнэ, Б.Мөнхтуяа, О.Энхсайхан, Г.Адъяа, Б.Цэрэнбалжир, М.Зоригт, Д.Одбаяр, Б.Батбаяр, З.Энхболд, С.Оюун, О.Энхсайхан нарын асуусан асуултад Н.Алтанхуяг, Л.Зориг, Д.Баасанхүү, Х.Баатар, П.Ганчимэг нар хариулт өгөв.


Энэ өдрийн хуралдаан 18 цаг 50 минутад өндөрлөв.

ТАНИЛЦСАН:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА Н.ЛУВСАНЖАВ
ТОВЧ ТЭМДЭГЛЭЛ ХӨТӨЛСӨН: Хуралдааны нарийн бичгийн дарга Ц.НАРАНТУЯА
УЛСЫН ИХ ХУРЛЫН 2005 ОНЫ НАМРЫН ЭЭЛЖИТ ЧУУЛГАНЫ 10 ДУГААР САРЫН 7-НЫ ӨДӨР /БААСАН ГАРИГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Нямдорж:
-УИХ-ын 2005 оны 10 сарын 7-ны өдрийн нэгдсэн хуралдаанаар Засгийн газрын мэдээллийн цагтай. Өнөөдрийн мэдээллийн цагаар Татварын шинэчлэлийн асуудал сэдвээр Засгийн газрын гишүүн Сангийн сайд Алтанхуяг мэдээлэл хийнэ. Ирэх 7 хоногоос төсөв, үндсэн чиглэл, мөнгөний бодлогыг хэлэлцэж эхлэхээр байгаа. Бас татварын хуулиудын хэлэлцүүлэг эхлэнэ. Өөрөөр хэлбэл 2006 оны улс орны амьдралтай холбогдолтой асуудлууд яригдаж, бас энэ асуудлыг зохицуулах гол суурь хуулиуд өөрчлөгдөх төлөвтэй байгаа учраас эрхэм гишүүд сайдын мэдээллээс тодруулах зүйлээ асууж, болж өгвөл өргөн баригдсан баримт бичгүүдтэй холбогдуулж асуудлаа тавьж зарим мэдээллүүдийг тодотголуудыг авах нь зүйтэй байх гэж бодож байна.


Ерөнхийдөө өнөөдрийн мэдээллийн цагаар өргөн баригдсан шинэ хуулиудын төслийн талаар байнгын хороо, чуулганы хуралдаануудаар хэлэлцэх үед асуух асуултууд гарах байх гэж найдаж байна. Маргааш Эдийн засаг, Төсвийн байнгын хорооны гишүүд бас энэ өргөн барьсан хуулийн төслийн асуудлаар нэгдсэн арга хэмжээтэй байна лээ. Энэ арга хэмжээнд гишүүдийг урьсан урилга ирсэн байна лээ. Гишүүд энэ арга хэмжээнд идэвхтэй оролцохыг хүсч байна. Ингээд Сангийн сайд Алтанхуягийг урьж байна.


Н.Алтанхуяг:
-УИХ-ын дарга, УИХ-ын эрхэм гишүүд ээ,


Засгийн газраас УИХ-д өргөн барьсан Татварын багц хуулиудын шинэчлэлийн төслийн талаар өнөөдрийн мэдээллээрээ танилцуулга бэлдсэн юм. Танилцуулга материал та бүхний гар дээр тараагдсан байгаа учраас би товчлоод ерөөсөө манай Засгийн газраас өргөн барьсан татварын багц хуулиудын шинэчлэлийн асуудлаар зарим нэг зүйл дээр нь анхаарал хандуулъя гэж бодож байна. 


Татварын багц хуулинд өөрчлөлт оруулах асуудлыг бид нар ноднин жилээс эхлээд олон талын сонирхол, олон талын саналуудыг сонсож боловсруулсан. Тэгэхдээ нэг зүйлийг хараахан энд оруулж чадаагүй, хамт өргөн барьж чадаагүй байгаа, тэр маань Ашигт малтмалын тухай хуулинд нэмэлт, өөрчлөлт оруулахтай холбоотой буюу төсвийн орлогын тал дээр нэмэгдэл үүсгэж болох тэр хууль маань хараахан өнөөдөр өргөн баригдаагүй. Энэ татварын багц хуулийн шинэчлэл гэдэг маань үндсэндээ бизнесийн орчинг сайжруулах, хүн амын бодит орлого, цалин хөлсийг нэмэгдүүлэх чиглэлээр хийгдсэн ийм хууль. Энэ хууль хэрвээ батлагдаад явах юм бол улсын төсвийн орлого 40 орчим тэрбум төгрөгөөр буурах ийм тооцоотой. 10 орчим тэрбум төгрөгөөр хүн амын орлогын албан татвар багасах юм. 34-35 тэрбум төгрөгөөр бид нарын хуучин хууль болох Аж ахуйн нэгжийн орлогын албан татварын хуулиар орж ирэх орлогын хэмжээ багасах юм.


Би ингээд тодорхой хуулиуд дээр нь ярья. Нэгдүгээрт, бидний хэлж, нэрлэж заншсанаар Аж ахуйн нэгж байгууллагын орлогын албан татварын тухай хууль 1992 онд батлагдсан ийм хууль байгаа. Энэ хуулийг бид нар хуулийн этгээдийн албан татварын хууль гэж ингэж нэрлэж байгаа. Энэ дотор үндсэн гол өөрчлөлт энд орж байгаа юм. Бид яагаад энэ хуулийг өөрчлөх болов гэхээр Засгийн газрын үйл ажиллагааны мөрийн хөтөлбөртэй уялдуулж татварын тэгш шударга байдлыг хангах, татварын суурийг өргөтгөх, хувь хэмжээг нь оновчтой тогтоох, хуулийг энгийн хялбар болгох, татвар төлөгчдөд учирч байгаа дарамтыг багасгах, эрх зүйн орчинг нь боловсронгуй болгох чиглэлийг баримталж энд өөрчлөлт хийсэн юм. Гол хэд хэдэн өөрчлөлт орж байгаа. Нэг гол өөрчлөлт буюу хувь хэмжээн дээр орж байгаа өөрчлөлт бол татварын ачааллыг бууруулах зорилгоор 30 хувиар татвар ногдуулах жилийн орлогын хэмжээг нь 100 сая төгрөг байсныг 500 сая төгрөг болгон өөрчилж байгаа. Энэнтэй холбоотой 30 хувиар татвар төлж байсан 10 гаруй аж ахуйн нэгжээс 120-130 нь үндсэндээ 30 биш 15 хувиар төлөх болж байгаа. Yүнтэй уялдаад 4.6 орчим тэрбум төгрөг улсын төсвийн орлого багасах юм. 


Өөр нэг багц өөрчлөлт байгаа, энэ бол тухайн аж ахуйн нэгжийн бизнесийн үйл ажиллагааг дэмжих зорилгоор тухайн аж ахуйн нэгжийн гаргаж байгаа зайлшгүй зардлуудыг бид нар зардалд нь суулгаж тооцдог ийм бодлогыг хийх гэж оролдсон. Энэ дотор тухайлах юм бол зар сурталчилгааны зардлыг хуучин татвар ногдуулах орлогын 15 хувиар хязгаарладаг байсныг болиод зах зээлийн нөхцөлд зар сурталчилгаа их чухал үүрэгтэй. Энэ агуулгаараа зар сурталчилгааны зардлыг гүйцэтгэлээр нь татвар ноогдох орлогоос нь хасдаг болъё гэсэн ийм өөрчлөлтийг хийлээ.


Сургалтын зардлыг эрх бүхий байгууллагаас баталсан дундаж хэмжээгээр тооцсон сургалтын төлбөрийн зардалтай тэнцүү хэмжээгээр мөн зардал ноогддог орлогоос нь хасдаг болъё гэж. Даатгал дээр томоохон дэмжлэг үзүүлж байгаа гэж бодож байгаа. Энэ тогтолцоо манайд олигтой сайн хөгжиж чадахгүй байгаа. Тэгэхээр бид нар сайн дурын даатгалын хураамжийг татвар ноогдох орлогоос хасдаг болгож байгаа. Гэхдээ гүйцэтгэлээр нь биш бас энэ дээр өмнө гарч байсан сөрөг талуудыг харж үзээд бид сайн дурын даатгалын хураамжийг татвар ноогдох орлогоос хасахдаа татвар ноогдуулах орлогынх нь 15 хувиас хэтрэхгүй байхаар ингэж хийж өгч байгаа. 


Дээр нь санхүүгийн түрээсийн хүүг бас татвар ноогдох орлогоос нь хасахаар боллоо. Манайхны нэлээн их хэлдэг аж ахуй эрхлэгчдийн, бараа материалын хэвийн хорогдол гэж юм ерөөсөө хасагддаггүй байсан юм. Энийг хасаж өгөх шаардлагатай, энэ бол зайлшгүй гардаг зардал гэж нэлээн яригдсан. Энийг бид нар бас татвар ноогдох орлогоос нь хасахаар хуулийнхаа төсөлд суулгаж өглөө. 


Мөн татвар ноогдох орлогоос нь хасагдахгүй зардлууд юу байхав гэдэг дээр бас тодруулж тавьж өгсөн. Ийм хоёрдахь үндсэн багц өөрчлөлтүүд орж байгаа. 


Дараа нь Нэмэгдсэн өртгийн албан татварын хуулинд манайхан шууд 15 гэсэн хувь хэмжээгээ бууруулж өгөөчээ гэсэн. Бид нар хэлэлцүүлгийн явцад нэлээн их судалсан. Судлаад НӨТ-н 15 хувийг шууд буулгах боломж их хомс байна. Манай НӨТ-н 15 хувийг 1 хувиар буулгахад дундажаар 15 орчим тэрбум төгрөгөөр төсвийн орлого буурах юм. Тэгэхдээ бид нар бас үйлдвэрлэгчидтэй уулзаж бизнес эрхлэгчидтэй нэлээн өргөн хүрээнд ярьсны үр дүнд зарим салбар гэх юмуу, зарим бараа бүтээгдэхүүний хувьд НӨТ-н татварыг бууруулж байгаа. Тухайлбал, дотоодын үйлдвэрлэлийг дэмжих зорилгоор мал аж ахуй, газар тариалан эрхэлдэг иргэн аж ахуйн нэгж байгууллагын өөрийнх нь үйлдвэрлэж бэлтгэсэн үйлдвэрлэлийн анхан шатны боловсруулалтанд ороогүй мал аж ахуй,  газар тариалангийн үйлдвэрлэлийн түүхий эд мах, сүү, өндөг, арьс шир, үр тарианы дотоодын үйлдвэрлэгчдэд нийлүүлсэн үнэнд нэмэгдсэн өртгийн албан татварын 10 хувь шингэсэн гэж үзээд уг түүхий эдийг худалдан авч үйлдвэрлэл явуулж байгаа дотоодын үйлдвэрлэгч өөрийн төлөх нэмэгдсэн өртгийн албан татвараас хасч тооцож байхаар оруулж өгсөн юм. Энэ бол бас дотоодын үйлдвэрлэгчдийн хувьд томоохон дэмжлэг болж байгаа гэж ингэж үзэж байна.

Татварын суурийг өргөтгөх, хөнгөлөлт чөлөөлөлтийг багасгах зорилгоор тэргүүлэх ач холбогдол бүхий салбарт үзүүлж байсан нэмэгдсэн өртгийн албан татварыг хүчингүй болгосон. Ер нь бид нар гадаад, дотоодын хөрөнгө оруулагчдаар нь ялгаварлаж гадаадын хөрөнгө оруулагчид гэдгээр нь үзүүлж байсан хөнгөлөлтүүдийг импортын татвар, НӨТ-н аль алин дээр нь алга болгосон. Харин энэний оронд ямар урамшуулал хийж байгаа вэ гэхээр хөрөнгө оруулалт хийсэн тохиолдолд бид урамшуулал үзүүлье. Хөрөнгө оруулалтын 5 хувиар нь бид нар зардалд нь шингээж хасч өгье гэсэн ийм урамшууллыг энд хийж өгсөн юм.


Лизингийн үйлчилгээтэй холбоотой лизингийн хууль удахгүй өргөн баригдана. Тэгэхээр энэнтэй холбоотой асуудлуудыг бид бас хуулиндаа хийж өгсөн. Шинээр бий болж буй бизнесийг дэмжин санхүүгийн шинэ үйлчилгээ болох санхүүгийн түрээсийн хүүг нэмэгдсэн өртгийн татвараас чөлөөлөх, мөн тоног төхөөрөмж лизингээр худалдан авах буюу импортлоход нэмэгдсэн өртгийн албан татварыг лизингийн төлбөр хийхээр тохирсон хуваарийг баримтлан тухай бүрт нь тооцон ногдуулахаар хийсэн. Энэ их маргаантай асуудал байсан бид нарт. Манай татвар болоод гаалийн байгууллагад ихээхэн хэмжээний хүндрэл учруулах ийм асуудал байсан боловч бид нар бизнесээ дэмжих үүднээс бизнесийн орчинг сайжруулах үүднээс, нөгөө талаас монголчууд өнөөдөр хэдэн зуун мянган доллараар шууд худалдаж авсанд орвол түрээсийн хэлбэрээр төлөх нь харьцангуй орлого багатай иргэд, бизнес эрхлэгчдийг дэмжсэн үйл ажиллагаа гэж үзэж энийг нэлээн зоригтойгоор оруулж өгсөн.


Яг хэрэгжүүлэх дээрээ бид нэлээн нарийн дэг журам гэдэг юмуу гаргах ийм шаардлагатай байгаа юм. НӨТ-н хувьд ийм байна.


Дараа нь Үл хөдлөх эд хөрөнгийн албан татварын тухай хуулинд бид нар нэлээн ярьж байгаад жаахан юм нэмж өгсөн. Энэ бол татварын тэгш, шударга байх зарчмыг хэрэгжүүлэх үүднээс нийтийн зориулалттай орон сууцны байшин дахь 150 хүртэлх м.кв. талбайтай сууцны үл хөдлөх эд хөрөнгийн албан татвар ногдуулах үнэлгээг тухайн сууцны 1 м.кв талбай тутамд 10.00 төгрөгөөр тооцохоор хуулийн төсөлд тусгасан. Ер нь 1 м.кв талбайгаас 10 орчим төгрөг төлөхөөр ийм юм суулгаж байна. Энэ бол нэг их тухайн орон сууцанд оршин суугч мундаг том татвар төлөөд байгаа хэрэг биш, үндсэндээ орон сууцныхаа талбайг тоолж байгаа гэж ойлгож болно доо. Ер нь 100 м.кв талбайтай хүн 1000 төг төлнө гэсэн үг шүү дээ. Эндээс бяцхан хөнгөлөлт хийж өгөх ёстой. 
Энэ бол ер нь Засгийн газар орон сууцныхаа талбайг тоолж байна гэсэн агуулгатай байж болно. 


Онцгой албан татварын хуулинд 3 төрлийн өөрчлөлт оруулж байгаа, нэгдүгээрт архи, дарсанд ногдуулж байгаа онцгой албан татварын хэмжээ маань үнэлгээнээс явдаг байсныг бид биет хэмжээнд нь оногдуулж өгч байгаа. 

 Авто машины хувьд хөдөлгүүрийн багтаамжийг харгалзаж үнэлгээг нь өөрчилж байгаа. Онцгой татварынхаа хувь хэмжээг өөрчилж байгаа. Өөрөөр хэлбэл томхон шиг хөдөлгүүртэй тийм машинуудын хувьд онцгой татвар нэмэгдэнэ гэж ингэж ойлгож болох юм. Зам, тээвэр аялал жуулчлалын яамны судалгааг үндэслээд бид нар ямар өөрчлөлт оруулж байна вэ гэхээр 15 буюу түүнээс доош суудалтай бага оврын автобусанд үйлдвэрлэгдсэн хугацааг харгалзан онцгой албан татвар ногдуулахаар нэмж тусгалаа. Өөрөөр хэлбэл нийтийн тээврийн биш арай нэг жижиг тиймэрхүү бага оврын автобусанд онцгой татвар тавьж байгаа юм.

 
Импортын барааны гаалийн албан татварын хувь, хэмжээг өөрчлөх тухай асуудал байгаа. Энэ дотор манай гадаад худалдааны бараа эргэлтэд импорт 54.2 хувийг эзэлж байгаа. Энэ маань өнөөдрийн хүн амын өсөн нэмэгдэж байгаа эрэлт хэрэгцээг хангахад багагүй  үүрэг гүйцэтгэж байгаа ч гэсэн манай дотоодын үйлдвэрлэгчид үйлдвэрлэлийн өсөлтөд тодорхой хэмжээний өрсөлдөөн бий болгож зарим талаараа хүндрэл учруулж, дотоодын зах зээлд  импортын бараа, бүтээгдэхүүн хэт давамгайлах хандлага байна гэж үзсэн. Тийм учраас импортын татварын  оновчтой бодлого явуулж, экспортын болон импортыг орлох бүтээгдэхүүний үйлдвэрлэлийг нэмэгдүүлэхэд зонхилох байр суурь эзэлж болох 15 бүлэг, 33 нэр төрлийн  бараанд импортын татварыг нь 5 хувь биш тэрнээс илүү байхаар хийсэн байгаа.

Дотоодын үйлдвэрлэлийг дэмжих, өрсөлдөх чадварыг нь тодорхой хэсэг хугацаанд нэмэгдүүлэх, эдийн засгийн илүү таатай орчин бүрдүүлэх зорилгоор шингэн сүү, ус, дотооддоо ус нэлээн хийдэг болчихлоо, ундаа эдгээрийн импортын гаалийн албан татварын хувь, хэмжээг нэмэгдүүлэх санал боловсрууллаа. Дээр нь нэхий дээл байгаа манай, нэхий хүрэм, хантааз, даавуу болон бусад гадартай нэхий дотортой дээл, нэхмэл хивс, дэвсгэр, тэмээний ноосон болон ямааны ноолууран бүтээгдэхүүний гэдэг нь манайдаа хийгээд байгаа бүтээгдэхүүний импортын гаалийн албан татварыг ДХБ-ын зөвшөөрөгдсөн хэмжээнд хүртэл нэмэгдүүлж байгаа. 


Зарим юмыг бид нар гаалийн татвар 5 байсныг тэглэе гэсэн санал оруулж байгаа. Жишээлбэл, мод гаднаас орж ирэхэд 5 хувийн татвар авах шаардлагагүй юм. Зүсмэл материал болон хүнсний үйлдвэрүүдийн гол түүхий эд болох хуурсан буюу хуураагүй амуу соёолж гээд байгаа. Энэ дээр бид нар импортын татварыг тэг болгож өгч байгаа. Мөн хөнгөн үйлдвэрийн түүхий эдийн нэг хөвөн болон олсон утас, түлш, эрчим хүч, хар төмөрлөг, барилгын үйлдвэрлэлд ашигладаг галд тэсвэртэй тоосго, төмрийн хүдрийг шууд ангижруулах замаар гаргаж авсан хар төмөрлөг зэрэг барааны импортын гаалийн албан татварыг тэглэх санал оруулж байгаа юм.

Ингэснээр урьдчилсан тооцоо их нарийн биш. Хэрвээ ингээд зарим зүйлийн импортын татварыг нэмэгдүүлчих юм бол 1,8 орчим тэрбум төгрөгөөр орлого нэмэгдэх болов уу гэсэн урьдчилсан тооцоотой. Ингээд бизнесийн үйл ажиллагааг дэмжих гэсэн бүлгийн цаана ийм ийм хуулиудад ийм ийм өөрчлөлтүүд орж байгаа юм гэдгийг хэлье.


Эцэст нь манай ажил хөдөлмөр эрхэлж байгаа хүмүүсийн гар дээр очдог цалин, бодит орлогыг нэмэгдүүлэх үүднээс бид нар Хүн амын орлогын албан татварын хуулинд өөрчлөлт оруулж байгаа. Хоёр гол өөрчлөлт орж байгаа гэж хэлж болно. 1-рт, цалинг нь тооцдог орлогын хэмжээг нэмэгдүүлж байгаа. Хуучин 200 мянган төгрөг хүртэл сардаа авдаг байсан хүнээс 10 хувиар татвар авч байсан бол одоо 300 мянган төгрөг хүртэлх цалин, түүнтэй адилтгах орлогоос 10 хувиар татвар авна. Ийм төсөл оруулж байгаа.


Дараа нь хуучин 200 мянга хүртэл 200-гаас 400, 400-600 гэсэн ийм шаталбартай, 10 хувь, 20 хувь, 30 хувь гэж байсан. Одоо ол 10, 20, 30 нь хэвээрээ үлдээд 300 мянга хүртэл, 300-600 мянга хүртэл, 600-900 мянга гэсэн ийм шаталбарыг бий болгож байгаа. Энэ бол бас хүмүүсийг их цалин авах, аж ахуйн нэгж бусад байгууллагууд цалингий нь их бичиж өгөх энэ бодлогыг л дэмжиж байгаа. Цалингаа олигтойхон шиг бичдэг, бичүүлдэг. Тэрэндээ түрүүн авч байсан хэмжээнийхээ харьцангуй бага татвар төлдөг байхаар бодож байгаа.


2 дахь гол өөрчлөлт бол, хуучин хөнгөлөлт өгдөг байсан юм. Өөрөөр хэлбэл 40 мянган төгрөгний цалинтай хүмүүс хуучин хүн амын орлогын албан татвар төлөхгүй байсан гэж ойлгож болох юм. Одоо бид нар энийг өсгөөд 70 мянган төгрөг хүртэлх цалин авч байгаа хүмүүс хүн амын орлогын албан татвар төлөхгүй байхаар ийм хуулийн төслийг оруулж байгаа. Энэ бол манайд цалингийн хувь хэмжээ, цалингийн хэмжээ дэндүү доогуур. Дэндүү доогуур цалингаас нь татвар авч байгаа нь буруу хандлага байна. Тийм учраас ядаж 70 мянган төгрөг хүртэлх цалинд хүн амын орлогын албан татвар ногдуулахгүй байя гэж ингэж байгаа юм.


Энэ хоёр арга хэмжээг авснаас болоод хүн амын орлогын албан татвараас төсөвт орох орлого 10-аад тэрбум төгрөгөөр буурах юм. Би ингээд товчиллоо, та бүхэнд материал тараасан учраас. Манай яамны хүмүүс, татварын газрынхан, гаалийн газрынхан бүгдээрээ байна, та бүгдийн асуултанд хариулахад бэлэн байна, анхаарал тавьсанд баярлалаа.


Ц.Нямдорж:
-Ажлын хэсгийн бүрэлдэхүүнд Татварын ерөнхий газрын дарга Зориг, Гаалийн ерөнхий газрын дарга Баатар, Сангийн яамны газрын дарга нар оролцож байгаа юм байна. Баасанхүү-газрын дарга, Ганчимэг-хэлтсийн дарга, Ганбат-газрын орлогч дарга гэсэн ийм хүмүүс оролцож байна. Ингээд асуулттай хүмүүс нэрсээ өгье.


С.Ламбаа:
-Татварын шинэчлэлийн бодлого маань өргөн барьсан 2006 оны төсвийн төсөлтэйгээ хэр зэрэг уялдаж байгаа юм бол? Төсөв батлагдах үед зэрэгцэж хэлэлцэж байгаад явж байгаад энэ шинэчлэлийн хувилбар нь батлагдлаа гэхэд төсөв дээр өөрчлөлт хэр зэрэг орох вэ гэсэн нэг асуулт байна.


Хоёрдугаарт, хүн амын орлогын албан татвар дээр цалингийн хэмжээтэй харьцуулсан юм нэлээн яригдаад байна л даа. Өндөр тэтгэвэр авч байгаа улсууд хүн амын орлогын татвар төлдөг. Тэгэхээр энэ тэтгэврээс авах хүн амын орлогын татвар чинь цалингийнхаа өсөлттэй уялдаж гарах уу, явах уу гэдэг асуудал байгаа юм. Энэ татварын шинэчлэл дээр ажиглаад, уншаад үзээд байхад жижиг дунд үйлдвэрлэлийг дэмжих ямар нэгэн бодлогын асуудал огт харагдахгүй байгаад байгаа юм л даа. Тэгэхээр энэ тал дээр ямар чиглэл барьж байгаа юм бэ?


Тухайлбал, өнөөдөр Засгийн газраас албан бус хөдөлмөр эрхлэлтийг дэмжих талаар төрөөс баримтлах бодлого гээд өргөн баригдчихсан. Тэгэхээр энэ албан бус хөдөлмөр эрхлэлтийг дэмжих талаар төрөөс баримтлах бодлоготой татварын шинэчлэлийн бодлого хэр зэрэг уялдаж байгаа вэ? Засгийн газар дээр энийг уялдуулж тооцсон юм байгаа юу? 


Иргэд ч гэсэн их ярьдаг, ер нь энэ компаниуд дээр татварыг тогтоохдоо гадаад, дотоод гэсэн ялгаврууд их байдаг, цаашдаа татварын бодлого дээрээ гадаад, дотоод гэсэн ялгаврыг арилгаж өгөх боломж бий юу? Энэ талаар Засгийн газар ямар байр суурьтай байгаа юм бэ? Татварын шинэчлэлтийн бодлогыг хийхдээ гадаадын компаниудад хөнгөлөлт үзүүлдэг, дотоодынхоо компаниудыг болохоор тэр хөнгөлөлттэй зэрэгцүүлээд үзэх юм бол ямар нэгэн хөнгөлөлтүүд байдаггүй. Ийм ялгавартай бодлогоосоо салж чадахгүй байгаа юмуу? Салах бодлого барихгүй байгаа юм уу? Цаашдаа мөн гадаадын хөрөнгө оруулалттай ч гэдэг юмуу компаниуд нь хэтэрхий их хөнгөлөлт эдлээд дотоодын компаниуд улс орондоо ашигтай юм хийж байлаа ч гэсэн ямар нэгэн хөнгөлөлт эдэлдэггүй энэ тогтолцоог өөрчлөх тийм боломж байгаа юу гэсэн ийм ерөнхий хэдэн асуулт асууя гэж бодож байна.


Н.Алтанхуяг:
-Төсвийн хууль маань одоо мөрдөж байгаа татварынхаа хуулийн орчинд хийгдэж баригдсан ийм төсөв байгаа. Татварын хууль маань бидний ойлгож байгаагаар төсвийнхөө өмнө УИХ-аар хэлэлцэгдэх юмаа гэж ингэж ойлгож байгаа. УИХ-аар хэлэлцэгдээд татварын хууль батлагдаад тодорхой тоо нь гараад ирэх юм бол төсөв рүү буцаж харах ёстой нэгдүгээрт.


Хоёрдугаарт, бид нар орлого талаа нэмэгдүүлэх хуулийн төсөл маань арай жаахан хойхно хоцорч яваа, ашигт малтмалын хуулинд нэмэлт, өөрчлөлт оруулах тухай асуудал, энэ бас ойрын үед өргөн баригдах байх, эндээс тодорхой хэмжээний орлогын дутагдлыг бас нөхөх ийм боломжтой байгаа юм. 


Тэтгэврээс татвар хууль ёсоор олгогдож байгаа тэтгэврээс татвар авахгүйгээр хуульчлагдсан байгаа. Жижиг дунд гэхээр ер нь бизнесийн орчин гэдэг бол бизнесийн орчинг сайжруулахаар бидний оруулж байгаа өөрчлөлт бол жижигт ч хамаатай, томд ч хамаатай ийм өөрчлөлтүүд байгаа. Тэр зайлшгүй гараад байгаа бүх төрлийн зардлуудыг хасч өгнө гэдэг бол аль ч төрлийн бизнес эрхэлж байгаа хүмүүст их том түлхэц дэмжлэг болж байгаа.


Хоёрдугаарт, лизинг гэдэг юмыг би түрүүнд хэлсэн, бид нар жаахан зоригтойхон оруулчихсан, энэ технологи, гүйцэтгэл талдаа хэцүү. Нөгөө талаасаа өнөөдөр манайхан үнэхээр жижиг дунд үйлдвэрлэл эрхэлж байгаа хүмүүсийн гаргаад худалдаад авах мөнгө нь их байгаа шүү дээ. Тийм учраас гадна дотроос янз бүрийн байдлаар лизингийн үйлчилгээ нэвтрүүлэхийг бид нар дэмжиж байна. 100 мянган доллараар худалдаж авсанд орвол хэдэн жил дамнуулаад 100 мянган доллараа төл гэсэн ийм нөхцөлтэй хууль өгч байна шүү дээ. Тийм учраас энэ бол харин ялангуяа жижиг дунд юмыг дэмжихдээ мундаг том болсон хууль гэж ойлгож байгаа.


Дээр нь хуучин ч угаасаа байсан юм, нэмэгдсэн өртгийн албан татвар гэдэг бол жилийн орлого нь 10 сая төгрөгөөс дээшээ аж ахуйн нэгжүүд ордог юм шүү дээ. 10 сая орлогоос доош орлоготой аж ахуйн нэгжид НӨТ төлөхгүй байгаа, энэ бол бас жижгийг дэмжсэн бодлого. Тэр маань үргэлжилж байгаа гэж ингэж ойлгож болно. 


Гадаад дотоодын хөрөнгө оруулагч гэж ялгавартай байсан юмыг энэ хууль алга болгож байгаа. Энэ хуулийн төсөлд хуучин гаднын хөрөнгө оруулагч тэргүүлэх салбарт хөрөнгө оруулж байвал 5 жил орлогын албан татвараас чөлөөлөгддөг, дараачийн 5 жил нь 50 хувь хөнгөлөгддөг гэсэн энэ бол байхгүй. Одоо адилхан.


Хоёрдугаарт, НӨТ мөн адилхан чөлөөлөгдөөд явж байсныг алга болгож байгаа юм. Тийм учраас энэ хуулийг Их Хурлын эрхэм гишүүд нэлээн сайн хэлэлцээд батлаад өгөх юм бол хөрөнгө оруулагчдыг дотоод гадаадаар нь ялгаварладаг явдал бидний төсөлд алга болгохоор оруулчихсан байгаа юм. Харин хөрөнгө оруулбал хэн нь хамаагүй гадаад, дотоод гэхгүйгээр урамшуулал үзүүлдэг хөшүүрэг хийж өгсөн байгаа. 


Албан бус хөдөлмөрийн Ламбаа гишүүн сайн ойлгосонгүй дээ. Ер нь бараг түрүүчийнхээр хариулагдчих байх.


Ч.Авдай:
-Татвартай ч холбоотой юм, мөнгө гар дээр сольдог мөнгөний ченж гэж юм байна шүү дээ, энийг манайх таслан зогсоох болоогүй юмуу, манайхаас өөр гадаад, дотоодын валютыг гар дээрээс сольж байдаг ийм газар байхгүй юм шиг байгаа юм. Оросууд байж байгаад ганцхан нэг өглөө бүгдийг хаачихсан шүү дээ. Энийг хаах хэрэгтэй юм. Энийг хаана хийж байна вэ гэхээр монголчууд хийж байна. Хоёрдугаарт, монголчуудтай найз өвөр монголчууд хийж байна, эсвэл хилийн боомтууд дээр хийж байна. Энэ бол монголчуудын бас нэг хийж байгаа нэг ажил байна л даа. Энийг таслан зогсоох хэрэгтэй байна.


17 банк байж байна, тэр банкууд дээр сольдог юм байгаа биз, тэр нь зохих татвараа авдаг юм байгаа биз. Ингэх юм бол ченж гээд явж байгаад мөнгөө алдаж байгаа хүн байна, амь насаа алдаж байгаа хүн байна, энэ дээр томоохон арга хэмжээ аваад шийдэж болохгүй юу?


Хоёрдугаарт, албан газрууд дансаар наймаа хийхгүй, дандаа бэлэн мөнгөөр наймаа хийдэг болжээ. Бэлэн мөнгөөр наймаа хийдэг газар гэдэг чинь юу гэсэн үг вэ гэхээр татвараас зугатаж байгаа хэлбэр. Энэ дээр бас компаниудын хооронд, улсын байгууллагуудын хооронд энийг бас нэг журамлаад бэлэн мөнгөөр наймаа арилжаагаа хийдэг биш, дансаараа хийдэг болох ийм замд орох юм биш үү? Энэ чинь анхаарал татсан асуудал гэж бодох юм.


Сая Ашигт малтмалын хуультай холбоотой асуудлууд ярьж байна л даа. Тэр ашигт малтмалын хууль маань гаднын улсуудтай тогтвортой байдлын гэрээ гээд эхний 5 жил татваргүй байна, дараагийн 10 жил 50 хувиар татна гээд юмнууд байгаа шүү дээ, гадаадын хөрөнгө оруулалтын хуульд байж байгаа. Тэр бол үндсэндээ алга болж байгаа юм байна. Алга болохоос гадна энд нэг ийм зүйлийг хийх хэрэгтэй байгаа юм. Жишээ нь, манай нутгаас ашигт малтмал хайж олборлоод, дараа нь бүтээгдэхүүнээ 50, 50 хувиар хуваахаар ийм замд орох хэрэгтэй байна. Одоо бол зүгээр л газар ашигласны татвар гээд 2.5 хувиар татвар аваад үндсэндээ юмыг чинь аваад явчихна шүү дээ. Тэгэхээр монголын нутаг дээр чинь амьдарч байгаа улсууд чинь ХХ, ХХI зууны зааг дээр амьдарч байгаа бид биш. Цаашдаа дараагийн улсууд амьдарна шүү дээ.


Хэрвээ тэр нөхцөл биелэгдэхгүй бол тэрнийг болиулбал яасан юм бэ? хайгаад олчихоод байж байна биз, ашиглах үедээ ийм юм хиймээр байгаа юм. Ийм 3 асуулт байна, энэ дээр зарим нь хариулахад төвөгтэй байж магадгүй. Эхний хоёр их л бололцоотой болов уу гэж бодож байна.


Л.Зориг:
-Валютын арилжаа, бэлэн мөнгөний асуудал уг нь манай Монголбанкны хариулах ёстой асуудал юм. Би бас бүрэн зөв бүгдийг хариулж чадахгүй байж магадгүй, хүлцэл өчье. Удахгүй мөнгөний бодлогын үндсэн чиглэл УИХ-аар хэлэлцэнэ, тэгэхээр энэ асуудлын хүрээнд энийг нэлээн тойрч ярих байх гэж бодож байна. Yнэхээр манайд валютын арилжааг гар дээр хийдэг Найман шарга гэсэн валютын захыг өөрийн гэсэн байртай болгож, компьютерийн хяналттай, өөрийн сейфтэй ийм болгох төсөл Монголбанк арилжааны банкуудын хүрээнд яригдаж төсөл нь хийгдэж байгаа юм билээ. Гэхдээ яг бүгдийг нь өнөөдөр тийм нэгдсэн байртай болгоод хийсэн юм хараахан алга байна.


Харин валютын Найман шаргын дэргэд арилжааны банкуудын салбаруудыг байгуулж тэндээ валютын солилцоо хийдэг, нөгөө ченжүүд нь хүсвэл тэр банкинд нь хадгаламжид хийлгээд мөнгөө хадгалуулчихаад явдаг ийм арай ахицтай, нааштай өөрчлөлтүүд гарч байгаа гэж бидэнд танилцуулсан.


Бэлэн мөнгөөр гүйлгээ хийхийг хязгаарлаж байгаа асуудал бас л энэ төлбөр тооцооны хуультай холбоотой асуудал. Энд аль болохоор Сангийн яам, татварын алба бэлэн бус тооцоогоор хийдэг. Тэгээд татвар юмаа үнэн зөв тодорхойлдог тал дээр бид шахалт үзүүлж ажиллаж байгаа. Энийг одоо төрөл бүрийн картын хэлбэрээр бусад бэлэн бус наймааны хэрэгслүүдийг ашиглаж төлбөр хийдэг болох нь зүйтэй гэдгийг дэмжиж байна. Энэ талаар нэлээн ярих байх.


Д.Баасанхүү:
-Сайд түрүүнд хэлсэн. Ашигт малтмалын хуульд оруулах өөрчлөлтийг удахгүй Засгийн газраар хэлэлцээд УИХ-д өргөн барих явцад энэ асуудлыг шийдвэрлэгдэхээр ярьж байгаа. Таны санал болгож ярьж байгаа бүтээгдэхүүн хуваах зарчмаар яг ашиглалтынхаа үед олборлосон бүтээгдэхүүнээ хувааж болох ийм боломжтой юу гэдэг дээр энэ бол бас боломжтой хувилбар. Гэвч харамсалтай нь ямар асуудал энэ тохиолдолд манай талд ирэх вэ гэхээр анх ашиглалтанд оруулах гэж байгаа энэ үеийн хөрөнгө оруулалтыг Засгийн газар, мөн 50 хувийн, дор хаяж авах гэж байгаа бүтээгдэхүүнээ хуваах гэж байгаа тэр хүртэл хувиараа хөрөнгө оруулагч нөгөө талтайгаа харилцан тохиролцох учраас бид нарт нэлээн их хэмжээний хөрөнгө оруулах нэмэгдэл зардал гарах ийм хувилбар байгаа болохоор энэ асуудлыг хэрэв уялдуулан авч үзвэл энэ хувилбарыг хүртэл Засгийн газраас авч үзэх бүрэн боломжтой.


Ч.Авдай:
-Уул уурхайн үйлдвэрүүдэд орж ирж байгаа гаднын хөрөнгө оруулалт гэдэг бол манай газрын хөрсөн дор байгаа юмыг л ухаж авах гэсэн хэдэн юм байгаа шүү дээ. Түүнээс оруулж ирж байгаа эксковатор хөдөөний малчин хүнд очиж байгаа юм алга. Тэрнийг яаж зохицуулах вэ, энийг зохицуулах л хэрэгтэй байхгүй юу. Энд чинь ард түмэн дургүйцээд байна шүү дээ. Жишээ нь, Канадын Борогоулд гээд алтны компани байна. Энэ чинь жилд 5 тн илүү алтыг зүгээр аваад явчихаж байна шүү дээ. Тэнд ашиглаж байгаа техник бол яахав 500-гаад монгол хүн ажилладаг юм гэсэн, цалин авдаг юм гэсэн, Канадуудаас их бага цалин авдаг юм гэсэн. Оруулж ирж байгаа хөрөнгө нь, өөрөөр хэлбэл тоног төхөөрөмж нь үндсэндээ бидэнд нялзаж байгаа юм алга байна шүү дээ. Энийг нэг л бид бас тал талдаа бодож үзэх ийм асуудал байх шиг байдаг юм даа.


Н.Алтанхуяг:
-Энхсайхан гишүүн нарын санаачилсан хуулийн төсөл ч байгаа. Асгийн газар дээр хэн нь байна, Батболд сайд ахалж байна уу, Улаан сайд ахалж байна уу, Ашигт малтмалын хуулинд нэмэлт, өөрчлөлт оруулах тухай ажлын хэсэг ажиллаж байгаа. Тэрэн дээр таны санал нэлээн ярих байх. Бид нар ч энэ дээр асуудал байгаа учраас ажлын хэсэг байгуулаад хуулийн төсөл, хуулинд нэмэлт, өөрчлөлт оруулъя гэж байгаа. Бид нар манай яаман дээр судалгаа гаргаад үзэхэд өнгөрсөн жил Борогоулд гээд нэг компаний олборлосон алтны хэмжээ 7.6 тн буюу борлуулалтын орлого нь 121 тэрбум төгрөг байгаа. Төсөвт төлсөн мөнгийг нь бид нар бас үзсэн 4.5-6.2. Яахав жаахан маргаантай тоо учраас интервалтай хэлж байгаа. Дээд тал нь 6.2, доод тал нь 4.5 тэрбум төгрөг төлсөн ийм дүнтэй юм байна лээ. 


Тийм учраас энэ дээр нэлээн сайн дүн шинжилгээ хийж, ойрын үед Ашигт малтмалынхаа хуулинд нэмэлт, өөрчлөлт оруулах асуудлаа шийдье.


Р.Нямсүрэн:
-Татварын багц хуульд шинэчлэлт хийснээр төсвийн орлого маань 2006 онд 40 тэрбум төгрөгөөр буурах юм байна. Энэ хууль яахав бүхэлдээ татвар төлөгчдөд бизнесийг дэмжиж байгаа утгаараа сайн хууль байхаа. Энийг тэгж ойлгож байна. Гэтэл нөгөө талаас нь аваад үзвэл ажиллагсдын цалин, ахмадуудын тэтгэвэр тэтгэмжийг нэмэгдүүлэх шаардлага байж байдаг, өчигдөр манай Ерөнхий сайд 2006 онд ахмадуудын тэтгэвэр тэтгэмжийг 14 тэрбум гэл үү төгрөгөөр нэмэгдүүлнэ гээд ингээд ярьж байгаа сонсогдож байсан. Мэдээж хэрэг цаана нь төсвийн алдагдлыг бууруулах зорилго байх ёстой. Гэх мэтчилэн энэ асуудал талаас нь авч үзэхдээ ямар тооцоо хийсэн юм бэ? Ер нь тэтгэвэр тэтгэмж цалинг нэмэгдүүлэх, төсвийн алдагдлыг бууруулах энэ эх үүсвэрийг хаанаас яаж гаргах юм бэ гэсэн ийм нэгдүгээр асуудал байна.


Хоёрдугаар асуудал сая Ламбаа гишүүн 2006 оны төсөвтэй татварын хууль маань уялдаж байна уу гэж асуусан, би хариуг нь сонссонгүй өнгөрчих шиг боллоо. Ер нь энэ хууль батлагдаж хэлэлцэгдээд хэзээ дуусаад хэдийнээс мөрдөнө гэсэн ийм тооцоо байгаа юм бол? 


Гуравдугаарт, хуулийн этгээдийн албан татвараас зар сурталчилгаа, сургалтын төлбөр, даатгалын хураамж, хэвийн хорогдол гэж тооцоод олон юм хасах юм байна л даа, ер нь татвар бууруулах чиглэлд бүх төрөл дээрээ энэ явагдаж байна.Энэний цаана зах зээл дээрх бараа материалын үнэ тогтворжих, буурах, өөрөөр хэлбэл ард иргэд худалдан авагчдад сайнаар нөлөөлөх тийм юм харагдаж байгаа юу? Энийг тооцож бодож үзсэн юм байгаа болов уу?


Н.Алтанхуяг:
-40 тэрбумаар буурах тооцоотой байгаа. Одоо энэ өргөн барьчихаад байгаа 2006 оны төсвийн төсөл бол энэ татварын хуулинд өөрчлөлт ороогүй байдлаараа хийгдчихээд байгаа төсөл л дөө. Тэгэхээр одоо энэ татварынхаа хуулийг яриад татварын хууль батлагдах юм бол 40 тэрбум төгрөгний орлогын дутагдал үүсэх юм. Тэгээд тэрнийг Ашигт малтмалын тухай хуулиндаа нэмэлт, өөрчлөлт оруулах замаар бас тодорхой хэмжээний мөнгө олох ийм боломж байгаа гэж бид үзэж байгаа. Урьдчилсан тооцоо хийсэн байгаа. Өөр бусад эх үүсвэрүүдийг хайна, ер нь бас зардал мөнгөө ч гэсэн жаахан бууруулах чиглэлд ажиллах шаардлагатай байгаа.


Тийм учраас эрхэм гишүүдийн асуугаад байгаа нь үнэн шүү дээ. Бид нар Сангийн яам орлогоо бодох юм бол ерөөсөө татварын хуулинд өөрчлөлт оруулж багасгана гэж ярихгүй байх ёстой газар л даа. Гэтэл цаад агуулгаараа энэ буруу тогтолцоо яваад байна, бид нар татвар багасгах гээд байгаа юм биш, татварын зөв тогтолцоо бий болгоё, яг үнэндээ зардлууд чинь улаан цайм нүдэн дээр нь гараад байхад бид нар хуулиар гаргаж болохгүй гээд биччихээд байдаг чинь буруу байна гэж хэлж байгаа юм. Тийм учраас бууруулах зорилтыг эхний ээлжинд тавьсан юм биш, бизнесээ хийгээд явж байхад нь гараад байгаа зардлуудыг нь зүгээр л зардлаасаа хасаад бич гэж ингэж хуульчилж өгч байгаа юм.


Хуучин бол жишээ нь зар сурталчилгааг нэлээн юм гарчихсан байхад нь чи ерөөсөө энийг 15 хувиас хэтрүүлж болохгүй гээд хуулиар заачихаж байна шүү дээ. Тэгэхээр ийм ийм юмыг л арилгаж өгөөд байгаа юмыг нь байгаагаар нь байлгая гэж байгаа юм. Байгаа юм нь байгаагаараа байхаараа энэ төсвийн орлого нь багасч гарч байгаа ийм л юм л даа. Зардлууд  нь нэмэгдэхээр угаасаа ашиг нь багасаад тэгээд л төлдөг татвар нь багасчихна шүү дээ.


Өөр нэг бас чухал асуудал бол яагаад байгаа юмыг байгаагаар нь бичүүлэх гээд байгаа юм гэхээр нуудаг, хаадаг, олон баланс гаргадаг, тал талд мэхэлдэг энэ явдлыг л уг нь алга болгоё гэж байгаа, ямар ч байсан дорвитой багасна гэж ингэж үзэж 40 тэрбум төгрөгний хүндрэлтэй ажил бид хийгээд байна шүү дээ. Төсвийн хувьд бид нар 2006 оноосоо уг нь шинэ хуулиа мөрдвөл зүгээр юмуу гэж бодож байгаа юм. Тийм учраас эрхэм гишүүд энэ чиглэлд дэмжлэг үзүүлж өгвөл их баярламаар байна.


Цалин тэтгэвэр тэтгэмж. Нэг юмыг хийх гээд нөгөөдөхийг цохиж унагааж болохгүй л дээ. Бизнесийн орчинг сайжруулна гэчихээд цалин тэтгэвэр, тэтгэмжээ хасаад давхичих юм бол энэ ямар ч өөрчлөлт шинэчлэлт биш. Тийм учраас Засгийн газрын хүнд бодлого энэ л байгаа. Бизнесийн орчин сайжруулж, ойрын 2, 3 жилийн хугацаанд эдийн засгийн дорвитой өсөлт гаргамаар байх юм. Нөгөө талаасаа энэ хугацаанд цалин, тэтгэвэр тэтгэмжээ бууруулах биш, харин нэмэгдүүлэх журмаар явмаар байх юм, Ерөнхий сайдын хэлээд байгаа нэмэгдүүлж байна гэдэг бол одоо бид нар энэ хуулинд өнгөрсөн жилийнхээс нэмэгдүүлээд 12.2 тэрбум төгрөгөөр тэтгэврийг нэмэгдүүлнэ гээд биччихсэн юм. Тэрнийг өнгөрсөн онтой харьцуулаад нэмэгдэж байна гэж хэлж байгаа.


Цалин бид нар бас энэ дотор 7-р сарын 1-нээс 10 орчим хувиар нэмэгдүүлэхээр тусгачихсан ийм л байдалтай байгаа.


Ц.Нямдорж:
-Сайдын яриан дээр ийм юм болсон л доо. Засгийн газар тэтгэврийг нэмэх гээд байгаа, Их Хурал зөвшөөрөх нь үү, үгүй юу гэсэн аятай юм ярина лээ. Тийм байж таарахгүй. Засгийн газар нэмнэ гэвэл тэр нэмж байгаа хувь хэмжээгээ оруулж ирээд Их Хурал тэрнийг нь зөвшөөрөөд өгдөг л юм байгаа биз. Асуудлыг өөрөөсөө зайлуулаад Засгийн газар гэж нэг их өглөгч газар, Их Хурал гэж нэг их харамч газар байгаа юм шиг ойлголтыг хүмүүст өгөх гээд байна шүү дээ. Ингэж асуудалд хандаж болохгүй. Засгийн газар 12 тэрбум төгрөгөөр санал оруулсан гэдгээ л хэлнэ биз. Их Хурал зөвшөөрөх нь үү, үгүй юу гэж Их Хурлыг эргэлзээнд оруулж, харамч газар Их Хурал гэж зааж хэрэггүй шүү дээ. 12-оороо нэмнэ үү, 15-аараа нэмнэ үү, мөнгө чинь байдаг юм бол оруулаад ир л дээ. Тэгээд Их Хурлын гишүүд дэмжээд өгнө биз. Хурц асуудалтай тулгарахаараа өөр газар луу зааж ингэж амь авч гардаг явдлаа болих хэрэгтэй шүү дээ. Их эвгүй тоноор ярьж байна лээ.


Тэр тусмаа монголчуудын ганц үздэг цагийн төрхөөр ярьж яваа даа. Гишүүд ажигласан байх.


Ц.Сүхбаатар:
-Асуухын өмнө нэг санаа хэлье. Татварын шинэчлэлийн асуудал чухал л даа. Гэхдээ би энэ Засгийн газрын мэдээллийн цагийг өөрчлөөчээ гэж янз бүрийн газар санал тавьж байсан юм. Энэ бол нэгдсэн семинар маягийн маш чухал, бараг тусгай тусгай өрөөнд чиглэл чиглэлээр нь ярих асуудлыг Засгийн газрын мэдээллийн цагаар яриад их сонин болоод байна л даа. Ер нь манай Засгийн газрын мэдээллийн цагийг Засгийн газрын нэг гишүүнийг авчраад яамны аппаратын болон агентлагуудын захирлуудыг энд суулгачихаад тэгээд эд нарыг байцааж баахан нотолгоотой, нотолгоогүй бие биенийгээ хуурсан, зарим нь баярласан, зарим нь нойр хүрсэн ийм асуудлуудаар дуусгаад ингээд тарчихаад байгаа шүү дээ. Энийг Монгол улсын Ерөнхий сайдын цаг болгож 14 хоног тутам Ерөнхий сайд Засгийн газрын гишүүдтэйгээ орж ирж, тэгээд монгол орны хэмжээний асуудлыг маш богино хугацаанд 2, 2 минутаар ярьж хэлдэг, улс төрийн бөгөөд эдийн засгийн, хоёр талын үзэл бодлын, Монгол орны хэмжээнд юу болж байна, юу болохгүй байгаа юм, гадаад дотоод энэ бүх асуудлаа авч үзэж ярьж ийм байдал руу оруулахгүй зүгээр хоосон энд. Харин өнөөдөр энд овоо хэдэн хүн байна, энд чинь 4, 5 хүн суугаад инээдмийн юм болдог юм шүү дээ, энэ мэдээллийн цаг гэдэг чинь.


Би Их Хурлын даргыг болсноос хойш энэ талаар ингэж хэлээгүй. Өмнөх Их Хурлын даргыг байхад, дэд дарга Лүндээжанцанг байхад нэлээн ярьсан, тэгээд л таг чиг, жил гаран боллоо шүү дээ. Ийм байдлаар Засгийн газрын мэдээллийн цаг гэдгийг Засгийн газрын үглэх цаг, тайлбарлах цаг болгомооргүй байна. Энийг Их Хурлын янз бүрийн хуулиудыг шинэчлэх гэж байгаа, тэрэнтэйгээ холбоотой яаралтай шийдмээр байгаа юм.Ингээд асуултандаа оръё.


Татварыг хөнгөлнө, чөлөөлнө, зөөлрүүлнэ гээд 40 тэрбум төгрөгнөөс өгсүүлээд хөнгөлөх юм яриад байгаа юм л даа. Татварын албаныхан намайг Засгийн газарт ажиллаж байхад юу гэж ойлгуулсан бэ гэхээр өгөх үнэн, татвар төлөх үнэн гэж ганц юм ойлгуулсан шүү дээ. Энэ чинь ерөөсөө ялгавартай болгох гээд зарим доод хэсгийг нь дээш нь хөнгөлж байгаа юм шиг болгоод баахан татвар хий хоосон төлөхгүй, ард иргэдээ төлдөг хэсгийг нь төлөөд, нуруун дээр нь баахан татвар оногдуулаад иймэрхүү байдал цаана нь байгаа юм. Жишээ нь, 300 мянган төгрөгийн орлоготой иргэдээс хүн амын орлогын албан татвар авахгүй, шатлалыг нь дээш нь өргөлөө гэж байгаа юм. Энэ чинь сард 40, 60 мянган төгрөгний цалинтай иргэд бол өөр хэрэг, жинхэнэ бага орлоготой хөөрхий татвараас чөлөөлье гэнэ.


Ер нь их ч бай, бага ч бай хүн бүр энэ улс орныхоо хөгжлийн төлөө өөрсдийнхөө төлөө, нийгмийн асуудлынхаа төлөө татвар өгч сурч, улс орныхоо төлөө татвар өгч сургадаг болгох хэрэгтэй байна шүү дээ. Татвараас зугатдаг тэр систем рүү эргэж явж байгаа юм энэ дотор харагдаад байгаа юм. Тэгэхээр энэ зөв байна уу, буруу байна уу?


Том аж ахуйн нэгжийн татварыг яахав бууруулна гэж байгаа юм. Нэг шатлалд шууд орж болохгүй л байх. Гэлээ гэхдээ ингэж татвараас зарим нэгийг нь хөнгөлөх, зөөлрүүлэх маягаар асар их хэмжээний татварыг орон зайг бий болгож байгаа юм биш үү. 44 тэрбум төгрөгийн татвараа ямар аргаар нөхөж оруулах юм бэ? Сүүлд нь нийгмийн асуудлаа санхүүжүүлж чадахгүй, энэ цалин тэтгэвэр гээд сая ярьж байна, 12-хон тэрбум төгрөгөөр аргалахааргүй асар том асуудал байгаа шүү дээ.Ийм ийм мэтийн юмаа нэлээн томоохон асуудлуудаа яаж бодож тооцсон юм бэ?


Хоёрдугаарт,  мал бүхий иргэдийн орлогын албан татвар малын хөлийн татвар гээд яриад сурчихсан даа. Энэ хөдөө маш хүндрэлтэй байна. Сая тойргоор яваад ирсэн чинь сонгуулийн үед малчин иргэдийг албан татвараас чөлөөлнө гээд зарлачихсан. Одоо яхир яхир хөгшчүүл нь хүүхдүүдээ загнаад хавар мал төллөлтийн дараа буюу тооллогын дараа өгсөн татвараа одоо өгөөгүй байна шүү дээ. Төр засаг чинь чөлөөлнө гэсэн, хамтраад байж байгаа, одоо чөлөөлөх байлгүй гээд. Жаахан буруу үзэлтэй хэсэг нь зөв үзэлтэй хэсгийгээ уруу нь татаад ухуулга хийгээд. Тэгээд малын хөлийн татвар 10 хэдэн мянган төгрөг төлдөгөө бүр төлөхгүй байж байна шүү дээ. Энэ талаар ямар бодлого барина гэж бодож байна. Энэ дээр 2, 3 юм байгаа шүү дээ. Мал бүхий иргэдийн орлогын албан татварыг малчин иргэд төлөхгүй гээгүй байгаа, яг тэр ногддог хэмжээгээр нь төлье гэж байгаа. 


Энэ дээр ямааг 1.5 гээд коэффициентээр тэнцүүлээд байгааг болиочээ. Хонь бол нэг мал, ямаа бол нэг мал. Энүүгээр нь 1 гэсэн коэффициентээр хэрэглэж өгөөч гэж нэг хүсэлт тавьж байгаа. Энийг авахаас өөр аргагүй юм шиг бодогдоод байгаа юм. Тэмээ ховордоод байна, тэмээний албан татварыг чөлөөлөх ёстой гэж ярьж байгаа. Сая гишүүд бид энд ярилцаж л байна. Энэ мэтээр нийтдээ давхардлыг нь арилгаад малын татварын төлөө ямар бодлого баримталж байгаа юм бэ? Энэ бол чөлөөлж болохгүй, малчид энийг татваргүй болгоё гэж ерөөсөө хэлээгүй. Ганцхан цаанаас нь сонгуулийн үеэр будлиантуулж толгойг нь эргүүлсэн хүмүүс энд сууж байгаа. Тэрнийгээ энд ямар байдлаар оруулж ирж байгаа вэ?


Тийм учраас хорогдсон малыг тоолоод татвар аваад байна гэж байгаа. Энэ бол үнэхээр тэр малчдын шүүмжилж байгаа нь зөв шүү дээ. Энийг нь хасаад өгч болдоггүй юмуу, энэ мэтээр малын татварын талаар ямар бодлого баримталж байна вэ?


Н.Алтанхуяг:
-Хүн амын орлогын албан татварыг жаахан дутуу тайлбарлачихсан юм шиг байна. Хоёр юм хийж байгаа гээд байгаа нэг нь бол хуучин 40.000 төгрөг хүртэл цалин авч байсан хүмүүс татвар төлдөггүй байсныг 70.000 хүртэл болгоод ер нь бас яахав нэгдүгээрт, бага цалингийн хэмжээг дээшээ ихэсгэж, бага орлоготой хүмүүсийг хамгаалсан ийм бодлого явуулж байна гэдгийг хэлье.


Хоёрдугаарт, манайх цалин гэдэг юм чинь цалингийн бичилт гэдэг юм чинь биш болсон шүү дээ. Цалин гэж биччихээд ард талд нь 3, 4 тоо хаалтанд цохиж яваа шүү дээ, унааны, хоолны, юу байдаг юм баахан юм бичдэг. Энийгээ больё гэж байгаа юм. Цалин гээд нэг л юмаа бичээд тэрнээсээ татвараа төл. Хуучин яагаад болдоггүй байсан юм гэхээр тэрнийгээ биччихээр цалингийнх нь хэмжээ нэмэгдээд татварынх нь хэмжээ нэмэгдчихээд байсан юм. Тийм учраас бид нар тэр интервалыг нь 200.000 байсныг 300.000 болгож өсгөж өгч байгаа юм. 200-400 мянга гэж байсныг 300-600 мянга болгож өгч байгаа юм. Өнөөдөр монгол улсад сарын 600 мянган төгрөгний цалин авна гэдэг бол цөөхөн хүн дээр байдаг юм л даа. Манайх 300-гаад мянган хүн хүн амын орлогын албан татвар төлдөг юм. Тэрнээс 30 хувиар төлдөг нь 1000-аад хүн байдаг юм шүү дээ. Одоо бол 30 хувиар төлдөг хүн үнэн хэрэгтээ байхгүй болно.


Тэгэхдээ манайхны зарим нь 30 хувь гэдэг чинь одоо төлдөггүй юм бол аваад хаячихвал яасан юм бэ гэж байна лээ, бид нар бас нэлээн зөвлөж байгаад аажуудаа хүмүүсийн орлого сайжраад ирвэл 600-гаас дээшээ гараад явж байгаа нь яахав жаахан төлбөл төлөг гэсэн ийм л байр суурьтай байгаа юм. Амьдрал дээрээ өнөөдөр 30 хувь төлөх хүн байхгүй.


40 тэрбумыг яаж олох вэ гэхээр одоо бид нарт шууд ингээд олчихъё гэсэн юм алга. Ашигт малтмалын хуулийг их сайн үзнэ шүү дээ, Засгийн газар ч их сайн үзэж байгаа. Их Хурал ч нэлээн анхаарал хандуулж байгаа. Эндээс нэлээн их хэмжээний орлогыг олох ийм боломжууд бий. Нэгдүгээрт, лицензийг нь. Замбараагүй хоорондоо дамжуулж байгаа лицензийг нь дамжуулсан үйлдэл бүхэн дээр төлбөр тавих ёстой гэж бид үзэж байгаа. Эндээс хэсэг мөнгийг олж болно. 1, 2 өрөө байраа зарчихсан хүмүүс 2 хувийн татвар төлөөд байдаг байхад яахаараа томхон ордуудын лиценз хоорондоо үнэ өртөггүй гүйдэг юм бэ? Энэ дээр мөнгө гарна.


Хоёрдугаарт, лицензийн хайгуулын болоод ашиглалтын лицензийн төлбөрийн хэмжээ бас нэмэгдэх учиртай. Энэ дээр ажлын хэсэг ажиллаж байгаа ийм байдлуудаар мөнгө олдоно гэж ингэж тооцоолж байна. 


Мал бүхий иргэн их төвөгтэй. Бид нар Засгийн газар дээр олон удаа даалгавар өгсөн бид нарт. Та нарын мал бүхий иргэдийн албан татварын хуульд нэмэлт, өөрчлөлт оруулах тухай асуудлыг үзэж судал гэсэн, бид судалж судалж хуучин хэвээр нь орхисон. Ер нь хуучин байгаа хууль нь гайгүй хууль юм байна лээ. Нөгөө талаасаа нэг юмыг бодох хэрэгтэй. Манайхны цээж тооцоо хийх юм. 30 сая малаа аваачаад нэг төгрөгөөр үржүүлээд пээ базарваань ёстой төчнөөн төгрөг хэвтэж байна ав гээд. Тийм юм ерөөсөө байхгүй. Энэ 30 сая мал чинь янз бүрээр хуваарилагдсан байна. Нэг айл 20 толгой малтай, нөгөө айл 200 толгой малтай, нөгөөдөх нь 2000 толгой малтай. 


Тийм учраас харин энэ нь Их Хурлын урд баталсан хууль их зөв юм байна лээ. Нэг өрхөд 20 богоор бодоод чөлөөлөлт хийдэг. Өрхийн нэг гишүүнд. Энэ чинь манай хүн амын орлогын албан татвартай адилхан байгаа. Бид нар чинь одоо 7000-ыг хөнгөлж байна шүү дээ. Тэрэнтэй яг адилхан хууль. Тийм учраас энэ их зөв хууль гарсан юм байна лээ, одоо энийг хамаагүй хэдүүлээ 30 сая малаа 1000 төгрөгөөр үржүүлээд баахан тэрбум төгрөг толгойдоо бодчихоод татвар авна гэдэг бол буруу.


Хоёрдугаарт, 2000 онд билүү, 2001 онд билүү манай эдийн засаг бүр хасахтай гарсан. Энэ чинь ерөөсөө явж явж манай энэ мал аж ахуй чинь энэ эдийн засагт маш том нөлөө үзүүлж байна. Тийм учраас энэ салбараараа хэдэн төгрөг авах гэж хөөцөлдөөд тэгсэнд орвол орхисон дээр. 5 ам бүлтэй, 100 толгой бог руу шилжүүлэхэд 100 богтой айл тэгээд л татвар төлөхгүй шүү дээ, тэгээд байж л байг. Тэр чинь тийм мундаг татвар төлөхөөр хэмжээний орлого биш, 100 бог гэдэг бол. Илүү гарснаас нь бид нар авч байгаа шүү дээ. Аваад аваад улсын хэмжээнд 1.9 тэрбум төгрөг цуглаж байна. Энэ чинь бас аргагүй байхгүй юу. Манай хуучин л тийм байсан, одоо ч бараг тийм байгаа байх, Тэрбишдагва сайд алга уу? манай энэ мал чинь ихэнх нь 100 хүрэхгүй толгой малтай хүмүүс чинь хуучин 90 гаруй хувь нь байсан юм, нийт малчдын. Энэ өөдлөөгүй байх гэж би бодож байна.


Дүгнэлт нь ийм байгаа учраас энэ дээр бид нар маш зөв бодлого явуулах ёстой шүү. Нийлбэрээс нь мөнгө үржүүлж авч болохгүй юм байна лээ, Засгийн газар яг ийм байр суурьтай байгаа.


Ц.Нямдорж:
-Цөөн малтай учраас татвар төлөхгүйн тулд 100-гаас доош малтай нь олон болчихоод байгаа юм биш үү? Тараагаад хаячихдаг шүү дээ, энэнд нууц юм байхгүй.


Ц.Сүхбаатар:
-Их сайн хууль байна гээд орхичихож болохгүй шүү дээ. Малчид өөрсдөө янз бүрийн санал гаргаад байгаа шүү дээ. Зарим нь хоорондоо барьцаад байгаа, 2, 3 зуу гээд чөлөөлдөгийг чинь зарим нэг малтай хэсэг нь шүүмжлээд байгаа шүү дээ, 20, 30 малтайг нь яадаг юм, харж үздэг юм байгаа биз. 200 малтайг чөлөөлөх. Тэр чинь бас буруу болчихоод байгаа шүү дээ, шүүмжлээд байгаа. Ерөөсөө их ч бай, цөөн ч бай малаараа, орлогоороо амьдраад байгаа хүн ямар нэг хэмжээний татвар төлье гээд байхад нь авахгүй, хуучин юм сайн байна гээд. Тэгээд одоо тэр тэмээ чинь хорогдоод дууслаа шүү дээ. Тэмээн тавхай хужаа руу гараад алга болсон гэсэн яриа байгаа, үнэнч юмуу, худлаа ч юмуу, тэмээний махыг чинь Раш гишүүн яриад байл уу, том уурхайнуудын машины доор ачаад, дээр нь нүүрс ачаад тэмээ чинь тэр чигээрээ ширтэйгээ урагшаа өвөл мах нь гарчихдаг.


Энэ мэтээр янз бүрийн байдлаар тэмээ хорогдоод байгаа учраас тэмээг татвараас чөлөөлье гэж Лүндээжанцан гишүүн сая бид нар ярьж байгаад явсан юм. Тэр хэсгийг яагаад өөрчлөхгүй гээд байгаа юм бэ? Сайн хууль гээд.


Н.Алтанхуяг:
-Засгийн газар өнөөдөртөө өөрчлөх шаардлагагүй хууль юм байна, манай малчдын хувьд болж байгаа хууль юм байна гэж үзэж байна шүү ээ. Нэгдүгээрт, сая хэллээ, 6 ам бүлтэй, 120 богтой айл байж л байг л дээ. Тэрнээс нэмж авах гээд байх бол буруу. Цаад эдийн засгийн агуулгаараа бүр буруу. Эрчимжээгүй тэр хэдэн хонь, ямаанаас нь баахан мөнгө авах гэж давхихаар цаана, цаад агуулгаараа энэ чинь эдийн засагтаа их сөрөг нөлөөтэй юм байна гэдгийг 2000 оны үеийн малын хорогдол харуулчихлаа. Одоо хэр нь хангалттай.


Хоёрдугаарт, бас их зөв тогтолцоотой юм байна лээ. Улаанбаатар орчим гэдэг юмуу, төвийн бүсэд 100, жаахан Улаанбаатараас холдоод 5, тэгээд цаашаагаа 50 гээд. Энэ бол ер нь их зөв тогтолцоо байгаа юм. Тийм учраас мал бүхий иргэдээс авах албан татварын хувьд өнөөдөртөө өөрчлөлт оруулах шаардлага алга гэж Засгийн газар үзэж байна. Яг тэмээн дээрээ очвол юун дээрээ ярих хэрэгтэй л дээ. Тэрбишдагва сайдтай яриад, тоолж үзээд 200 хэдэн мянган тэмээ байдаг биз дээ, тэрнийхээ хувьд тусад нь асуудал ярьж болно.


Ц.Нямдорж:
-Өргөн барьсан хуулиудын төслийг хэлэлцэх үедээ Сүхбаатар гишүүний ярьж байгаа зүйлүүдийг дахиж ярих бололцоо гарах байхаа.


С.Отгонбаяр:
-Татварын багц хуулинд өөрчлөлт оруулж байгаатай холбогдуулж Сангийн сайдын мэдээллийг сонслоо. Энэ дотор өнөөдөр яг ингээд аваад хэрэглэвэл болохоор, хэрэглэхгүй байж болохоор ийм асуудлууд орж ирсэн байна гэж бодож байна л даа. Ер нь материал бэлдэж оруулж ирэхдээ Сангийн яамныхан бас учир дутагдалтай оруулж ирэх юм. Эндээс Их Хурлын гишүүд асуудалтай, материалтай танилцаад сонсголыг нь мэдээллийг сонсоод эргээд асуулт тавих болохоор үл ойлголцсон асуудлууд орж ирж байна шүү дээ. Энэ багц хууль хэрэгжиж эхэлсэнтэй холбогдуулаад төсвийн орлогын бүрдүүлэлт 40 тэрбумаар тасалдах ийм асуудал гарч ирж байна гэж нэг бичиж тавьчихаад дээр нь аж ахуйн нэгж байгууллагын орлогын албан татварыг нь шинэчлэлт хийсэн тохиолдолд 35.7 тэрбум гээд ингээд хооронд нь авцалдаагүй юмнууд аваачиж оруулж ирж тавиад байх юм.


Энд Их Хурлын гишүүдэд та бүхэн тодорхой мэдээллүүдийг гаргаж өгч байх хэрэгтэй байна. Нэг нь асууж, нөгөө хэд нь хариулсан маягтай ийм сонин байдлаар энэ хэлэлцүүлэг явж өнгөрөөд байна шүү дээ. Тийм учраас Сүхбаатар гишүүний хэлсэнтэй адилхан ер нь энэ хуралдааныг жаахан чанаржуулаад Ерөнхий сайд Засгийн газрын танхим, гүйцэтгэх засаглал гэж байдаг бол тэд нар нь орж ирээд суугаад холбогдох салбар салбарынх нь сайд нар нь сонсоод энэ асуудалд ач холбогдол өгөхгүй бол ийм үлгэн салган байдлаар бид нар энд цаг барж суух шаардлага байхгүй байна гэж олон удаа ярьж байгаа. Ийм учраас Сангийн яамны нөхдүүд, ажлын хэсэг учир дутагдалтай асуудал оруулж ирдэгээ болих хэрэгтэй байна шүү гэж хэлмээр байна.


Дараагийн нэг асуудал бол орон сууцны татварын асуудал гэж яриад байгаа юм. Өнөөдөр цалин тэтгэвэр тэтгэмж, амьжиргааны өртөг өдөр ирэх тусам өсөөд байгаа энэ тохиолдолд та нар орон сууцанд амьдарч байгаа өвгөд хөгшдөөс ямар хэмжээний татвар авна гэж ярьж оруулж ирж төлөвлөж байгаа юм бэ? Yл хөдлөхийн татвар гэж байгаа юмуу, талбай ашигласны татвар гэж байгаа юмуу, тэр нь бас л үл ойлгогдсон тийм байдалтай. Хэрвээ авах гэж байгаа бол энэ чинь үнэхээр татварын дарамтын нэг хэлбэр болж байна. Татварын багц хуулинд өөрчлөлт оруулаад шинэчлэл хийнэ гэж байгаа нь нэг талаараа зөв. Аж ахуйн нэгж байгууллагуудыг бас татварын дарамтнаас салгаж, бизнесийг нь дэмжих хэлбэрээр төлөвлөж оруулж ирсэн асуудал үндсэндээ зөв гэж бодож байгаа юм. Гэхдээ 100 сая төгрөг хүртэл орлогын эх үүсвэртэй, ашгийн татвар төлдөг компани Монголд хэд байсан билээ гэснийг та нар тооцсон юм байна уу? Тэрнийг хэлж өгөх хэрэгтэй байна, миний тооцоогоор бол 100 гаруй компани ашгийн 100 гаруй сая төгрөгний орлогыг төлдөг ийм тооцоо судалгаа байж байгаа.


Гэтэл өнөөдөр аж ахуйн нэгж байгууллага буюу 30 хувийг нэг шатлалтай болгочихоод тооцоо хийхэд 40 тэрбумаар дутаж байх жишээтэй асуудал гарч ирж байна шүү дээ. Тэгэхээр хавсарганд нь баахан олон 15 хувийнх нь компаниуд нь хамраад явчих асуудал байж байх шиг байна гэж байгаа юм. Энийг бас бодох хэрэгтэй байх, тооцох хэрэгтэй байх гэж бодож байна. 


Дараагийн нэг асуудал, татварын багц хуультай холбогдуулаад Ерөнхий сайд чинь энд тэнд очиж ярихаараа зэрэг  бүх хууль, татварыг, тогтолцоог жигдлэе, ерөөсөө бүгдийг нь 10, 10 хувиар тэгшитгээд явчихъя, нэмүү өртгийн албан татвар, орлогын албан татварыг бүгдийг нь тэгшитгэе гэсэн ийм олон улсын байгууллагууд, бусад холбогдох татварын багц хуулийн дагуу яригдах юм болгонд л ярьдаг шүү дээ. Энэ асуудлыг яагаад та нар ярихгүйгээр 10, 10 юмуу, тэр ярьж байгаа засгийн бодлогын хүрээнд асуудлаа шийдэхгүй ингэж 30 ч байдаг юмуу, арай өөр тийм тоонуудыг оруулж ирж байгаа асуудал байдаг юм бэ? Энэ дээр тодорхой тайлбар авах хэрэгтэй байна, миний хувьд.


Дараа нь цалин хөлс, тэтгэвэр, тэтгэмжийг сая 11 тэрбум гэж өчигдөр үнэхээр ярьсан. Тэгээд Их Хурал нь шийдэж өгвөл бид нар өгчих маягтай юм шиг ярьж байгаа юм. Их Хурал оруулаад өгвөл шийдээд өгөх тийм бололцоо байна гэж байгаа юм. Гэхдээ өнөөдөр та бүхний 11 тэрбум одоо энэ 2006 онд оруулж ирэх гэж байгаа татвар, цалин хөлс, тэтгэвэр тэтгэмжийн 70 тэрбум төгрөг үнэхээр хангалтгүй байгаа. Цалин тэтгэвэр тэтгэмжийг еще бид нар бараг 2 дахин нэмэхэд бараг болохгүй гэх газар байхгүй байгаа. Yргүй хөрөнгө оруулалтын зардал маш ихээр төлөвлөгдсөн байгаа шүү дээ. Төсвийн тодотголыг хийгээгүй байгаа та нар. Хийх шаардлагагүй гээд хойшоо хаячихсан. Тэгээд төсвийн ашиг алдагдал тэнцсэн нь ерөөсөө өнгөрсөн жилийнхтэй энэ үеийг харьцуулах юм бол адилхан байхаар ингээд төлөвлөөд оруулаад ирсэн.


Тийм учраас цалин хөлс, тэтгэвэр, тэтгэмж гэдэг асуудлыг нэгдүгээрт тавих шаардлага үнэхээр байна. Яагаад байгаа вэ гэвэл та нар бүгдээрээ ойлгож байгаа шүү дээ, энэ ордныг тойроод, бүслээд өчнөөн олон хөгшчүүл цалин, тэтгэвэр тэтгэмжийн асуудлаар асуудал тавьж байна. Тэгээд нэг нэг рүүгээ чихсэн байдалтай Сангийн яам асуудлыг шийдэж өгөхгүй байгаа. Тийм учраас энэ гарч ирж байгаа алдагдлыг хаанаас нь нөхөж оруулах гэж байгаа, хаанаас нь тэтгэвэр тэтгэмжийн 11 тэрбумыг оруулж ирэх гэж байгаа юм, тэр бол тодорхой бус байна. Энэ дээр тайлбар өгөх хэрэгтэй байна.


Хоёрдугаарт, ашигт малтмал олборлож байгаа байгууллагууд, гадаад дотоодын. Эд нараас орох орлогоор энэ сайд нөхчих тийм маягтай юм ярьж байна шүү дээ. Өнөөдөр тэрнийг нөхөж чадахгүй. Өнөөдөр үйл ажиллагаа явуулаад 7 тн, 8 тн алтыг нь аваад ямар ч татвар төлөхгүйгээр ороод гарч байгаа компаниуд нэг бус байгаа тохиолдолд яаж та тэр орлогыг авч төсвийн алдагдлаа нөхөх юм, тийм боломж байхгүй байгаа. Улаан цайм ийм боломжгүй зүйлүүд оруулж ирчихээд энийгээ Их Хурлын нойрмог хэдэн гишүүд байдаг, эд нарт нэг сонсгосон болоод гараад явбал дараа нь тэр хууль кнопоо дарах юм чинь гэдэг тийм ойлголтоор явдагаа болих хэрэгтэй байна шүү дээ.


Ярьж байна л даа, импортын барааны татвар дээр бас тодорхой бараа бүтээгдэхүүнийг тэглэх бололцоо нөхцөл байна гэж байгаа юм. Гаалийн татварын орлого өнөөдөр бас гүйцэтгэл нь тэр хэмжээгээрээ төсвийн орлогын бүрдүүлэлтийг тодорхой хэмжээгээр нөхөх тийм бололцоо нөхцлүүд байхгүй алдагдалтай явж байгаа гэж ярьж байгаа юм. Тийм учраас Монгол улсад тэргүүлэх чиглэлийн салбаруудыг татвараас чөлөөлөөд, тэргүүлэхгүй гэдэг чиглэлүүдийг нь татварын дарамтанд хамруулаад ингээд явах тийм бололцоо нөхцлөөр хангана гэх юм бол энэ хуулийн төсөлд, энэ татварын багц хуулинд өөрчлөлт оруулах үнэхээр бололцоо нөхцөл байхгүй байгаа юм.


Дараагийн нэг асуудал бол яг татварын багц хуультай холбогдуулаад асуудал тавигдаж байгаа шүү дээ. Энэ нь бид нарын төсөвт өргөн барьчихаад байгаатай хэр уялдах юм бэ? Нааш нь цааш нь хөдөлгөөн орчихож байна шүү дээ. Тэгэхээр энийгээ яаж та бүхэн бид нарт тайлбарлаж зохицуулж тусад нь ойлгуулж өгөх гээд байгаа юм бэ?Ашиг алдагдал чинь өнөөдөр харагдахгүй хэлбэртэй татварын багц хуулийн урд тусгаж оруулж ирчихээд явж байгаа гэдгийг та бүхэн бүгдээрээ ойлгож байгаа. Тийм учраас би энэ асуудлыг та бүхнээс нэлээн тодорхой байр суурин дээрээс асуумаар байгаа юм.


Хамтарсан тэтгэврийн тогтолцоо бүрдүүлнэ гээд энэ сонгуулийн үед бас нэг хөтөлбөр дэвшүүлж байсныг та бүхэн санаж байгаа байх. Өнөөдөр тэтгэвэр тэтгэмжээ нэмэгдүүлж чадахгүй байгаа бол тэр хамтарсан тэтгэврийнхээ тогтолцооны чиглэлээр Засгийн газар хууль боловсруулаад оруулж ирж бас тэр өвгөд, хөгшдийг олон жил ханилаад нэг нэгийгээ алдчихсан байгаа хүмүүсүүдийн орлогын нөхвөрийг  олгох тийм чиглэл дээр бас ажиллах хэрэгтэй болж байна шүү дээ. Энэ талын дэвшүүлсэн асуудал ерөөсөө байхгүй байна.


Малын хөлийн татварыг бүхэлд нь авахгүй гэсэн 1.8 тэрбум орчмоор төлөвлөж оруулж ирсэн. Тэр өнөөдөр бас асуудал ерөөсөө тусгагдсан юм байхгүй явж байна. Энэ мэтчилэн түүхий асуудлууд оруулж ирээд энэнтэй хэлэлцүүлэх гэж суугаад юмуу, сонсгох гээд явж байгаа бол үнэхээр болохгүй. Татварын багц хуулийн хэлэлцүүлгийн явцад бид нар бас нэлээн санал онолоо ярих байхаа. Нэлээн сайн хэлэхгүй бол энд сууж байгаа хэдэн хүнийг хуураад гараад, кноп даруулаад гараад цаашаа юу болж байгаа нь мэдэгдэхгүй, чанаргүй хууль бүтээгдэхүүн гардгийг болимоор байгаа юм.

 
Н.Алтанхуяг:
-Нэг юм хариуцлагатай хэлье. Энд хуурах тийм ойлголт байхгүй. Сангийн яам, Засгийн газар, олон нийт татвар төлөгчид төлдөггүй баахан хүн бүгдээрээ бүтэн жил яриад оруулж ирж байгаа ерөнхий төсөл юм. Хэн нэгэн хүнийг хуурах гэж бид төсөл оруулдаггүй юм. 


Талбай болохоор ийм юм. Орон сууцан дээр бид нар юу хийж байгаа вэ гэхээр 1 м.кв нь 10 төгрөг. 150 м.кв хүртэл талбайтай айл гэдэг чинь дундаж айл л даа. Тэнд 1 өрхөд 10 м.кв талбайг нь чөлөөлчихөөд үлдэж байгаагаас нь 10 төгрөг авъя гэж байгаа шүү дээ. 100 м.кв талбайтай айл, 110 м.кв талбайтай айл байна гэхэд 10-ыг нь чөлөөлчихөөр цаана нь 100 м. 100 м-ийг 10-аар үржүүлэхэд 1000 төгрөг л төлнө шүү дээ. Жилдээ 1000 төгрөг төлөхгүй яах юм бэ? Энэ чинь зүгээр л орон сууцны талбай бүртгэж байгаа арга хэмжээ гэж би хэлээд байна шүү дээ. 1000 төгрөг төллөө гээд тэр нь дарамт, 100 м.кв-тай айлд 1000 төгрөг төлснөөс болоод тэр айл сүйдчих юм ерөөсөө байхгүй. 


Тийм учраас энийг, харин ч манайхан хоёрын хооронд юм оруулсан байна гэж загнуулж байгаа, юу гэж 10-хан төгрөг тавиад байгаа юм, наадахаа олигтойхон тавиад боломжтой том талбайтай байгаа айлуудаас нь их мөнгө авахгүй юу гэж байгаа. Бид нар болохоор 150 кв талбайгаас дээш талбайтай айлуудыг нь болохоор үл хөдлөх хөрөнгө гэж үзээд үнэлгээнээс нь авъя гэсэн ийм хоёр төсөл явж байгаа л даа.


Засгийн газар олон янзын юм энд тэнд яриад байгаа юм байхгүй л дээ. Энийг 1 жил хэртэй хэлэлцэх явцад их олон янзын юм яригдсан. 10, 10 болгочихвол яадаг юм бүх татвараа, ер нь флотакс гэдэг юм моодонд орчихсон байна, хүн амын орлогын албан татварыг ч гэсэн ер нь бүх төрлийн татварыг нэг хувьтай болговол яасан юм бэ гээд их үзсэн. Манайхан маш их тооцоолсон. Бид нар хүн амын орлогын албан татварыг Оросыг дуурайгаад, Орос 13 гээд авчихсан. Бас санаандгүй аваагүй юм байна лээ. Бид нар бас 1 хувь руу шилжье гээд тооцоо хийгээд үзсэн, манайх 13 хавь руу очвол очихоор юм байна лээ. Дахиад асуудал үүсдэг юм. 10 хувиар төлж байсан хүмүүс 13 хувиар төлөх болдог юм. Тэгэхээр нөгөө бага орлоготой нь илүү их төлөх болоод их орлоготой нь бага татвар төлөх болоод ийм зөрчил үүсээд байгаа юм. Тийм учраас л бид нар бага орлоготой нь бага төлөг, их орлоготой нь арай тэрнээс илүү төлөг гэдэг тэр зарчмыг нь хэвээр нь аваад явчихсан учраас 10, 20, 30 гэдэг шаталбартай байгаа юм.


Яг Засгийн газрын хурлаар хэлэлцээд хавар УИХ-д өргөн барих хүртэл үнэхээр маш их өргөн хэлэлцүүлэг явсан шүү. Тийм учраас маш олон янзын тоо, янз бүрийн хүмүүст сонсогдсон байхаа. Одоо бол Засгийн газар өргөн барьсан төсөл дээрээ нэгэн утгатай байгаа гэдгийг хэлмээр байна.Би дахин хариуцлагатай хэлье. Нэг юм хийх гэж нөгөөг нь цохиж унагаахгүй. 40 тэрбум төгрөгний орлого дутах нь үнэн. Энийг олохын тулд Засгийн газар хүч бололцоо юу байдаг юм бүх юмаа дайчлан ажиллах учиртай. Энэний нэг хэсэг нь ашигт малтмалын салбар мөн юм. Тэндээс дутвал яадаг юм бэ? Бас арга чаргаа хайна. 


Хоёрдугаарт, зардал мөнгөө бууруулах чиглэлд ажиллая. Түүнээс биш тэтгэврээ бууруулаад, цалингаа бууруулъя гэж Засгийн газар хэлээгүй. Бид нарын өргөн барьсан төсөл дотор дунджаар аль алиныг нь 10, 10 хувиар нэмэгдүүлээд явъя гэсэн ийм юм байгаа юм. 


Ц.Нямдорж:
-Гишүүд мэдээллийн ажлыг боловсронгуй болгоё гэсэн саналууд хэлээд байгаа. Энэ нь ч зөв байх. Ер нь цаашдаа Их Хурлаас тодорхой шийдвэр гаргах шаардлагатай бол нэгдсэн чуулганы журмаар мэдээлэл хэлэлцдэг. Тэгээд ярьсан асуудлаараа шийдвэр гаргадаг, бусад үед нь байнгын хороод салбарын сайд нарын мэдээллийг сонсдог ийм хэлбэр лүү шилжүүлэх санал орж ирэх байхаа. Yнэхээр энэ мэдээллийн цагаар жаахан тийм засах шаардлагатай юмнууд харагдаад байгаа. Тэгэхдээ Их Хурлын үйл ажиллагаатай холбогдсон асуудлуудыг бүхэлд нь багцалж нэг оруулж ирээд нэг сайн нухацтай суугаад сайжруулах шаардлага байгаа. Болж өгвөл нэг асуудлыг тал талаас нь сайн яриад шийдвэр гаргаад дуусгадаг ийм хэлбэр лүү шилжсэн нь дээр байхаа. Одоо ажиглаж байгаа юм бол нэг баахан юм ярьж ярьж нэг нь асуугаад нэг нь хариулаад дуусдаг нэг ийм ажлын арга барил үр дүнтэй биш юм шиг санагдаад байгаа юм.


Р.Раш:
-Он дуусах дөхөж байна. Их барилга, их засвар тухайлбал, хөдөө хотгүй ялгаагүй, ямар түвшиндээ яваа вэ? Огт тасарч байгаа баримжаа тоо бий юу? Ерөөсөө эхлээгүй. Одоо эхлээгүй юмыг эхлэнэ гэж байхгүй л дээ, газар хөлдөнө. Энэ талаар би нэг мэдээлэл авмаар байна.


Хөдөөгийн ялангуяа сэхээтэн, дараагийн төсвөө бид нар хэлэлцэж эхлэх гэж байна. Хөдөөгийн сэхээтний тогтвор суурьшил, үүнийг сайжруулах талаар бодож байгаа юм хэр зэрэг бий вэ? Эцэс төгсгөлгүй хот бараадсан нүүдэл өнөөдөр үргэлжилсэн хэвээр л байна. Энэ 4 уулыг ёстой золбин нохой таргалдаг, зовсон хүн жаргадаг тийм л газар гэж хөдөө орон нутгаас тэмүүлж байх шиг байна. Сингапур улс болохгүй шүү дээ бид нар. Тэгэхээр энэ хөдөөгийн тогтвор суурьшил, хөдөөгийн нийгмийн асуудал, ялангуяа өнгөрсөн оны төлөвлөгөөн дээр хөдөө орон нутагт тавьсан тоо тун чамлалттай ийм байсан. Худаг ус, бэлчээрийн даацыг сайжруулах, хөдөө сумдыг барилгажуулах, дотуур байр, сумын контор, соёлын төв, ер нь хөдөөд хүн тогтож ажиллах тэр нөхцлийг л бид нар нэлээн ярьсан боловч, ярьж байгаад яг эхнийх дээрээ буудаг тэр л замаар бид нар ноднин асуудалд хандсан, энэ жил энэ хандлага бас жаахан өөрчлөгдөх тал байгаа болов уу гэж горьдож асууж байна.


 Улс амьтантай уулзаж байхад хавар бид нар төмөр гадагш нь гаргах асуудлыг хориглосон шийдвэр гаргаад тавьчихсан. Консервны лаазыг гадагш нь гаргахыг болиулсан нь маш буруу боллоо, дотроо юм хийж чадахгүй энийг чинь яах юм бэ? Хог. Газар булахаас өөр яахав гэсэн ийм юмнуудыг улс амьтан их ярьж байна. Энийгээ өөрөөс чинь асуух асуулт юм болов уу, бид нар өөрсдөөсөө асуух ёстой асуулт юм болов уу, ер нь тэрэн дээр жаахан зааг ялгаатай хандаад шийдэх. Буруу нэгийг нь бид нар засаж болно шүү дээ, буруу юм хийгээ л биз. Тэрнийгээ засаа л биз. Заавал нэгэнт тэгээд шийдчихсэн, өөр арга байхгүй гээд яваад байх албагүй юм шиг санагдаж байна.


Татвар гэж хүмүүс их яриад байна, тэртээ тэргүй татварынхаа тухай асуудлыг бид нар жичид нь хууль ярих үедээ ярина шүү дээ. Хөдөө гэдэг утгаар хөдөөгийн татварыг нэмэх тухай асуудал лав яригдахгүй байх. Харин хасах, тэмээ ямаа гээд ярилаа шүү дээ, түрүүнд энэ л чиглэл рүү явах асуудал байх, түүнээс биш ер нь ганц нэгээрээ. Бид нар бол яахав Их Хурлын гишүүд чинь олуулаа байхад арслан барс шиг улсууд юм. Ганц нэгээрээ байхад хариугүй барьж идүүлэх гээд байна шүү дээ. 


Сая Дамиран сайд бид нар гаднын хүмүүстэй уулзаж байсан юм. Гаднын хүмүүсийн амнаас гарч байгаа үг танайх нүүрсээр ийм их баян айл юмуу, энэ Өмнөговиос чинь гарч байгаа нүүрс яасан хямд гарах юм гэж. Яасан замбараагүй гарах юм, яасан хямд гарах юм. Та нар ядуу гээд гаднаас мөнгө гуйгаад явах юм. Тэгсэн мөртлөө өөрсдийнхөө газар дор байгаа юмыг аваачиж хүнд зүгээр өгөөд ухаандаа дор нь хадаг дэвсэх нь бараг халаг ийм юм өгөөд байх юм гэж их гайхаж байна лээ. Энэнд бид нар орон нутгаа хянах дуртай улсууд ер нь хянадаг юм болов уу, үгүй юм болов уу. Орон нутгийн тэр үнийг. 


Таван толгойн нүүрсний үнэ Багануурын нүүрстэй юмуу, Шивээ Овоогийн нүүрстэй жишихэд ямар үнээр Хятадад өгч байгаа юм бол? Өмнөговь аймгийн хэдхэн айлууд гэрэл чийдэнтэй болж байна, юухан хээхэнтэй болж байна гэсэнд гуяа алгадаж баярлаад л ингээд явах юмуу, энэ чинь Өмнөговь аймгийн баялаг биш Монгол улсын баялаг шүү дээ. Ингэж хандмаар юм шиг санагдах юм, тийм судалгаа хийж барьсан зүйл байгаа болов уу?


Түрүүнд тухайлбал гаднаас орж ирж байгаа модыг импортын татварыг тэглэнэ гэж. Зайлшгүй юмыг тэглэх нь зөв. Зарим зүйлийг гээд сайд хэлээдэх шиг болно лээ. Зарим гэдэг нь юу юу байгаа юм бол тэр дотор. Өөрөөр хэлбэл, энэ чинь 1997 онд бид нар баахан юмыг тэглэсэн. Тэрэнтэй чинь дотоодын үйлдвэрлэгчдийн баахан эсэргүүцэлтэй тулсан шүү дээ. Өөрийн хийж чаддаг юмаа тэглэлээ гэж. Тэгээд өөрийнхөө үндэсний үйлдвэрлэлийг боолоо гэж. Ийм юм руу ухаандаа гулсаад орчих вий гэсэн санааны үүднээс би асууж байгаа юм. 


Ядуу бидний ч зовлон гадаадын зээл тусламжинд үнэхээр шүтэн биширч байна. Зээлийн үр ашиг гэдэг юмыг бид хэр зэрэг тооцож байгаа вэ? Манай яамны. Зээлийн үр ашиг хэр зэрэг үр дүнтэй ашиглагдаж байна вэ? Хэр зэрэг өгөөж монгол хөрсөн дээр ургаж бууж байна вэ, зүгээр л энийг ав гэсэн юмыг авчихаад тэрнийгээ нэг их гийгүүлсэн юм шиг гуяа алгадаж яваад байна уу? Нэлээд тохиолдолд тиймэрхүү байгаа юм шиг надад санагддаг юм. Сураг мэдээ юунаас хуучин тоног төхөөрөмж оруулж ирлээ л гэх юм. Янз бүрийн юмнуудыг завсар чөлөөгөөр нь шургууллаа л гэх юм. Ийм учраас зээл дээр тавих хяналт хэр зэрэг зохион байгуулалттай байдаг юм бэ, ер нь яг зээлийн үр өгөөж ямар байна вэ гэдгийг Сангийн яамнаас 2005 онд шалгасан тийм нэг газар байна уу? ядаж нэг газар. Шалгалтын дүн юу гэж гарсан? Гаднаас ирж байгаа хүмүүст өөрийнхөө өгсөн мөнгийг хэр зэрэг байнав гэж үзэх нь үздэг л байх. Гэхдээ тэд нар чинь оройн хоолон дээр далбийна шүү дээ. Тэгээд л сайхан байна гэж биччихээд эргээд нисээд явна.


Ц.Нямдорж:
-Раш гишүүн ээ, 8 минут асуулт тавигдаж байна. Одоо болсон уу? за хариулъя. Олж өгвөл яг хэлэлцэж байгаа асуудалтай холбоотой асуулт тавиад, хариулж байгаа хэсэг нь хуулинд, төсөлд ингээд биччихсэн байнаа гээд төслийнхөө заалтыг уншаад өгчихөөч, тийм хэлбэрээр асуулт хариулт явбал сайн байна, ажил хэрэгч болно.


Н.Алтанхуяг:
-Раш гишүүний эхний асуултанд бид нар бэлтгэлгүй ирчихсэн учраас танд бичгээр хариу өгье. Хөрөнгө оруулалт, их засвар. Бид нар татварын асуудал гээд татварынхаа хүмүүсийг аваад ирсэн байдаг, танд бичгээр хариу өгчихье. 


Хөдөөгийн сэхээтэн тогтоох асуудлыг бас л бэлтгэлгүй л байна, бид нар яг хариулж чадах ч юмуу?


Төмөр харин ярьж болж байна. Хаягдал төмөр хориглосон шийдвэр гарсан, лаазны асуудал дараа нь босгож байна лээ, бид нар дахин Их Хурлаар оруулахгүйгээр кодын систем дотор оруулаад хийчих арга чаргаа хайгаад явж байна, пиво, консервны лааз, ойр зуурын лаазыг ярьж байгаа юм. Тийм асуудал байгаа. Манай дээр маш олон хүний гарын үсэгтэй хууль батлагдсаны дараа ирсэн. Бид нар өөрийнхөө боломжинд ойрын үед шийдье. 


Нүүрс их хэцүү. Таван толгойн нүүрс бид нар саяхан гэрээгий нь аваад үзсэн. 34 доллараар зарж байна гэж бичсэн байдаг юм. Гэхдээ байгалийн нөөц ашигласны төлбөрийг 8.5 доллараар зарж байна гэж тооцож төлж байгаа. Аймгийнх нь тэр компанитай гэрээ байгуулаад зөрүү мөнгөөр нь тэнд баахан байшин барьж байгаа. Энэ их буруу зөрүү үйлдэл гарсан даа. Бид нар ирэх жилийнхээ төсөвт бас жаахан махчилчихсан юм байна л даа. 34.5 доллараар нүүрсээ зарна гээд тэрнээс 2.5 хувийг нь ................. гээд тавьчихсан байгаа юм байна. Тэгээд бас хэл ам болох байх даа. Ер нь замбараагүй байгааг хэлчихье. Энэ ашигт малтмалын салбарын ийм юмнууд дэндүү замбараагүй. Хажуухан талд нь Нарийн сухайт гэж байгаа. Тэднийх тогтвортой байдлын гэрээ байгуулна гэж их явсан. 10 доллараар нүүрсээ зардаг гээд байгаа юм. 10 доллараар нүүрс зарна гэж байхгүй гэж бид нар нэлээн ярьж үзсэн.


Ц.Нямдорж:
-Тонн нүүрсийг үү?


Н.Алтанхуяг:
-Тийм. Тэгэхээр ярьсаар байгаад 15 доллар дээр тэднийх 15 доллараар зарж байсан гэсэн ийм мэдүүлэг бид нарт өгч байгаа. Коксжих нүүрсээ 34-өөр зарж байгаа гэж байгаа мөртлөө, тооцоогоо 8.5-аар хийгээд байна шүү дээ. Зөрүү мөнгөндөө тэндээ байшин барьцгаагаад суугаад байгаа Өмнөговийнхон. Ийм юмнуудыг засаг нэг мөр аваад цэгцлэх ёстой. Таван толгой чинь орон нутгийн өмчинд байдаг уурхай юм байна лээ. Энэ дээр манай яам боломжийн хэрүүл хийж л байгаа, зарим нэг үр дүн гарч байна, гэхдээ ашигт малтмалын салбарыг ер нь нэг Их Хурлын гишүүд минь бас их анхаарал тавьж өгөөчээ гэж би хүсээд байна.


Зээлийн үр ашиг маш муу. Энийг бас хэлэх хэрэгтэй. Та нар нэг газар очиж үзсэн үү гэж байна, бид нар ер нь бараг авсан зээлийг нь ихэнхийг нь бүгдийг нь үзээд судлаад дуусч байна. Тун харамсалтай, тун хангалтгүй. Буцаагаад төлж байгаа айл, амьтан тун цөөхөн. Ийм л байдалтай байгаа.  Тийм учраас Засгийн газар дээр бид нар яриад аль болохоор шинээр авах зээлийг нухацтай ярьж авъя гэж байгаа юм. Яг хүслээр нь оруулаад байх юм бол Их Хурал дээр их л олон зээл орж ирэх ёстой байх, бид нар бас энэ буруу юм явж байна гэдэг дохио сигнал авсан учраас аль болохоор зээлийг Засгийн газар зээл тусламжийн зөвлөл дээр ярьж байж хэрэггүй юманд зээл авахгүй байх ийм бодлогыг ярьж байгаа юм. Зээлийн үр ашиг мөн байна гэдгийг юугаар нь хэлээд байгаа юм гэхээр одоо яг 2005 оноос эхлээд 10 хэдэн жилийн өмнө авчихсан зээлүүдийн чинь үндсэн өрөө төлөх хугацаа босоод эхэлж байгаа юм.


Тийм учраас их хүнд, төсөв дээр нэлээн томоохон хүндрэлүүд ирж байгаа. Бид нар зээл авчихсан газруудад тус бүрд нь бичиг явуулаад хугацаанд нь улсын төсөвт буцааж зээлээ төл гэдэг ийм шаардлага тавьж байгаа. Угаасаа төлөхгүй газрууд ч бас байгаа шүү дээ. Боловсролын салбарт авчихсан зээлүүд хэн  буцааж төлөхөв, төсөв буцааж төлнө. Дээр нь зам дээр авч байгаа зээлийг хэн төлөхөв, үндсэндээ төсөв буцааж төлнө. Багануур гэдэг юмуу уурхайнуудад аваачаад өгчихсөн зээлүүд байна, тэрнийг хэн төлөхөв гэхээр тэд нар төлөх ёстой. Тэд нар төлж байгаа юм байхгүй. Дутуу төлөлттэй ийм байдалтай.


Тийм учраас бид нар энэ дээр нэлээн их хүчин чармайлт гаргаж ажиллаж байгаа, тун хангалтгүй байгаа. Магадгүй Их Хурал ч бас шаардах байлгүй, бид нар энэ зээл тусламжийн асуудлаар тусад нь танилцуулга хийх нь зүйтэй гэж бодож байгаа.


Ц.Нямдорж:
-Раш гишүүний асуултан дотор ганцхан асуулт нэмж тодруулъя. Шивээговийн ч юмуу, Гашуунсухайт ч юмуу 1 тн нүүрсний үнэ ямар үнэтэй байдаг юм бэ, дэлхийн зах зээл дээр. Дундаж үнэ. Сая 30 доллараар гэрээ хийж байгаа гэв үү дээ. Ойролцоо тогтсон юм байдаг юмуу?


Н.Алтанхуяг:
-Тэр их хэцүү. Бид нар ингэдэг шүү дээ. Энэ дээр бас бөөн маргаан болоод байгаа шүү дээ. Зэсийн хувьд хэн ч маргахгүй, Лондонгийн биржийн үнэ гээд авчихаад байгаа. Нүүрсэн дээр манай энэ газрууд та нар юун дэлхийн зах зээлийн үнэ яриад байгаа юм, бид нар Хятадын хойд талын хэсэгт л өгч байна шүү дээ гэж байгаа юм. Тэгэхээр бид нар Шанхайн биржийн үнээр ярья гэхээр, Шанхайн биржийн үнээр ярихгүй ээ. Тэгэхээр яадаг вэ гэхээр Хятадын хойд талын нутгуудад борлуулж байгаа үнийн түвшингийн тухай ойлголтыг л ярьж байгаа. Энэ агуулгаараа бид нар нэмэгдүүлээд байгаа.


Ц.Нямдорж:
-Шанхай дээр хэд байдаг юм?


Н.Алтанхуяг:
-4 доллар.


Ц.Нямдорж:
-О.Энхсайхан гишүүн энэ асуудлыг нэлээн сонирхоод байгаа юм байна лээ, төсөв бүрдүүлэх бололцоо цаад талд нь байна гэдэг утгаар л асуулт, тодруулга хоёр явагдаж байна гэж ойлгож байна шүү дээ. Энэ ер нь хүнд байгаа юмаа хямд үнээр өгчихөөд, хүнээр контор бариулна гэж юу байдаг юм бэ, энэ Өмнөговь гэж яачихсан газар байна, юм л бол дандаа Өмнөговь болохоо байчихсан байдаг. Бөөн ашиг сонирхлын зөрчил, тэрнийг тойрсон хэл ам, хэрүүл маргаан, халаа солио, сэлгээ. 


О.Энхсайхан:
-Дэлхийн зах зээл дээр сая бид нар Австралид явж байхдаа коксжих нүүрсийг хүрэн нүүрстэй холиод тэгээд гадаадад гаргаж байгаа үнэ нь 125 доллар, Австралийн уул уурхайгаас олж байгаа орлогын татварын 72 хувь нь зөвхөн нүүрсний аж үйлдвэрийн салбараас орж байгаа. Бид нар тэр гэрээ, энэ гэрээ гэж. Бид нар дэлхий яриад. Хөрөнгийн бирж гэж яах гэж байдаг юм бэ? Тийм нэг түвшинд сэтгэж сурмаар байна. Гаалийн ерөнхий газрын дарга гэж юу хийдэг юм бэ? Монголын сав саалийг чинь 18 аймгаар хандсан зүг болгонд нь хамаг юмаа гаргаад дуусгадаг юмуу, үгүй юу? Гашуун сухайт гэдэг газар Монголын бүх ноолуур гарч байна. Өмнөговийн тэрүүгээр хамаг нүүрсээ зүгээр өгчихөж байна. 


Ц.Нямдорж:
-Өмнөговийн нүүрсний тойрсон асуудлыг учрыг нь олмоор юм. Хэрвээ тэр ашиггүй байсан бол үй түмэн машин орж ирээд өдөр шөнөгүй зөөгөөд тэгээд манайд ирээд байшин барилга үнэгүй барьж өгөөд байна гэж байхгүй шүү дээ. Цаад талд нь дэндүү ойлгомжтой операци явагдаж байна шүү дээ, нөгөө талдаа дэндүү ашигтай. Манайхан юмаа дэвсэж өгсөн. Ойлгомжтой асуудал шүү дээ. Энийг Засгийн газар нэг тийшээ болгох хэрэгтэй шүү дээ. Яриад л дарга нарыг нь солиод суугаад байх юм. Болохгүй байгаа бол тэнд байгаа ашиг сонирхлын зөрчилд идэгдэж байгаа хүмүүсийг нь бүгдийг нь тэндээс нь зайлуулах хэрэгтэй шүү дээ.


Б.Бат-Эрдэнэ:
-Татварын багц хуулиудын шинэчлэлийн төслийн тухай Сангийн сайдын мэдээллийг сонслоо.100 саяын босгыг 500 сая хүртэл өсгөж байгаа юм байна, томоохон бизнес эрхлэгчдийг нэлээн сайн дэмжих чиглэлтэй юм байна гэж ингэж ойлгож байна. Жижиг дунд бизнесийг дэмжих талаар ямар хөнгөлөлт, нөхцөл бий болгож өгч байгаа вэ?


Хоёрдугаарт, гишүүд нэлээн асуусан даа,  хот, хөдөөгийн ялгааг арилгах, төвлөрлийг сааруулах, хөдөөгийн хөгжлийг дэмжих чиглэлээр татварын хуулиудад ямархуу өөрчлөлт заалт орж байгаа вэ?


Нөгөө талаар түрүүнд яригдсан мал бүхий иргэдийн малын хөлийн татварын талаар. Хөдөө орон нутагт явж байхад иргэд хамгийн их тавьдаг, яригддаг асуудал энэ байдаг юм. Тийм учраас энд бас нэг анхаарал тавьж өгвөл их хэрэгтэй юм болов уу гэж. Жишээлбэл, түрүүнд яригдаж байсан бог гээд аваад үзэх юм бол ямааг 1.5-аар бодож үзэж байна гэх мэтчилэн.


Сумын төв бараадсан аав ээжийнхээ цөөн тав гурван малыг хүү нь маллахаар зэрэг тэндээс татвар аваад байдаг. Эсвэл сумын төв дээр сургууль төгсөөд эмч, багш ажил хийж байгаа хүүгийнхээ малыг аваад маллахаар тэндээс нь татвар аваад байдаг. Энэ бол их яригддаг асуудал. Гэх мэтчилэнгийн ийм юмнууд байгаа юм. Ер нь малыг малчдад хувьчилж өгсөн гэдгээр орхиод, түрүүнд Сангийн сайд тодорхой хэлж байна, 90 гаруй хувь нь богд шилжүүлснээр 100 хүрэхгүй толгой малтай ийм өрхүүд улс орны хэмжээгээр байна гэж. Энэ бол туйлын эмзэг, ер нь байгалийн эрсдэл, байгаль цаг уурын бага зэргийн хүндрэл гарахад тэсч чадахгүй. Эдийн засгийн жижиг бэрхшээл гарахад дааж чадахгүй ийм аж ахуй байна гэсэн үг. Ийм маягаараа байгаад байвал их хүндрэлтэй байх болов уу. Ер нь цаашдаа мал аж ахуйг нэлээн хөгжүүлэх, дорвитой томоохон болгох чиглэлээр нь ядаж нэг 500-гаас дээш малтай өрхийн аж ахуйнуудыг бий болгох чиглэлээр нэлээн дэмжиж өгөхгүй бол түрүүнд яригдаад өнгөрч байгаа бага, цөөхөн малтай байх юм бол татвараас нь чөлөөлдөг, малаа өсгөөд байх юм бол татварыг нь нэмэгдүүлээд байна гэдэг энэ бол хэр оновчтой юм.


Хөдөөгийн малчид хэлж байгаа. Малын татварыг бид өгөхгүй гэх юм байхгүй, өгнө. Өгөхдөө давхардал ялгаа байхгүй, ямар нэгэн тэгш ийм авах юм бол бид болж байна. Татвараа өгч байж бид төр засгаасаа тусламж дэмжлэг авах хэрэгтэй байна гэж ингэж ярьдаг. Энэ хүрээнд бол бас нэг асуух юм хөдөө аж ахуйд газар тариалангийн үйлдвэрлэлд, мал аж ахуйн сүүлийн үеийн эрчимжсэн мал аж ахуйг байгуулах чиглэлд хөрөнгө оруулж байгаа, ялангуяа дотоодын хөрөнгө оруулагч нар энэ хүмүүст ямар хөнгөлөлт урамшуулал бий болгох чиглэлээр юу байгаа бол? 


Бас нэг сонирхож асууж байгаа юм, манай Биеийн тамир, спортын тухай хууль баталж гаргасан. Биеийн тамир, спортын тухай хуулинд бол жижигхэн татварын хөнгөлөлт үзүүлэхээр, тухайлбал, биеийн тамир, спортын хүнийг эрүүлжүүлэх, чийрэгжүүлэх үйлчилгээ үзүүлж байгаа биеийн тамирын заал танхимуудад олсон бага сага жаахан орлогыг нь татварт оногдуулахгүй байх талаар оруулсан. Гэтэл энэ татварын хуулинд энэ өөрчлөлт ороогүй учраас зөрчилдөөд байдаг ийм юм байх юм. Тэгэхээр зэрэг биеийн тамир, спортын үйл ажиллагаа эрхэлж байгаа энэ сургалтын байгууллагуудыг  цэнгээний газрууд, баар, энэнтэй адилтгаж үзэх аргагүй юм л даа. Энэ чиглэлд ямархуу байх бол?


Л.Зориг:
-Нэгдүгээр, жижиг дунд үйлдвэр, жижиг дунд бизнесийг дэмжих чиглэлээр татварын хуулинд ямар өөрчлөлт орж байна вэ гэж асуусан байна. Энэ дээр бид нар ер нь нийтдээ жижиг дунд, ер нь бизнес эрхэлж байгаа хүмүүст бизнесийн орчинг нь таатай болгох чиглэлээр түрүүнд хэлдэг гарч байгаа зардал юмнуудын татвар ноогдох орлогоос нь хасч өгч байгаа гэж энд нийтдээ 20 орчим тэрбум төгрөгний татварт хамрагдах ёстой орлогууд хасагдаж өгч байгаа. Өөрөөр хэлбэл бизнес эрхэлж байгаа хүмүүсийн зардал нь бодитой тусч өгч байгаа, өмнө нь ашгаасаа төлдөг байсан ийм зардлууд өртөгт сууж өгч байна гэж хэлж болно.


Хоёрдахь юм бол санхүүгийн түрээс буюу лизингийн хүүг НӨТ-с чөлөөлж өгч байна. Лизингийн төлбөр гаднаас хэрвээ жижиг дунд үйлдвэрийн тоног төхөөрөмж оруулж ирвэл тэр орж ирэх тухай бүрд нь 15 хувийн НӨТ авахгүйгээр тэр лизинг нь хэдэн жилд төлж барагдуулах ёстой юм, тэр хугацаанд нь жил жилд нь тогтмол тэнцүү тоогоор хуваарилж, бага багаар нь татварыг төлүүлдэг, НӨТ-г төлүүлэх ийм журамд орж байна. Энэ бол манайд жижиг дунд үйлдвэрийг хөгжүүлэхэд гаднаас лизингээр тоног төхөөрөмж, бараа материал, үйлдвэрийн түүхий эд юмыг авахад ихээхэн дэмжлэг болсон ийм хууль гарах байх. Ганцхан энэ дээр лизингийнх нь хуулийг их аятайхан хэрэгжүүлэх хэрэгтэй гэж би бодож байна.


Малчин өрх, мал бүхий иргэдийн гэсэн ялгааг их асууж байна л даа. Тэгэхээр үнэхээр манай одоогийн хуулинд мал бүхий иргэдийн орлогын албан татвар гэдэг энэ орлогыг бид хоёр салгаж өгсөн. Нэгдүгээрт, яг малчин өрх гэдэг нь хэн юм бэ гэж. Малчин өрх гэдэг бол жилийн 4 улиралд малаа дагаад хариулаад, зөвхөн мал аж ахуйгаа эрхлээд явж байгаа энэ л хүмүүсийг бид малчин өрх гэж үзэж, тэднээсээ нэг өрхийн гишүүнд 20 богийг нь чөлөөлөөд, тэгээд янз бүрийн зуд турхан болбол тэр хорогдсон малыг нь хасч өгөөд, үлдсэнээс нь 50 төгрөг, 75 төгрөгөө авч байгаа. Хөнгөлөлт, чөлөөлөлтийн хувьд бол.


Малтай иргэд гэж бас тусдаа байна. Малтай иргэд гэхээрээ энэ сумын төвийн голдуу албан хаагчид айлд малаа тавьчихсан, тавиул малтай юмуу, үгүй бол сумын төвийн орчимд бас төсвийн байгууллагад ажилладаг хэрнээ цөөн тооны малтай ийм иргэд байгаад байгаа юм. Энэ маань малчин өрхөд орж өгөхгүй байгаад байгаа юм. Эдэнд хөнгөлөлт юмнууд хамрагдахгүй ийм нэг ялгаа гарч ирээд байгаа юм.


Хөдөө аж ахуйн үйлдвэрлэл эрхлэхэд хөдөө орон нутагт янз бүрийн жижиг дунд үйлдвэр эрхлэхэд ямар дэмжлэг үзүүлэхээр энэ хуулинд тусав гэсэн асуулт гарч ирж байна. Тэгэхээр ХАА-н үйлдвэрлэлийг дэмжих 2, 3 чиглэлийн юм байгаа. Нэгдүгээрт, ХАА-н анхдагч түүхий эд боловсруулж байгаа арьс, шир, ноос, ноолуур, сүү, мах, үр тарианы үйлдвэрлэл эрхэлж байгаа иргэд, аж ахуйн байгууллагууд НӨТ-с чөлөөлөгдөж байгаа юм. Тэгэхээр эд нар НӨТ төлдөггүй. Өөрөөр хэлбэл үр тариа боловсруулаад тариад гурилын үйлдвэрт өгөх юм бол үр тарианы аж ахуй НӨТ төлдөггүй. Гурилын үйлдвэр нь өөрөө үйлдвэрлэсэн гурилаа цааш нь борлуулахаараа 15 хувийн татвар төлдөг байсан юм. Импортоор хэрвээ будаа аваад тэгээд гааль дээр НӨТ төлсөн байгаад ингээд энэ импортын будаагаар гурил хийгээд зарвал гаальд төлсөн 15 хувийнхаа НӨТ-г хасуулаад явдаг. Дотоодоос үр тариа авах юм бол тэр нь хасагддаггүй ийм нэг зөрчил байсныг бид нар одоо энэ хуулинд засч байгаа.


Өөрөөр хэлбэл дотоодын энэ хөдөө аж ахуйн түүхий эд боловсруулдаг ард иргэдээсээ мах, сүү, өндөг, үр тариа гэх мэтийн ийм анхдагч түүхий эд аваад, цааш нь боловсруулаад бүтээгдэхүүн гаргах юм бол тэр анхдагч түүхий эдэд 10 хувийн татвар буцаан олголт ноогдох юмаа гэж тооцоод ингээд эцсийн бүтээгдэхүүнд нь 15 биш, 5 хувийн татвар ногдуулахаар ингэж 10 хувийг нь хасч өгч хөнгөлж байгаа нь нэлээн томоохон хөнгөлөлт болно гэж үзэж байна.


Биеийн тамир, спортод хандив өргөх юм бол чөлөөлнө, хөнгөлнө гэсэн юм байхгүй байгаа. 


Ц.Нямдорж:
-Тэр хуулийг нь хэрэгжүүлж байгаа биз дээ.


Б.Бат-Эрдэнэ:
-Уг нь хэрэгжүүлж байгаа, тэр нь татварын хуультайгаа зөрчилдөж байгаа учраас хэрэгжихгүй байгаад байгаа юм.


Ц.Нямдорж:
-Зөрчилдөх юу байхав дээ, сүүлд гарсан хууль хэрэгжих ёстой, татварынхан будилуулж байгаа юм байна, тийм юм байхгүй.


Б.Бат-Эрдэнэ:
-Миний санаа бол хөдөөг жаахан дэмжих тал руу нь ямархуу арга хэмжээ авч байна, тэр лүү жаахан эдийн засгийн аргаар, татварын аргаар жаахан дэмжиж өгөхгүй бол бид чинь хөдөөд дэд бүтэц сайжирч, байна, эрчим хүчний сүлжээнд холбогдож байна, зарим харилцаа сайжирч байна, гэтэл хүмүүс хөдөө тогтвор суурьшилтай амьдарч чадахгүй, бүгд хот руугаа бараадаад. Өнөөдөр энэ хотод чи нь бүгд. Захын ганц сургуулийн жишээ татахад л 200 хүүхэд 1-р ангид элсэж ороход 30 хүүхдийнх нь эх эцэг ямар нэгэн ажилтай, цаана нь 10 хүүхдийн эх эцэг ямар ч орлого байхгүй иймэрхүү байдалтай байгаа юм шүү дээ. Энэ тал руу би ярьж байгаа юм.


Б.Мөнхтуяа:
-Би ойлгохдоо татварын багц хуулийн шинэтгэл нь монгол улсын татвар төлөгчдөд ноогдох хувь хэмжээг зохистой болгох, тэгээд татвар төлөгчдийн цар хүрээг өргөтгөх ийм зорилготой хуулийн шинэчлэл гэж ойлгож байгаа. Гэтэл өнөөдрийн орж ирж байгаа хуулийн төслөөс харахад би тэр боломжийг бас сайн олж харахгүй л байна л даа. Аж ахуйн нэгжүүдийн орлогын албан татварыг төлөх өндөр хувиар төлөх буюу, 20 хувиар төлөх хэмжээг л дээшлүүлж байгаа юм байна, 100 сая төгрөгийн орлоготой байсныг 500 сая болгож өндөрсгөж байгаа юм байна л даа. Гэвч манай Монгол улсад аж ахуйн үйл ажиллагаа явуулж байгаа аж ахуйн нэгжүүдийн ихэнх нь 90 орчим хувь нь жижиг дунд үйлдвэрлэл, бизнес эрхэлдэг гэсэн ийм тооцоо байдаг.


Тэгэхээр 90 орчимтой тэнцэх аж ахуйн нэгжүүд маань үндсэндээ 100 сая төгрөгөөс дээш гарсан орлоготой байхгүй юм. Энэ утгаараа аж ахуйн үйл ажиллагаа явуулж байгаа аж ахуйн нэгжүүдэд ноогдох татварын хөнгөлөлт харагдахгүй байна гэж ойлгож байна. Зарим төрлийн хөнгөлөлтүүд байна гэж хэлж байна л даа, сургалтын зардал, зар сурталчилгаа, энэ бол тийм их өндөр зардал байдаггүй, би бас өөрөө бизнес эрхэлж байсан хүний хувьд энэ үнэхээр их хөнгөлөлт биш гэж үзэж байна.


Аж ахуйн нэгжүүдээс авах орлогын албан татвар энэ хэмжээгээрээ үлдэх юм бол өнөөдрийн эдийн засагт байгаа далд эдийн засаг, татвараа нуух оролдлогууд, давхар баланс гаргадаг энэ мэтчилэнгийн сөрөг үзэгдлүүд байсаар, оршсоор байх болно гэж үзэж байна. Далд эдийн засагт жишээ нь 2004 онд монгол улсын дотоодын нийт бүтээгдэхүүний 30 хувьтай тэнцэх ийм их хэмжээний хөрөнгө эргэлдэж байдаг гэсэн тооцоо байдаг юм билээ. Энэ юунаас болж байна гэхээр үнэхээр энэ татварын зүй зохистой хувь тогтолцоо байхгүй учраас бизнес эрхэлж байгаа аж ахуйн нэгжүүд маань аргагүй эрхэнд ийм зам руу ордог болов уу гэсэн ийм болгоомжлол байдаг юм л даа.


Хоёрт, хүн амын орлогын татвар гэж байна. Хүн амын орлогын татварын ноогдох хэмжээ нь хучин 200 мянган төгрөг хүртэл 10 хувийн татвар авдаг байсан бол одоо 360 мянган төгрөг болгож оруулж байгаа юм байна. Гэтэл манай цалин авч байгаа иргэдийн маань зөвхөн 300 мянган хүнээс 1000-дхан хүн нь л өндөр цалин авдаг гэсэн тоог та бүхэн өөрсдөө хэллээ. Өндөр цалин авдаг маш цөөхөн ажилчид байдаг монгол улсад. Энэ нь онцгойлж хэлэх юм бол төмөр замд ажиллаж байгаа ажилчид байна, нисэхэд ажиллаж байгаа ажилчид, Эрдэнэтэд ажиллаж байгаа ажилчид, цөөхөн тооны ажилчид өндөр цалин авдаг, тэр өндөр цалингаасаа маш их хэмжээний татвар өгөөд явуулчихдаг. Энэ ажилчид маань үнэхээр амар хялбар ажил хийж байгаад өндөр цалин авч байна уу, гэвэл үгүй. Маш хүнд хүчир ажил хийж, эрүүл мэнд, амь насаа хайрлахгүй ажиллаж явж байж тийм хэмжээний цалин авдаг. Энэнээсээ маш их хэмжээний татвар төлдөг.


Ийм учраас энэ татварын хөнгөлөлт бол тодорхой хэмжээгээр өндөр цалин авч байгаа иргэдэд маань хөнгөлөлт болохгүй юм байна. Хуучин бага хэмжээнд буюу 200, 300 мянган төгрөг төлдөг иргэдэд маань төлдөг байсан хуучны 10 хувь үйлчлэх юм байна. Тэгэхээр энэ бол тодорхой хэмжээний хөнгөлөлт үзэгдэхгүй байна гэж би хүн амын орлогын татвар дээр үзэж байна. Энэ утгаараа монгол улсад нүүрлээд байгаа 36.1-д хүрчихээд байгаа ядуурал тодорхой хэмжээгээр буурахгүй байхаа гэсэн сэтгэл зовнисон санаа төрж байна.


НӨТ гэж бас байгаа. Энэ бол НӨТ байсан, энэ 15 хувиараа байхаар үзэгдэж байх шиг байна. Ингээд харахаар хуучны аж ахуйн нэгжүүдийн төлж байсан татварын тоо хэмжээ хэвээрээ байх нь гэж үзэгдэж байна. Энэ утгаараа Монгол улсын эдийн засагт татварын эзэлж байсан байр суурь, тэрнийгээ дагаад үүссэн сөрөг үзэгдлүүд хараахан арилахгүй болов уу гэсэн санаа төрж байх юм. Тэгэхээр та бүхэн маань жил орчмын татварын багц хуулийн шинэчлэл дээр ажилласан юм байна, энэ хугацаандаа хуулийн шинэчлэлтийнхээ үндсэн зорилго буюу татварын зүй зохистой хувь хэмжээг тогтоох, үүнийхээ үндсэн дээр татвар төлөгчдийн цар хүрээг өргөтгөнө гэсэн зорилгодоо та нар хүрэв үү?


Энэ татварын шинэчлэл бий болсноор Монгол улсад татвар төлөгчдийн цар хүрээ хэдэн хувиар нэмэгдэнэ гэж та бүхэн тооцоолж байгаа юм бэ? Та нарын тооцоолсноор татварын шинэчлэлийн хууль хэрэгжсэнээр 40 тэрбум төгрөг төсөвт бий болох нь ээ гэж. Энэ 40 тэрбум төгрөг юу ч биш, үнэхээр улсын хэмжээнд. Yнэхээр урьдчилсан тооцоо. Ийм юмгүй ч байж болно. Хэрэв зүй зохистой хэмжээтэй татвар ноогдсон бол ийм юм байхгүй, еще татварын орлого нэмэгдэхээр улсын төсвийн орлого нэмэгдэхээр харагдах ёстой гэж би бас бизнес эрхэлж байсан хүний хувьд төсөөлж харж байна. Та бүхэн хэдий хэмжээгээр татвар төлөгчдийн цар хэмжээ нэмэгдэж байгааг тооцоолсон тооцоо байна уу? энэ дээр мэдээлэл өгөхгүй юу гэж хүсэх байна.


Ц.Нямдорж:
-Нэг зүйл Мөнхтуяа гишүүний асуултан дотор тодруулахгүй юу? 40.000 төгрөгийн цалинтай хүн хэдэн төгрөгийн татвар төлж байгаа вэ? Одоо. 70 мянгынх хэд төлж байгаа вэ? Өөрөөр хэлбэл хүн хэдэн төгрөгийн татвараас чөлөөлөгдөж байна вэ гэдэг яг махан тоогоор нь хэлээдэхээч.


Д.Баасансүрэн:
-Гол нь энэ татварын шинэчлэлд өөрчлөлт хийснээр аж ахуйн нэгжүүддээ татварын дарамт ямар хэмжээгээр буурч байна, энэ буурсан хэмжээгээрээ татвар төлөгчдийн тоо нэмэгдэх үү гэсэн ийм асуултыг асуулаа гэж бид ойлголоо. Түрүүнд манай сайд, Зориг дарга нар хэлсэн. Аж ахуйн нэгжийн орлогын албан татвар дээр ямар ямар өөрчлөлтүүд гол орох вэ, энэ нь ямар зорилгоор энэ өөрчлөлтүүд орох вэ гэсэн зүйлийг хэлсэн. Та бас зөв хэллээ. Yнэхээр 15 хувийг төлдөг манай татвар төлөгч нар аж ахуйн нэгжүүд бол манай нийт татвар төлөгчдийн 98.7 хувь нь, үлдсэн 1.3 хувь нь бол 30 хувийн татвар төлж байгаа. Тэгсэн мөртлөө 1.3 хувь маань жишээ нь 2004 оны гүйцэтгэлээр харах юм бол манай нийт татварын 97 тэрбум төгрөгний 94 тэрбум төгрөг нь 1.3 хувийг эзэлж байгаа томоохон татвар төлөгч нараас бүрдэж ирсэн. 


Энэ утгаараа 1.3 хувийг эзэлж байгаа цөөхөн аж ахуйн нэгжүүд дээр ямар нэгэн татварын дарамт ирээгүй. Энэ аж ахуйн нэгжүүд дээр татварын дарамт нь татвар ноогдох орлогынх нь хэмжээ 100-500 сая болж байгаа учраас энэ аж ахуйн нэгжүүд дээр татварын дарамт нь даруй 5 дахин нэмэгдэхээр ийм өөрчлөлт гарсан. Нөгөө талдаа зарлага нь өөрийнх нь ашгаас төлдөг байсан зарлагуудыг нь зарлагад нь суулгаж татвар ногдох орлогоос нь хасч өгснөөр энэ аж ахуйн нэгжүүд дээр бас дарамт нь буурч цэвэр ашгаасаа татвар төлдөг ийм зарчим руу орж байгаа учраас энэ нийт аж ахуйн нэгжүүдийн хувьд татварын дарамт ачаалал бол буурч байгаа. 


Ингээд таны хэлсэн бид нарын тооцоо болох 40 тэрбум төгрөгөөр манай аж ахуйн нэгжүүд болон нийт манай татвар төлөгчдийн татварын дарамт буурч байгаа юм. Нийтдээ 40 тэрбум төгрөгөөр буурч байгаа. Бид нар шууд тэдэнд хүнээр татварын төлөгчдийн тоо нэмэгдэж байна гэж тооцоолоход маш төвөгтэй байсан. Яагаад гэвэл аж ахуйн нэгж яаж өсөж буурахыг бид нар шууд төсөөлөх арга байхгүй. Одоогоор бол 27.000 аж ахуйн нэгжүүд манайд татварын бүртгэлтэй байгаа энэ аж ахуйн нэгжүүд маань дор хаяж хэвийн үйл ажиллагаагаа явуулах энэ нөхцөл бүрдэж, тэд нарын ачаалал буурна гэсэн ийм байдлаар хийсэн. 

 
Хүн амын орлогын албан татвар дээр та хэллээ. Энэ чинь хангалттай хөнгөлөлт биш юм бишүү. Өндөр татвар төлөгчдийнх нь хувьд ч гэсэн хөнгөлөлт биш үү гэсэн ийм асуудлыг тавилаа. Бид нар энэ хувь дээрээ хамгийн нэгдүгээр асуудал бага орлоготой иргэдийгээ хамгаалах, дээр нь нийт хүн амын орлогын албан татвар төлж байгаа нийт татвар төлөгчдийн бас дарамт нь 10 тэрбум төгрөгөөр буурч байгаа хүн амын орлогын албан татвар. Энэ утгаараа бас хөнгөлөлтийг эзлүүлж байгаа, мэдээж бүгдийг нь нэг зэрэг бууруулах боломж гараагүй.


НӨТ-н хувьд болохоор манай НӨТ аж ахуйн нэгж байгууллагын татвар биш, энэ бол хэрэглээний татвар учраас энэнээс болж уг нь хэрэв манайд тогтолцоо зөв буюу буцаан олголт, дундын НӨТ-н буцаан олголтыг зөв бүрэн хэрэгжүүлсэн нөхцөлд энэ нь татвар төлөгч нарт биш харин хэрэглэгч нар дээр энэ дарамт очих ёстой гэсэн утгаараа энэ удаад НӨТ дээрээ эхний алхамаа хийгээгүй байгаа.


Б.Мөнхтуяа:
-Би яагаад жижиг дунд бизнес эрхлэгчид маань 90 хэдэн хувийг эзэлдэг гэж хэлээд байна гэхээр за яахав дээд их орлого өгдөг компаниуд маань дахин татварын нэмэлт ирж улсад их татварын орлого орно гэж тайлбарлаж байна л даа. Гэвч орж байгаа мөнгө чинь жижиг дунд бизнес эрхэлж байгаа иргэдийн ар гэр, нийгмийн халамж авдаг ядуурлын түвшинд орчихсон ард иргэдэд зориулагддаг учраас монгол улсад ядуурлаас гарахад жижиг дунд үйлдвэрлэлийг  хөгжүүлэх нь бас нэг гарц гэж ярьж байгаа. Тэгэхээр жижиг дунд үйлдвэрлэлийг эрхэлж байгаа аж ахуйн нэгжүүдийн татварыг жишээ нь 1 хувиар бууруулахад. Ийм тооцоо байдаг л даа. 1 иргэнд ноогдох татварыг 1 хувиар бууруулахад улсын эдийн засагт далд эдийн засаг 1.4 хувиар нэмэгддэг гэсэн тооцоо байдаг. Тэгэхээр 1 хувиар адаглаж энэ хувийг бууруулаад өгсөн бол одоо далд эдийн засагт жижиг дунд бизнес эрхэлж байгаа ч гэсэн тэд нар чинь цаанаа бас давхар баланстай, бас татвараас нуух аргаа олдог иймэрхүү бас сөрөг үзэгдлүүд байгаад байгаа юм.


Адаглаад ганц хувиар ч болтугай буулгаад өгсөн бол сэтгэл зүйн хувьд ч гэсэн эдийн засгийн хувьд ч гэсэн жижиг дунд бизнес эрхэлж байгаа иргэдэд маань, аж ахуйн нэгжүүдэд маань маш их тус дөхөм болох байсан юм. Энийг байнгын хороод дээр орж ирэхэд би ярина. Энэ хувь өөрчлөгдөх ёстой гэсэн байр суурин дээр бүх бизнес эрхлэгчид байсан. Гэвч энэ хүсэн хүлээсэн хэмжээндээ хүрээгүй байна гэсэн дүгнэлтийг хэлье дээ.


Л.Зориг:
-Одоогийн мөрдөж байгаа хүн амын орлогын албан татварын хуулиар 40.000 төгрөгийн цалин, орлоготой хүн бол 10 хувиар татвар төлөх ёстой. Энэ бол сард 4000 төгрөгний татвар төлөх юм. Гэтэл одоогийн манай хуулинд жилийн 48.000 төгрөгний татварыг татвар төлж байгаа иргэдээс бүгдээс нь хөнгөлж, чөлөөлж өгнө гэсэн учраас энэ сард 4000 төгрөгний хөнгөлөлт чөлөөлөлт эдэлж байгаа юм. 40.000 төгрөгний цалин авдаг хүн үндсэндээ хүн амын орлогын албан татвар төлөхгүй нь ээ.


70.000 төгрөгний цалин авдаг хүн мөн л 10 хувиар татвар төлнө. 10 хувиар татвар төлөхдөө сард 7000 төгрөгний татвар. 7000 төгрөгний татвараас нь бид нар 4000 төгрөгнийхөө хөнгөлөлтийг хасаад 3000 төгрөгийг төсөвт төлүүлж байгаа ийм тогтолцоо байгаа.


Ц.Нямдорж:
-Зах зээлд татвар төлдөг нь үнэн гээд, сүүлд нь амьдралыг нь харж үзэж байна гээд авдаг юмаа багасгаад байдаг. Хэцүү л юм болох нь дээ. 4000 төгрөг татвараас чөлөөлүүлээд тэр хүний амьдрал нэг их сайжраад ядуурлаас гарчихна гэж яадаг л бол.


Г.Адъяа:
-Татварын хууль дээр үнэхээр шинэчлэлийн чанартай өөрчлөлт хийх талаас манай Сангийн яам бас олигтой ажиллаагүй тал харагдаад байна. Телевиз, радиогоор маш их ярьж байна, маш чухал шинэчлэл хийчихлээ, хийх гэж байна, энийг л түргэн батлуулчихвал бүх л юм сайхан болно гэж. Хамгийн гол асуудал бол НӨТ-г өөрчлөхгүйгээр ядууралд нэрвэгдээд байгаа, хэрэглэгчдийн нуруун дээр очиж байгаа татварыг бууруулж чадахгүй. Ойлгомжтой байгаа шүү дээ, хамгийн олон хүүхэдтэй айл олон талх авахад илүү татвар төлж байгаа шүү дээ. 5 талх авахад таван 15 хувь хэдэн төгрөг байхав. 


Сая бас хариулж байна л даа, буруу хариулаад байгаа юм. Аж ахуйн нэгж байгууллагууд дээр НӨТ чөлөөлөгдөж байна, хөнгөрч байна гэж яриад байдаг. Гэтэл аж ахуйн нэгж байгууллага чинь НӨТ-г эргүүлээд хэрэглэгчдээсээ буцаагаад авчихаж байгаа шүү дээ. Ийм маягаар бид нар ерөөсөө татварын шинэчлэл хийж байна гэх шаардлага байгаа юмуу? Тийм учраас үнэхээр ядуурлыг арилгая, ядууралтай тэмцдэг Засгийн газар байя гэж байгаа юм бол НӨТ-г маш тодорхойгоор буулгах хэрэгтэй. Элбэгдоржийн Засгийн газар үнэхээр ядууралтай тэмцэж байгаа юм бол ийм л шинэчлэл хийх шаардлагатай гэж үзэж байна.


Наад зах нь 5 хувиар НӨТ-г багасгах юм бол айлын авдаг талхны үнэ хэдэн хувиар буурахав. Тийм учраас ядуучууд, дундчууд, ер нь хэрэглэгчдийн нуруун дээр ирж байгаа ийм л татварынхаа асуудлыг зоригтой хөндөхгүй юм бол зүгээр л том татвар төлөгч хэдхэн компаниудын татварын дарамтыг багасгаж байна гэдэг маягаар шинэчлэл хийж байгааг чинь юу гэж үзэх юм бэ?  500 сая бол тийм л байгаа шүү дээ. Мөнхтуяагийн хэлдэгтэй би санал нэг байна. Тийм жижиг аж ахуйн нэгжүүд тийм түвшинд хүрээд тэгээд татварын хөнгөлөлтөнд хамаарагдчихна гэдгийг ойлгохгүй байна. Ихэнх нь 15 хувиараа төлдөгөөрөө төлнө, 90 байна уу 95 хувь нь тийм байгаа шүү дээ.


Тийм учраас НӨТ дээр арга хэмжээ авахгүйгээр бид татварын шинэчлэл хийнэ гэдгийг ард түмэнд худлаа хэлж байгаатай адилхан. Энийг энгийн тоо мэддэг улсууд ойлгож байгаа шүү дээ.


Хоёрдугаарт, татварын байгууллагын хувьд бас анхаарах асуудлууд байгаа л даа. Жишээлбэл, үл хөдлөх хөрөнгийн татварыг бий болгоно гэж цоо шинэ татварын төрөл оруулж ирж байна. Төгрөг нь 10 байна уу, 500 байна уу, хамаагүй л дээ. Татварын шинэ төрөл орж ирнэ гэдэг маань мөн л татварын дарамтыг багасгаж байгаа биш нэмэгдүүлж байгаа, дахиад л жирийн ядуу ард түмэн дээр. Өнөөдөр 500 төгрөгөөр эрүүл мэндийн даатгалд даатгуулж чадахгүй байгаа шүү дээ. Тэгэхэд 500 төгрөг, 1000 төгрөг бол юу юм бэ гэж ярьж байгаа бол өнөөдөр ард түмний амьдралаас их хол байгаа Засгийн газрын хариулт.


120 м.кв талбай хүртэл 10 төгрөг авъя гэж байна. Гэтэл миний ойлголтоор энэ бол бас л нэлээн боломжийн улсуудыг дэмжсэн юм шиг харагдаад байгаа юм. Yндсэн хөрөнгийн татвар ерөөсөө баячуудад ирж байх татвар. Гэтэл ядуу газар дээр байшин баригдаагүй, 9 давхарт байдаг айлаас бид нар татвар авч яах юм бэ? Тийм учраас нийтийн зориулалттай орон сууцны татвар бол ард түмэн дээр ирж байгаа шинэ татвар гэдгээрээ агуулгын хувьд энэ бас л татварын ачааллыг бууруулж байгаа биш, нэмж байгаа татвар, хүн амын хувьд. Энийг бид ойлгох ёстой.


Гуравдугаарт, өнөөдөр татварын байгууллага Сангийн яамны хүрээнд ажилладаг татварын алба, Нийгмийн даатгалын газар ийм газруудыг бид зохион байгуулалтын хувьд хуулиар бүтцийг нь дахин авч үзэх шаардлагатай байгаа юм. Жишээлбэл, суман дээр очиход татварын нэг байцаагч байдаг, нийгмийн даатгалын нэг байцаагч байдаг. Суман дээр хоёр байцаагч бараг хэрэггүй юм шиг байгаа юм. Сургууль, эмнэлгийн байгууллага, төсвийн хэдэн газар татвар төлж байгаа, бусад нь юу байдаг юм. Нийгмийн даатгалын шимтгэл төлнө. Татварын газрууд маш их үрэлгэн зохион байгуулалттай байгаа. Орон тооны хувьд бид бага биш гэж хэлж чадахгүй л дээ. Би сонсож байсан 100 төгрөгний татвар хураагаад 2 төгрөгийг нь татварын байгууллагууд хэрэглэдэг гэж. Гааль гээд яривал ямар байдаг юм би ойлгохгүй байна.


Сангийн яаман дээр нийгмийн даатгалын хөрөнгө, татварын хөрөнгө адилхан төвлөрч байгаа шүү дээ. Нийгмийн даатгалын хөрөнгийг төрийн сангаар дамжуулаад авдаг болсон. Тийм учраас зарим оронд байгаа шиг энэ татварын алба нийгмийн даатгалын албыг үнэхээр хөрөнгө мөнгө нь хүрэхгүй байгаа юм бол нэгтгэх асуудлыг хуулиар шийдэж өгөх хэрэгтэй байна. Хоёр дансанд байх ёстой, нийгмийн даатгалын хөрөнгө нэг дансанд, татварын мөнгө нэг дансанд. Тэртээ тэргүй нь мөнгө нь Сангийн яамаар орж хуваарилагдаж байгаа нөхцөлд.


Тийм учраас татварын хуулинд татварын албаны зохион байгуулалтыг тодорхой болгох, үрэлгэн биш болгох, энэ параллельно олон байцаагч нар ажилладаг энэ давхардлыг арилгах чиглэлээр УИХ хэрвээ зориг гаргах юм бол асар их мөнгийг бид тэтгэвэр, цалин дээр нэмэх бололцоо гарч ирнэ. Энэ бол өөрчлөлтийн асуудал мөн гэж ойлгож байгаа.Энэ дээр ямар саналтай байна?


Далд эдийн засаг монголд маш их байна гэж яриад байгаа шүү дээ. 60 хувь нь далд байна гэж. Олон улсын байгууллагаас хийсэн судалгаа ч ийм тоо гаргаж байгаа юм байна лээ. Тэгэхээр манай татварын алба татварынхаа хэдэн хувийг цуглуулж авч чадаж байгаа юм бэ өнөөдөр? Би зарим аймгууд дээр сонирхож үзсэн л дээ. Хэдхэн аж ахуйн нэгжийн ил байгаа юмыг аваад байдаг, дарамтлаад байдаг, тэрнийгээ элсүүлчихсэн. Бусад газруудаас авдаггүй. Зарим аж ахуйн нэгжүүд дээр татварынхаа байцаагч нь хуйвалддаг. Хувиараа хөнгөлдөг, чөлөөлдөг. Ийм нөхцөл байдлыг бид хуулиар яаж арилгах юм бэ? Энийг бол зарим улсууд худлаа гэж ойлгож байгаа байх. Амьдрал дээр үнэн. Захын аж ахуйн нэгжийн эзэнтэй уулзаад за яршиг татварын байцаагч ирээд дарамтлаад байдаг юм, нэг удаа хэдэн төгрөг өгөөд явуулахгүй болбол энэ чинь жил дарамталдаг юм. Ийм байх шүү дээ. Энийг бид нуугаад байх юм байхгүй.


Тэгээд татварын газар байдаг юмуу, ийм газрууд дээр ерөөсөө тэр орчин маш их хаалттай, татварын албанд гаднаас шинэ орж ирэхэд маш хэцүү гэж над хүмүүс хэлж байгаа, энэ үнэн байна уу, худлаа байна уу, би энийг ойлгохгүй байгаа. Маш нарийн сүлбээтэй хүрээлэл тогтсон. Шинэ хүмүүс ордоггүй, ажилд авдаггүй, авахаас айдаг. Энийг би сонирхож байна, ийм юм үнэхээр байдаг юм бол энэнээс яаж салах гэж байгаа юм бэ? Хуулиар бид энэ асуудлыг цэгцэлж өгч болох уу? Татварын хуульд ийм өөрчлөлт байна уу?


Зарим орнуудад НӨТ-с бүрмөсөн чөлөөлдөг нийгмийн шинжтэй чөлөөлөлтүүд байна. Энийг манай дээр судалж үзэж байна уу? Жишээлбэл, зарим оронд хүүхдийн сүүг чөлөөлдөг, хүүхдийн хувцсыг чөлөөлдөг НӨТ-с тодорхой хувиар хөнгөлдөг. Манайд бол саяны тэр ХАА-н бүтээгдэхүүнийг боловсруулаад тэрнийг нь ард түмэндээ бүтээгдэхүүн болгож гаргаж байгаа дотоодын үйлдвэрлэгчдийг дэмжинэ гэдэг нэг тийм хөнгөлөлт яриад байгаа юм л даа, энэ бол тодорхой нөлөө үзүүлэхгүй. Хэрвээ бид нар цалин хөлсөө нэмж чадахгүй, тэтгэврээ нэмж чадахгүй ийм байх юм бол ерөөсөө мах сүү, гурил, хүүхдийн хувцас байдаг юмуу, ийм зүйлүүдийг НӨТ-с чөлөөлье. Бүр хэлж байгаад. Эсвэл хөнгөлье. НӨТ 10 хувь байх юм бол 5 хувь болгоё тэд нарыг. Баян орнууд ийм байна шүү дээ.


Францад жишээ нь хүүхдийн сүүг чөлөөлж байна, хүүхдийн хувцсыг чөлөөлдөг юм байна. Нийгмийн хамгааллын арга хэмжээг бид цалин тэтгэврээр дамжуулж хийж чадахгүй бол татвараар дамжуулж хийх арга хэмжээг манайхан зоригтой авмаар байна. Энэ бол НӨТ-г бууруулах, НӨТ-г тодорхой бүтээгдэхүүн дээр эрс бууруулах ийм санал байна уу?


Л.Зориг:
-НӨТ-н хуулинд оруулсан өөрчлөлтөөр бид нар ард иргэдийнхээ өдөр тутмын хэрэглээний барааны гол нэрийн мах, сүү, өндөг ч гэдэг юмуу, үр тариа, гурил ийм барааны дотоодын үйлдвэрлэгчдийн татварын хувийг 15 байсныг 5 болгож бууруулж байгаа. Энэ бол эдгээр барааны үнэнд бас зохих хэмжээний нөлөө үзүүлж гурилын үнэ, дотоодын үйлдвэрлэлийн гурил, мах, махан бүтээгдэхүүн, сүү гэх мэтийн ийм бүтээгдэхүүний үнэнд зохих нөлөө үзүүлнэ гэж би үзэж байна. Тэгэхээр энэ бол бас ард иргэдийн хэрэглээнд зарим талаараа тусах байх гэж бодож байна.


Хоёрдугаарт,үл хөдлөх хөрөнгийн татвар зөвхөн орон сууцанд амьдарч байгаа улсуудад 1 м.кв-д нь 10 төгрөг ноогдуулаад бусдыг нь орхиж байгаа юм шиг ийм ойлголт Адъяа гишүүн ярьж байна. Тийм бишээ. 150 м.кв-аас дээш талбайтай орон сууц эзэмшиж байгаа, хувийн өөрийн газар дээрээ хувийн хаус Town haus мэтийн барилга бариад амьдарч байгаа иргэдээс нөгөө баян улсуудаас нь бид нар тэр тухайн орон сууцыг нь үнэлээд үнэлгээнийх нь 0.6 хувиар яг үл хөдлөх хөрөнгийн татвар авахаар хуулинд заасан байгаа. Энэ бол орон сууцанд байгаа улсуудаас илүү хэмжээний татвар төлнө гэсэн үг, хауст сууж байгаа хүн нь бол. Тэгэхээр энд үл хөдлөх хөрөнгийн албан татвар бол яг хаус, townhaus мэтийн ийм хувийн орон сууц банкинд очоод зээлийн барьцаа болдог тэр үл хөдлөх хөрөнгөөсөө татвар авч байна гэсэн үг.


Татварын албаны бүтэц зохион байгуулалтыг өөрчилж нийгмийн даатгалын байгууллагатай нэгтгэх тухай ийм санал яриа байдаг л даа. Эндээс нийлүүлээд нэг их олон цалин тэтгэвэр нэмчихээр мөнгө гарахгүй байхаа гэж би боддог юм. Манайх 1200 татварын байцаагчтай. Суманд 1 байцаагч байдаг нь үнэн. Нийгмийн даатгалын байцаагчийн хийдэг ажил бол тэтгэвэр тэтгэмжийн хуулийг хэрэгжүүлэх, нөгөө л тэтгэвэр тогтоолгох улсуудын материал юмыг бүрдүүлж аймагтаа хүргүүлэх гээд тэр талынх нь ажил их давамгайлдаг юм билээ. Тэрнээс биш нийлүүлээд нэг хүн тавьчихад тийм универсаль хүн олдох байлгүй дээ гэж би бодож байна.


Ер нь үрэлгэн зохион байгуулалттай, зардал мөнгө их зардаг 100 төгрөг хураахын тулд 2 төгрөг зардаг гэсэн ийм тоо арай худлаа, үндэсгүй тоо байна. Бид нар 280 тэрбум төгрөгийг улсын төсөвт бүрдүүлээд өөрийн үндэсний татварын алба нийт бүх зардал нь нийлээд 4 тэрбум төгрөгний зардал төсвөөс авч, хуваарилж гаргаж байгаа, бүх үндэсний татварын алба. Дээр нь энэний цаана 40 тэрбум төгрөг орон нутагт оруулж байгаа. Ингэхээр 300 гаруй тэрбум төгрөгийг 4 тэрбумаар бүрдүүлнэ гэдэг маань хуваагаад үзэхээр арай ч 100 төгрөгөнд 2 төгрөг биш байхаа. Ер нь дундаж тооцоогоор бидний гаргаж байснаар 100 төгрөгөнд 18-20 мөнгөний зардал гарч байна гэж бид нар тооцдог юм.


Татварын алба нь их хаалттай, тэрэнд ер нь хүн ордоггүй, орох бололцоогүй гэх мэтийн ийм ойлголт  энэ буруу ойлголт байна. Бид жилээс жилд татварынхаа албыг шинэчилж байгаа, хэдэн зуун залуу татварын улсын байцаагчид албанд орж байна, бид энийг нь тусгай анхан шатны сургалтанд хамруулаад тэндээс нь сонгоод шалгалт аваад ингээд байцаагчийн эрх олгоод авдаг учраас би сүүлийн жилд манай албадад хичнээн хүн орсныг хэлж чадна, жилд 50-100 хүн татварын албанд шинээр орж, зарим нь ажлаас халагдаж, зарим нь тэтгэвэрт гарч, өөр ажилд шилжиж ингэж хөдөлж байдаг юм. Тэгэхээр энэ бол та буруу ойлгосон байна, татварын алба харин олон нийтэд татвар төлөгчдөө их нээлттэй болгох, илүү ил тод болгох энэ чиглэлээр өөрчлөгдөж байгаа.


Н.Алтанхуяг:
-Нэг ийм ойлголт бас байна шүү. Бид нар энэ татварын хуулинд хийж байгаа энэ өөрчлөлтийг их төгс төгөлдөр бүх юмыг багтаасан зүйл гэж ерөөсөө үзэхгүй байгаа. Энэ чиглэлд хийж байгаа харин нэг томоохон алхам болж болох юмаа гэж байгаа. 


Хоёрдугаарт, манай гишүүд ч хэлээд байгаа юм биш, энэ хуулийн хэлэлцүүлгийг хийж байх явцад хүмүүс тэгсэн юм. Та нар наад НӨТ-аа бууруулахгүй юм бол ер нь өөрчлөлт гэж харагдахгүй шүү гэж маш их ярьсан. Бид нар үнэхээр энэ дээр их анхаарал тавьж судалсан. Тэгэхээр хувь хэмжээ бууруулах асуудлыг авч үзэх ёстой. Тэгэхдээ тогтолцоо нь буруу байхад НӨТ-н 15 хувийг 13 хувь болгох бол үр ашиг муутай. Танай компанийн гаргасан зардлуудыг бид нар хазаарлаад одоо байгаа орчинд нь хийчихээд хувь хэмжээг бууруулах бол их буруу тогтолцоо, тэгэхээр хэдүүлээ энэ жилийн хувьд ямар ч байсан тогтолцоогоо зөв болгож авъя. Дотор нь дотоодын үйлдвэрлэлийн өргөн хэрэглээний барааны шинжтэй юман дээрээ НӨТ-аа бууруулъя, 5 хувь болгочихлоо шүү дээ бид нар. 


Иймэрхүү юмаа хийчихэд энэ бол нэг том алхам гэж ойлгож байгаа. Хэрвээ энийг батлаад энэ хууль хэрэгжээд тэр 40 тэрбум гээд байгаа маань өөр янз бүрийн эх үүсвэрээс бүрдээд ингээд явсан тохиолдолд бид нар татварын дараачийн шинэчлэлийг хийх хэрэгтэй. Тэр нь илүү хувь процентийг хөндсөн асуудал байх юмаа гэж ингэж ойлгож байгаа юм. Манайхан одоо зарла гээд байгаа юм. Тэрнийг чадахгүй байгаа юм. Одоо энэ хуулийнхаа шинэчлэлийг хийчихээд 2007 оны 1 сарын 1-нээс эхлээд НӨТ-аа дахиад бууруулна, төд болно гээд зарла гээд байгаа юм, бид үнэхээр зүрхлэхгүй байна. Ерөнхий концепц тэгж яваа. Одоо энэ өөрчлөлт хийгээд 2006 онд үзье. Энэ бас гайгүй гайгүй юмнууд болж байгаа юм. Мэдээж төгс төгөлдөр яалаа гэж болов гэж. Тэгээд гайгүй болчихвол 2007 оноос тодорхой хувь хэмжээнүүдийг бууруулах чиглэлд ажиллая. Тэгэхдээ төсвийн орлогоо давхар харъя. Ийм л байдалтай явж байгаа.


Г.Адъяа:
-НӨТ-г шууд бууруулах асуудлаар би санал хэлсэн. Дотоодын үйлдвэрлэгчийг дэмжих замаар НӨТ 5 хүртэл хувиар хөнгөлөлттэй болж байна гэдэг бол яг хэрэглэгч дээр ирж тусах асуудлыг бид баталгаатай хэлж чадахгүй зүйл л дээ. Би энэ талаас нь хэлсэн. Тийм учраас тайлбарт хангалттай тодруулга авсангүй. Ер нь НӨТ-г тодорхой пунктээр шууд нийтэд нь бууруулах ийм л саналыг би ярьж байгаа шүү дээ. Энийг ХАА-н бүтээгдэхүүнтэй холбож тавьж байгааг би бас учир дутагдалтай гэж үзэж байна.


Орон сууцны татварын хувьд шинэ төрлийн татвар бий болголоо гэдгийг л би ярьж байгаа шүү дээ. Тэгэхээс өөр 150 м.кв талбай хүртэлхээс нь 10 төгрөгөөр м.кв-ыг нь гэдгийг би ойлгоогүй биш, ойлгосон л доо. Тийм учраас иймэрхүү маягаар Их Хурлын гишүүдийн асуултанд хариулт өгсөн болж, тэгээд өөрсдийгөө хаацайлж өгдөг явдлыг ер нь манай энэ агентлагууд болих шаардлагатай. Миний хэлсэн шүүмжлэл үнэний талтай гэдгийг би дахин хэлмээр байна.


Б.Мөнхтуяа:
-Саяны тогтолцоо гэдэг дээр би ингэж ойлгож байсан л даа. Татварын багц хуулийн шинэчлэлт болоод Монгол улсад зөв зохистой, тохиромжтой татварын систем үйлчлэх нь ээ. Тэгэхээр шинэ систем үйлчлээд эхлэхээр хуучин системд байсан сөрөг үзэгдлүүд байна шүү дээ, татвараа нуучихсан, орлогоо нуучихсан. Энэ дээр татварын өршөөл үзүүлэх тухай хууль гэж бид нар оруулчихсан байгаа шүү дээ, 2004-2008 онд Монгол улсын хуулиудыг боловсронгуй болгох үндсэн чиглэлд энэ хууль орчихсон явж байгаа. Тэгэхээр энэ хуулийн асуудал хөндөгдөж яригдсан уу? энэ хугацаанд, ийм боломж байгаа юу?


Одоо энэ чинь байдаг тоо хэмжээ нь байдгаараа л үлдэх нь. Гэвч татварын өршөөлийн тухай хууль яригдах уу, энэ багц хуулийн шинэчлэлтийн дараагаар.


Н.Алтанхуяг:
-Засгийн газраас өргөн барьсан багц хуулинд татварын өршөөлийн тухай хуулийн асуудал байхгүй байгаа. 


Ц.Нямдорж:
-Хэзээ бодож байгаа юм.


Н.Алтанхуяг:
-Энэ хэлэлцүүлгийн явцад бизнес эрхлэгчид, татвар төлөгчид их олон төрлийн хүмүүс оролцсон. Энэ чиглэлийн саналыг их ярьсан. Энэнийг заавал хийх нь зүйтэй гэсэн. Тэгэхээр энэ дээр Их Хурал миний ойлгож байгаагаар консенсус байдлаар энэ хуулийг гаргах нь зөв болов уу гэж би бодож байгаа. Ер нь энийг хийх нь ч зөв. Яагаад хийх нь зөв бэ гэхээр монгол улс 15 жил зах зээлд орчихсон юм чинь хэн нь мөнгөтэй, хөрөнгөтэй юм бэ гэдгээ ил тод гаргаж бичих цаг болсон шүү дээ. Тэрнээсээ 5 өрөөтэй, 10 өрөөтэй, 16 өрөөтэй хүн байдаг бол тэр мөнгө цаасаа төлөөд ил явдаг ийм юм руу оръё гэж байгаа юм. Энэ нь тэгэхдээ хуулийн төслийг бид өргөн бариагүй байгаа. Энийгээ хэлэлцэх явцдаа Их Хурал маань санаачилдаг юмуу, болохгүй бол засгийг санаачил гэдэг юмуу энийг хамт хийхэд буруудах юм байхгүй. Ингэвэл арай жаахан зөв юм руугаа явна гэж бодож байна.


Ц.Нямдорж:
-Наад асуудлаар чинь одоогоор боловсруулж байгаа юм байхгүй юу?


Н.Алтанхуяг:
-Бид нар энэ чиглэлээр ажиллаад эхэлчихсэн. Бас дахин их сонин ойлголт үүсч байгаа юм.


Ц.Нямдорж:
-Хаана, хэн ажиллаж байгаа юм бэ?


Н.Алтанхуяг:
-Баасанхүү даргатай, манай татварын ажлын хэсэг яаман дээр байгаа. Татварын өршөөл гэдэг дээр өөрөө ойлголт нь их зөрөөд явж байна лээ. Бид нар энэ дээр ажиллаж байна, бид нар цаас бэлдээд өгнө.


Ц.Нямдорж:
-Хууль зүй, дотоод хэргийн яамтайгаа хамтраад хурдан богино хугацаанд ажиллах хэрэгтэй шүү дээ. Сая Гончигдорж дарга нээлтэн дээр энэ чиглэлийн нэг үг хэлээдэхсэн байхаа. Хэрэв шийднэ гэвэл нэг удаа өөрөө өөрийгөө цэвэрлэх ажил хийх л ёстой байх л даа.


Б.Цэрэнбалжир:
-Энэ хуулийг өөрчилж шинэчлэх нэг шаардлага бол одоо мөрдөгдөж байгаа хууль амьдралд хэрэгждэггүй тэр байдлуудыг засаж залруулах, арилгах ийм шаардлага байгаа юм. Тэгэхээр яг үүнтэй холбогдуулаад би энэ оруулж ирсэн хуулийн төсөлд тодорхой санал оруулаад болох уу, үгүй юу гэдгийг асуух гэсэн юм. Энэ бол амьдралд өнөөдөр яг мөрдөгдөж чаддаггүй хууль бол хүн амын орлогын албан татвар байгаа юм. Энэ удаагийн татварын багц хуулийн өөрчлөлт, шинэчлэлтийн гол зорилго бол эдийн засгийн өсөлтийг дэмжих, иргэдийнхээ амьжиргаа, бодит орлогыг нэмэгдүүлэх энэ чиглэлд байгаа гэж ойлгож байгаа.


Тийм ч учраас хүн амын орлогын албан татвар дээр татвар ноогдох орлогын хэмжээг урд байснаас нь өсгөж иргэддээ хөнгөлөлт үзүүлэх энэ талыг бий болгосон юм байна гэж ойлгож байна. Ганц үлдэж байгаа юм бол шатлал хэвээрээ үлдэж байгаа юм байна. Тэгэхээр гол зөрчилдөж байгаа юм бол шатлал байгаа. Одоо орлого олох тутам татварыг нь өндөрсгөөд байна гэдэг бол ерөөсөө амьдралтай зохицохгүй байна. Энэ хуулиар яг ном журмаараа татвараа төлж байгаа газрууд бол төсвийн байгууллагууд, олон улсын төслийн байгууллагууд байх шиг байгаа юм. 


Тэгэхээр энэнээс гарахын тулд энэ удаагийн өөрчлөлтөөр хүн амын орлогын албан татварыг нэг шатлалд шилжүүлэх бололцоо байна. Одоо бол бүх газрууд цалингаа 10 хувийн татвар төлдөг шатлалд багасгаж бичээд эсвэл нуугаад ийм л байдалтай явж байгаа. Нэг шатлалд тэгэхдээ 10 хувиар шилжүүлэх ийм боломж байна уу? яагаад вэ гэвэл хүн амын орлогын албан татвар, төсвийн  хувийг эзэлж байгаа. Өнгөрсөн жилийн тооцоогоор албан  татвар төлсөн 260 мянгаад иргэдийн бараг 90 хувь нь 10 хувиар төлсөн байна, үлдэж байгаа 10 хувь нь 20 хувиар төлсөн байна. Тэгэхээр хэрэв бүгдийг нь 10 хувьд оруулчихвал далд эдийн засаг тодорхой хэмжээгээр ил болно, хүмүүс цалингаа нуух явдал багасна. Далд эдийн засаг ил болсноор татварын суурь өргөжинө гэж үзэж байгаа.


Тийм учраас төсөвт айхтар хүндрэл үүсэхгүй гэсэн тооцоо байна. Ингэж шилжүүлснээр татварын тэгш шударга байдал хангагдана, бааз өргөжинө, ажиллах хүчинд оногдож байгаа татварын дарамт багасна. Yүн дээр бас тэр татварын хөнгөлөлт яриад байгаа жилийн 48 мянга, жилийн 84 мянга, сарын 4 мянга, 7 мянга гээд. Өөрөөр хэлбэл энэ оруулж ирсэн төслөө 70.000 төгрөгний цалинтай хүн бол ямар нэгэн татвар төлөхгүй гэж байгаа юм. Энэ хөнгөлөлтийг арай өөр байдлаар бага орлоготой иргэддээ зориулж хийх санал байна. Жилийн тэдэн төгрөг, сарын тэд тэгээд хасдаг ийм үйлдлүүд хийлгүйгээр 100 мянган төгрөгөөс доош орлоготой хүмүүс албан татвар төлөхгүй, 100-гаас дээш орлоготой хүмүүс 10 хувиар татвар төлнө гэсэн ийм зүйлийг Татварын хуульд оруулаачээ. Хэрвээ оруулах боломжгүй гэвэл тодорхой шалтгаанаа хэлж өгөхгүй юу?


Н.Алтанхуяг:
-Одоо хүн амын орлогын албан татварын хуулиар Цэрэнбалжир гишүүн ээ, 10, 20, 30 хувийн шаталбартай, 10 хувиар төлдөг 266 мянган хүн байна. Энэ нь өөрөө хүн амын орлогын албан татварын хэдэн хувь вэ? 20 хувиар төлж байгаа 32 мянган хүн байна. 30 хувиар төлж байгаа 1200 хүн л байна. Бид нар энийг нэг хувилбартай шаталбартай болгох гэж бодож үзсэн юм. Яг тооцооныхоо хувьд аваад үзэх юм бол нэг их алдагдал гээд байх нь гайгүй, бодлого нь их сонин болоод байгаа юм. Бид нарыг юу гэж буруутгасан гэхээр нэг шаталбар луу орох гээд тооцоо судалгаа хийнгүүт өөдөөс нэг л юм ярьдаг юм. Та тэгш шударга байдал чинь алдагдаж байгаа юм биш үү гэж. Та бол бүгдээрээ нэг хувиар төлөхөөр тэгш шударга байна гээд байна шүү дээ, нөгөө бага орлоготой хүмүүс чинь юу гэж байгаа юм гэхээр миний бага орлогоос чи 10-аар авчихаад, тэр нөхрийн том орлогоос 10-аар авдаг чинь тэгш шударга биш байна гэдэг юм.


Ийм учраас энэ бол илүү улс төрийн асуудал болж хувирч байгаа юм. Засаг төр өөрөө бага орлоготой хүнээ дэмжих гээд байгаа юмуу, манайхны энгийн хэллэгээр мөнгөтэй, чадалтай, баян хүнээ дэмжих гээд байгаа юмуу, ийм л асуултанд бид хариулт өгч байгаа. Энэ агуулгаараа бид нар арай илүү боломжтой орлоготойгоос нь арай жаахан илүүхэн авдагаараа авчихъя. Арай багаас нь бага авдагаараа авъя, энэ үндсэн концепц хэвээр үлдсэн юм.


Б.Цэрэнбалжир:
-Орлого нь ихсэх тутам татварыг нь өсгөөд байдаг энэ юм чинь амьдрал дээр болохгүй байна гэдэг нь өнөөдөр бүгд ярьж байгаа шүү дээ. Яг энэ удаагийнхаа хуулиар шийдээд авчих юм бол боломж байна. Төсөвт айхтар нөлөөлөхөөргүй байна гэдгийг л хэлээд байгаа юм.


Ц.Нямдорж:
-Цэрэнбалжир гишүүний ярьж байгаа үнэн шүү дээ. Сайн хөдөлмөрлөснийг нь татвараар хэрчээд байх юм бол цаашдаа тэгш шударгын тухай асуудал байхгүй шүү дээ. Бага ажиллаж муу хөдөлмөрлөсөн учраас бага цалин авдаг. Сайн ажилласан учраас сайн цалин авдаг. Зах зээлийн жинхэнэ шударга юм чинь тэнд байгаа юм биш үү.


Н.Алтанхуяг:
-Энэ ёстой улс төрийн асуудал ярьж байна даа. Жишээ нь, би түрүүнд хэлсэн 30 сая мал чинь жигдхэн хуваарилагдаагүй шүү дээ. 100 сая хүртэл богтой айл чинь нийт малчдын 90 гаруй хувь нь байгаа байхгүй юу. Яг энэн шиг юм яриад байна шүү дээ та нар дахиад. Өөрөөр хэлбэл 500 мянган төгрөгний цалин авч байгаа хүн 100 мянган төгрөгний цалин авч байгаа хүн хоёроос яг адилхан хувиар ав гээд хэлээд байна шүү дээ. Тэгэхээр шударга болно гэж. Гэтэл 100 мянган төгрөг авч байгаа хүн чинь өнөөдөр юу гэж хэлээд байна вэ гэхээр 500 мянга авч байгаа хүнээс ийм бага юм авчихаад миний хамаг юмыг аваад явчихлаа. Адилхан 10 хувь болго гээд байна шүү дээ. Тэгэхээр бид нар энэ бол илүү улс төрийн асуудал юмаа...


Ц.Нямдорж:
-Алтанхуяг сайд аа, энэ дээр маргалдаад яахав дээ, 50 мянган төгрөгийн 10 хувь чинь 5000 төгрөг, 500 мянгын 10 хувь чинь 50 мянган төгрөг. Ийм л байгаа шүү дээ. Энэ малыг тойруулж та нар их юм ярьж байх юм. Яагаад ийм болсон бэ, 100-гаас доош богтой болбол 500-гаас доош малтай болбол ийм тийм хөнгөлөлт үзүүлнэ гэж хууль хийгээд тэрэнд чинь таараад л малаа зохиомлоор тарааж л байгаа байхгүй юу. Энийг наад хөдөөний малчид бүгд мэдэж байгаа. Тэрэнд дасан зохицож амьдарч сурч байгаа. Энэ татварын аливаа хөнгөлөлт дандаа ийм юм руу түлхдэг шүү дээ. Худлаа гээд хэлээд үз дээ. Yр хүүхэд нь дөнгөж 18 хүрэнгүүт тусад нь гаргаад тасалж өгөөд 500-д л багтааж байгаа шүү дээ, 100-д л багтааж байгаа шүү дээ.


Тэгэхээр энэ юмаа бас манай эдийн засгийн нөхдүүд ард иргэд бол үнэхээр энийг ойлгоно. Мал бүхий иргэдийг хэн уруу татдаг вэ гэхээр улс төрийн намууд уруу татдаг, улс төрчид уруу татдаг. Би чамд ийм хөнгөлөлт үзүүлнэ, ингэнэ, тэгж диваажин байгуулна гэж. Тэгсээр байгаад татвараа авч чаддаггүй байдалд орж байгаа шүү дээ. Ер нь энийгээ одоо ийм үед яриад. Тэр жил шиг санагдаж байна, зарим аймагт. Төрдөө татвар төлөхийн төлөө малчдын хөдөлгөөн гэж юм гарч ирж байсан шүү дээ. Өгдөг юмаа бид нар өгье, бас төрөөс авдаг хөнгөлөлтөө авъя гээд. Төлье гээд хөдөлгөөн хүртэл гарч ирж байсан шүү дээ. Тэгтэл дээрээс нь сонгууль явагдахаар улс төрчид нь, улс төрийн намууд нь баахан малчинд хайртай хүмүүс болж жүжиг тавиад л. Энэ дээрээ манай нөхдүүд. Би энийг дахин дахин л яриад байгаа юм, манай Засгийн газрын нөхөд энийг ойлгохгүй байгаа юм даа.


Н.Атланхуяг:
-Их Хурлын даргаа, би тантай санал нийлэхгүй байна. Янз бүрийн саналтай байж болно шүү дээ. Та нар тэгвэл 10 хувийн татвар авч байсан хүнийг өнөөдөр 15 хувийн татвар авдаг хууль батлаадах л даа. Нийгэмд юу гэж ойлгогдох вэ? Энэ чинь ийм байхгүй юу. 10, 20, 30-ыг алга болгоод нэг тоо тавих гээд байна шүү дээ. Тэр чинь 10, 20, 30-ыг алга болгохоор 10 гэдэг тоо тавигдахгүй, та нар ойлгож байгаа биз дээ? 10-аас их тоо тавигдана, тэр чинь 15 уу, 14 үү, 13 уу гэж бид судалгаа хийсэн юм. Манай дээр бараг 14 байгаа. Тэгэхээр та нарын хэлээд байгаа 10 хувиар төлөхөөр нэг нь 5000 төлдөг, нөгөөдөх нь бага төлдөг гээд байдаг чинь эсрэг болоод байгаа. Ийм зөрчил рүү явна, тийм учраас би маргах гээгүй байна, манай ажлын хэсэг Засгийн газар дээр их судалгаа хийсэн, олон талаас нь ярьсан. Энэ бол тооны асуудал биш, улс төрийн асуудал юм байна. Тийм учраас шийдлээ та бүхэн хийгээрэй гэж хэлж байна.


Ц.Нямдорж:
-УИХ бол яг иймэрхүү асуудлыг л тал талаас нь ярьж байгаад шийдэл гаргадаг асуудал шүү дээ. Ил тод ярьж сурах хэрэгтэй. 


Б.Цэрэнбалжир:
-10 хувь гэдгээр л нэг шатлалтай болгоё. Боломж байна.


Н.Алтанхуяг:
-Тийм юм байхгүй.


Б.Цэрэнбалжир:
-Төсвийн тооцоон дээр чинь бол ярихад болж байна. Бага орлоготой гээд 100-гаас доошхийг албан татвар авахаа больё гэсэн шүү дээ. Тэгээд тэрнээс дээшхи нь 500 нь 5000-аа өгнө биз, 1 сая нь 100 мянгаа өгнө шүү дээ. Адилхан өсөөд явчихна шүү дээ. Дагаад л 10 хувь чинь. 100 мянган төгрөгнөөс доош татвар авахгүй байж болно. 100 мянган төгрөг гэдэг бол өнөөдөр амьдралын баталгаа бишээ. Энэ мөнгийг хуримтлуулж машин авч болохгүй. Байр авч болохгүй, ийм л байдалтай байгаа.


М.Зоригт:
-Хэлэлцүүлэгт оролцоно. Өнөөдөр хэлэлцүүлэг эхлээгүй Сангийн яамнаас танилцуулж байна гэж ойлгож байгаа. Ажаад байхад Засгийн газар, Сангийн яам, Их Хурлын гишүүд олон талаас янз бүрийн хуулиуд их яригдаж байгаа. Хэлэлцүүлэг татвар төлөгчдийн дунд жаахан сул хийгдэж байгаа юм шиг надад ойлгогдож байгаа. 


Нөгөө талдаа өөрсдийнхөө өргөн барьж байгаа төслүүдийг татвар төлөгчдийн дунд таниулах үйл ажиллагаа арай сул байна уу? нэг талдаа нэг зүйл хийх гэж байгаа боловч, нөгөөдөхөө ойлгуулахгүй болохоор тэр нь сайн явж өгөхгүй тал байна уу даа гэж надад бодогдоод байгаа юм. Миний бодол ийм байдаг л даа, монгол улсын нутаг дэвсгэр дээр амьдарч, оршин сууж  үйл ажиллагаа явуулж байгаа хүн бүр, иргэн бүр, гадаадын иргэд  татвар төлөх л ёстой, их бага нь янз бүр байх. Ядуу гээд татваргүй үлдэж болохгүй л дээ. Монгол улсын иргэн ядаж гуйлга гуйгаад сууж байгаа ч гэсэн монгол улсын нутаг дээр монгол ард иргэдээс гуйлга гуйгаад сууж байгаа шүү дээ. Тэр утгаараа хүн бүр татвар төлдөг байх ёстой гэдэг зарчим үүсэх ёстой байхаа. 


Хэлэлцүүлэгт идэвхтэй оролцоно. Өнөөдөр Сангийн сайдын мэдээлэлтэй холбогдуулаад өөр юм асуух гэсэн юм. Та нар бүгдээрээ мэдэж байгаа. Дорнод аймгийн Баяндун суманд шүлхий өвчин гараад удаж байгаа, би түрүүнд Алтанхуяг сайдтай уулзсан, харин Сангийн яамнаас цаг тухайд нь мөнгө төгрөгийг нь шийдээд яваад байсан юм байна лээ. Ер нь Засгийн газар энэ дээр удаашралтай хандсан, муу ажилласан, түүнээс болж тэр даруйд нь дарж авах ёстой байсан өвчин улам цаашлаад өнөөдөр бас дахиад нэмээд 40-50-аад мал харуулах гээд байх шиг байна л даа, ингээд тэлээд байдаг. Өчигдөр уржигдар миний бие төлөөлөгч болон нэг хэсэг хүмүүсийн хамт хаалттай бүс рүү зөвшөөрөл авч орсон. Байдал дээр хамгаалах, хорих л үйл ажиллагаа явагдсан болохоос биш өөр чиглэлийн үйл ажиллагаа явагдаагүй байна. Өнөөдөр тэнд хүмүүсийн сэтгэл санаа байдал маш хүнд байгаа. Амьдрал маш хүнд байна, хоол хүнс дутагдаж байна, орсон завшааныг ашиглаад манайхан хэдэн гурил будаатай орсон юм байна лээ. 


Тэгээд энэ нөхөн олговортой холбогдуулж асуух гээд байна л даа. Хуулиараа бол нөхөн олговор олгогддог юм байна, нөхөн олговор олгоход монгол улсын зах зээлийн дунджаар үнэлээд олгодог юм шиг байна. Ингээд Засгийн газраас 17 сая төгрөг олгохоор шийдвэр гарчихсан байгаа юм. Мөнгийг нь шилжүүлчихсэн гэсэн. Тухайн орон нутагт аймгийн сумын иргэдийн төлөөлөгчдийн хурлаар жишиг үнэ гээд тооцоод өөрсдийнхөөрөө гаргасан байгаа юм л даа. Ингээд нийтдээ 24 сая төгрөг шаардлагатай гээд тооцоо гаргаад нэхэмжлэл явуулсан байгаа. 24 сая нь энд ирээд ямар шатандаа яаж яригдаад 1 сая болчихов гэж асуумаар байна, ямар үнийг баримталж?


Өнөөдөр шүлхийнийхээ асуудлыг нэн даруй шийдээгүйгээс болоод өвчилж байгаа малын тоо өсөөд дахин 40, 50-ыг нядлах болчихоод байгаа юм л даа. Нэгэнт үнийг нь мэдчихсэн учраас ард иргэд нь малаа нядлуулахгүй гарч зугатах гээд шал ондоо үнээ мэдэгдэж эхэлж байгаа байхгүй юу. 24 саяыг яагаад 17 болсныг тайлбарлаж өгөөч гэж хүсч байна.


Хоёрдугаарт, тэнд үнэхээр хүмүүсийн амьдрал маш хэцүү байна, хоол хүнсгүй болж эхэлж байна. Энэ дээр нэг удаагийн буцалтгүй, хоол унд, хүнсний ч юмуу, туслалцаа явуулах бололцоо байдаг юмуу, үгүй юмуу, хэрвээ хөөцөлдвөл хаагуур яаж хөөцөлдсөн дээр вэ?


Засгийн газрын нөөц хөрөнгө байдаг гэж сонссон, Сангийн сайдад бас нэг тийм сан байдаг гэж сонссон. Аль руу явбал хурдан түргэн шуурхай шийдэх бололцоотой вэ?


Н.Алтанхуяг:
-Сангийн яамны зүгээс 40 гаруй хоногийн өмнө ХААЯ-тай хамт сууж байгаад тооцоогоо хийгээд 1 тэрбум 300 сая төгрөгийг шүлхийний асуудалд зориулж гаргаж өгсөн байгаа. Тендер зарлаад тэр нь хүчинтэй, хүчингүй болгоод наана цаана гээд яваад байгаа гэсэн. Бид харин ХААЯ-ыг энэ асуудлаар жаахан шүүмжилж байгаа. Өнөө маргаашгүй мөнгө өг гээд байсан, 40 хоногийн өмнө шийдчихсэн мөнгө өнөөдөр хүртэл ашиглагдахгүй байгаад байгааг сайн ойлгохгүй байгаа юм.


Мал устгаж байгаа тэрэнд холбогдсон нөхөн төлбөр олговор гэж ирсэн юм. Тэнд Баасанхүү дарга хариулаг.

 
Д.Баасанхүү:
-Та түрүүнд өөрөө ч гэсэн хэллээ. Энэ дээр жишиг дундаж үнэ гэдгийг баримталж энэ тооцоогоо хийсэн. Энэ явцад бид нарын тооцоогоор 17.2 сая төгрөг гарсан. Бид танд энэ нарийвчилсан тооцоог нь маш яаралтай хүргүүлье.


М.Зоригт:
-Жишиг үнийг тооцох дээр асуудал байх шиг байна. Би өчигдөр ХХААЯ-ны мэргэжилтнүүдтэй уулзсан, сайд Тэрбишдагва гуайтай уулзсан. Малын үнэлгээн дээр ХАА-н чиглэлийн мэргэжлийн хүмүүс нь Сангийн яамны жишиг үнийг ерөөсөө арай дэндүү доогуур авсан үнэ гэж шүүмжлэлтэй хандаж байна лээ. Жишээ нь бярууг 20 мянгаар гэл үү, 30 мянгаар гэлүү үнэлсэн байна гэж байгаа юм. Тэгтэл өнөөдөр яавч тийм байх ёсгүй гээд сайд хүртэл гайхаж байсан.


Д.Баасанхүү:
-Yнэхээр бид нар Засгийн газрын тогтоол гараад ийм жишигт үнэтэй байна гэсэн энэ тогтоолынхоо дүрмийн дагуу Сангийн яам тооцоогоо хийсэн байгаа. Хэрэв тэр тогтоол өөрчлөгдөөд энэ үнэ нь өөрчлөгдсөн тохиолдолд тухайн үнээр нь хийхээр тооцоо хийсэн. Яг энэ тооцоог бид нарыг хийж байх явцад мөрдөж байгаа эрх зүйн баримт бичгийнхээ хүрээнд л тооцоо маань хийгдсэн байгаа.


Ц.Нямдорж:
-Хэдэн оны жишиг үнэ вэ? Бяруу 20 мянган төгрөгийн үнэтэй байгаа чинь.


Д.Баасанхүү:
-Энэ 2003 оны үнэ байгаа. Хамгийн сүүлд оруулсан үнэ.


Ц.Нямдорж:
-Уучлаарай, хэлэлцэж байгаа асуудалтай холбогдолгүй юм. Гэхдээ байнга онцгой байдлын газраас ирж байгаа танилцуулга нь Дорнод аймгийн асуудлаар, шүлхийн асуудлаар ХХААЯ-нд асуудал тавьсан шийдэж өөхгүй удаж байна гэсэн юмнууд орж ирээд байгаа. Содномцэрэн гишүүнд нэг танилцуулгыг өгсөн байгаа. 1 дэх өдөр Содномцэрэн гишүүн дээр Тэрбишдагва, Алтанхуяг сайд нар нэг хүн явуулаад, дээрээс нь Онцгой байдлын газраас хүн ирүүлээд энэ асуудлыг шийдэж өгөх хэрэгтэй. Мөнгө төгрөг нь байгаа юм байна шүү дээ. Юунд ингээд сунжраад байгаа юм. Энийгээ шийдээд 1 дэх өдрийн үдээс хойш Зоригт гишүүн болж өгвөл нэг мэдээгээ хэлээрэй.


М.Зоригт:
-Би татварын хуулийн өөрчлөлтөн дээр идэвхтэй ажиллана гэдгээ амалчихсан хүн шүү дээ. Хоёрдахь асуулт, тэр айлууд үнэхээр хэцүү байгаа юм. Сая орохдоо өөрсдийнхөө бололцоогоор айл бүрт нэг нэг шуудай гурил өгсөн. Өөр бас бусад байдлаар тусгахгүй бол болохгүй байна.


Н.Алтанхуяг:
-Эхлээд тэр 1 тэрбум 300 сая төгрөг байгаа юм, тэр ер нь вакцинаа авах юмуу, авахгүй юмуу, яах юм энийгээ 1 дэх өдөр уулзаж шийдэх юм байна, тэрэн дээр ярья.


Д.Одбаяр:
-Нэгдүгээрт, уг нь энэ асуулт дарахаар нэрээ тийшээ өгөхдөө 3 цаг 10 минутаас 4 цагийн хооронд багтчих санаатай дарж байгаад ингээд энэ асуултууд нь сунжраад багтсангүй. Яагаад гэвэл энэ хооронд энэ шууд ярилцлагаар, өргөн нэвтрүүлгээр явж байгаа юм л даа, хөдөө. Тийм учраас миний гол асуулт саяны шүлхийтэй холбоотой байсан юм. Одоо энэ шууд нэвтрэхгүй байна, хөдөө сонсогдохгүй байна, зөвхөн мэдээлэл эхний хэдэн асуулт өнгөрчихлөө.


Тооцоон дээр танай юм алдсан байна лээ шүү, хийсэн тооцоогоо манайх зөв гээд байх юм байхгүй, тэрэн дотор чинь танай тэр устгасан хуц, ухна, бухны үнэ ороогүй байна лээ. Бид нар нэлээн сайн үзсэн. Тэрнийгээ дахин нягтлаад зөв байна гэж өөрсдийгөө хамгаалахгүйгээр алдаатай бодсон, Сангийн яам чинь тоонд будилахгүй, хамгийн тоонд сайн байх ёстой яам, энийг нэлээн ойлгомжтойгоор бидэнд өгөхгүй бол шивэгнээд аргалаад өнгөрнө гэж байхгүй. Тийм учраас наад юмаа тооцоо бүгдийг нь нийлээд улсын дундаж гэдгийгээ яаж тогтоосон юм, 2003 оны үнэлгээ чинь яахаараа өнөөдөр хэвээрээ байж байдаг юм. Тэрнийг ямар ямар хугацаатай яаж үнэлгээг дахин тогтоодог юм, 45 мянгаар үнэлсэн малыг дундаж үнэлгээ нь энэ гээд 30-аар үнэлчихсэн. Ямар аймгуудад нь 15 мянга байгаа юм. Энгийн логикоор бодоход. Энийг нэлээн хөөцөлдөнө гэж бид нар бодоод байгаа шүү.


Өнөөдрийн Сангийн сайдын мэдээллийг татварын гэхээсээ илүү Дорнодын 5, 6 зуун малчин өрх тэнд ажиллаж байгаа хүмүүс энэ шүлхийний талаар юу яригдах нь уу гэдгийг яг сонсож байх үед нь багтсангүй л дээ, энийг нэлээн хөөцөлдөнө, энийг тооцоог нэлээн нарийн тулгаж бидэнд ойлгуулж өгөх боломж байна уу?


Хоёрдугаарт, татварын шинэтгэл. Энэ татварын шинэтгэл чинь төвлөрлийг сааруулах бидний яриад байдагтай хэр уялдаж байгаа юм бэ? төвлөрлийг сааруулна, удирдлага санхүүжилтийн хуулийг өөрчлөх юм ярьж байгаа, энэнтэй хэр уялдсан гэж үзэж байна? Төвлөрөл нь ингэж ингэж саарах юм гэж тодорхой хэлээд өгөх арга байна уу?


Хоёрдугаарт, Ерөнхий сайд намрын чуулганы нээлтэн дээр татаасгүй аймгийн тоо нэмэгдээд 50 хувь болчихмоор тийм үг хэлсэн. Тэгэхэд татаасгүй аймгуудын тоог нэмэгдүүлээд 3, 4 аймгийг ингээд нэмэгдүүлнэ гэхээр орон нутгийн төсвийн орлогод энэ татварын ямар ямар зүйлүүд нь шилжиж очих гэж байна вэ? буцаад онцгойгоо өгөх арга байна уу, үгүй юу? ер нь орон нутгийн төсвийн орлогод татварын зарим төрлүүдийг тэнд нь төвлөрүүлэхгүйгээс болоод орон нутгийн удирдлага, хөдөөгийн засаг дарга нар, иргэдийн хийж бүтээсэн бүтээлч үүсгэл санаачилга маш их боогдож байгаа. Нэр зүүсэн хэдэн хүн байгаа. Гайгүй хэдэн юмнуудыг нь бүгдийг нь нааш нь татаад аваад явчихдаг. 


Тийм учраас нэгэнт татаасгүй аймгуудын хувь хэмжээг 50 хувьд нь хүргэнэ гэсэн болохоор мэдээж та бүхэн татварын зарим төрлийг нь орон нутгийн төсвийн орлогод төвлөрүүлэхээр тооцсон байгаа. Тооцох ёстой. Ийм ямар төрлүүд байна? 


Дөрөвдүгээрт, зарим бараа бүтээгдэхүүний импортын татварыг тэглэнэ гэж байгаа. Бараа бүтээгдэхүүнээс гадна технологи, жижиг дунд үйлдвэрүүд энд орж байна уу? төмрийн татварыг хаагаад төмрийг нь гаргахаа болиулчихсан. Миний нэг асуугаад байгаа юм тэр шүү дээ. Төмрийн жижиг үйлдвэрүүд орж ирэх тийм боломж байгаад байдаг, энийг татвараас чөлөөлөх, тэглэх ийм бодлого юм байна уу? аль эсвэл хураагаад овоолоод байгаад байх юмуу?


Тавдугаарт, 40 тэрбум төгрөгөөр төсвийн орлого багасах нь ээ, за яахав энийг нөхөх нь байна. Нөхөх аргууд байгаа юм байна. Тэгэхдээ 40 тэрбумын хэмжээгээр нөхөж авах тийм боломж байхгүй. Тэгэхээр энэ 40 тэрбум төгрөгтэйгээ холбогдуулаад бүтцийн өөрчлөлт, цомхотгол маягийн юм аягүй бол та нар хийнэ гэж орж ирнэ. Энэ талаар тооцож байгаа юм байна уу? гэнэтхэн буцаад аймгуудын засаг даргын тамгын газартаа хэлэлцүүлээд татан буулгах гэж байна уу? аль эсвэл энэ данхайчихаад байгаа яамдынхаа цомхотголыг хийх гэж байна уу? ийм зүйл хийх шаардлага гарах байх гэж бодож байна. Энэ талаар бодож тооцож байгаа юм байна уу?


Зургадугаарт, энэ мэдээлэл дээр нэг ийм өгүүлбэр байгаа. Татварын зарим хуульд нэмэлт, өөрчлөлт оруулах тухай хуулийн төсөл болон гээд ингэж явж байгаад татвар төлөгчдийн эрхийг нэмэгдүүлэх чиглэлийг баримталж байна гэж байгаа. Татвар төлөгчдийн эрхийг нэмэгдүүлэх, татвар төлөгчид ноогдуулдаг шийтгэлийг багасгах чиглэлийг барьж байна гэсэн. Энийгээ нэг тодруулж хэлэхгүй юу, ямар эрхийг нь нэмэгдүүлж, ямар шийтгэлийг нь багасгах гэж байгаа юм бэ?


Д.Баасанхүү:
-Нэгдүгээр асуулт, таны хэлсэн тооцооны алдаан дээр шивнэхгүйгээр яринаа. Тооцооны алдааны хувьд бид нар дахин тооцоогий нь хурдан яаралтай танд гаргаж өгье. 1 дэх өдөр бас УИХ-ын байнгын хороон дээр ярих явцад бид нар бас идэвхтэйгээр оролцож тооцооныхоо тайлбар юмнуудыг хүргүүлье.


Таны тавьсан төвлөрлийг сааруулахтай хэр уялдуулсан бэ, татварын шинэчлэл дээр ийм асуудал оруулсан уу гэсэн асуудал тавьсан байгаа. Яг одоо оруулж ирсэн татварын багц хуулин дээр бид нар энэ асуудлыг тусгаагүй байгаа. 2006 оны төсвийн төлөвлөгөөний төслийг боловсруулах явцад тооцоо хийж үзэхэд 2005 онд 5 аймаг манай улсын төсөвт хөрөнгө төвлөрүүлж орлого нь өндөр гарахаар байгаа бол 2006 оны төсвийн төлөвлөгөөний төслийн байдлаар харах юм бол энэ 5 аймаг маань 8 аймаг болж нэмэгдэхээр тооцоо гарсан байгаа.


Бид нар яагаад одоогийн байдлаар татварын шинэчлэл хийсэнтэй холбогдуулаад орон нутагт татварын зарим орлогын нэр төрөлд шилжүүлэхгүйгээр одоогийнхоо нөхцөлд тооцоогоо хийсэн бэ гэдэг дээр би бас тайлбар хариу хийхийг хичээе. Манай төсвийн байгууллагын удирдлага, санхүүжилтийн хуулийн дагуу орон нутгийн засаг захиргаа, төр засгийн газрын хооронд ямар орлогын болон зарлагын ямар харилцаа байх ёстой вэ гэдэг энэ хуулиар зохицуулагддаг байгаа. Энэ хуулийн зохицуулалтын хүрээнд одоогийн байдлаар ямар нэгэн өөрчлөлт оруулна гэсэн ийм өөрчлөлтийн төсөл нь боловсрогдоогүй байгаа энэ эрх зүйгээ орчинд зохицуулж орон нутгийн засаг захиргаан дээр нэмэлт төрийн үйлчилгээний ямарваа үүрэг функц одоогийн түвшинд нэмэгдэхгүй байгаа учраас энэ дээр татварынхаа өөрчлөлтийг хийхээр төсөлдөө оруулаагүй. Гэхдээ засаг захиргааны шинэчилсэн хуваарь өөрчлөлт гаргуулах явцад энэ асуудлыг бид заавал авч үзэх ёстой гэдэг ийм байр суурийг баримталж энэ дээр зарим бэлтгэл ажлуудыг эхэлж байгааг хэлье.


Х.Баатар:
-Импортын тарифын тэглэж байгаа зүйл бол гол нь түүхий эд байгаа, үйлдвэрийн түүхий эд. Энэ дээр модтой холбоотой 4 асуудал байгаа, бусад нь хөнгөн болон хүнсний үйлдвэрийн түүхий эд байгаа. Технологийн шинжтэй юм байхгүй.


Ц.Нямдорж:
-Аймгууд бие даах болж байгаа гэдэг дээр их болгоомжтой ярих ёстой асуудал юм шиг байгаа юм даа. Цаашдаа сайн ярина биз.


Н.Алтанхуяг:
-Төсвийн орлого, татварын хуулийн өөрчлөлтөөс болоод тодорхой хэмжээгээр багасна. Бүтцээ өөрчлөөд цомхотгол хийх үү гэнээ, бид тэгж төлөвлөөгүй байгаа. Энэ төсвийн орлогын бууралтыг төсвийн орлогыг нэмэгдүүлэх чиглэлээр эхний ээлжинд ажиллах ёстой гэж үзэж байгаа. Тухайлбал, ашигт малтмалын салбар дээр нэлээн сайн ажилласны дараа өөр бусад арга хэмжээ рүү орох ёстой. Зарлагыг багасгах чиглэлд. Тэгэхдээ зарлагыг багасгана гэдэг нь тэтгэвэр, тэтгэмж, цалин хөлсийг буулгана гэсэн үг биш шүү дээ. Бид нар тэрнийг 10, 10 хувиар нэмэх ийм хэмжээнд нэмэгдүүлнэ.


Л.Зориг:
-Татвар төлөгчдийн эрхийг өргөжүүлж, тэдний шийтгэл, торгууль юмнуудыг багасгах талаар ямар арга хэмжээ авахаар төлөвлөж байна вэ гэж. Татварын ерөнхий хууль, татвар ногдуулалт хяналт тавих, татвар хураах тухай хуулийн төсөлд нэмэлт, өөрчлөлт оруулах хоёр хууль байгаа. Нэгдүгээрт, татварын албыг татвар төлөгчдөө үйлчилгээ үзүүлдэг байгууллага чиглэлээр үйл ажиллагааных нь хүрээг нэлээн өргөжүүлж тодорхой зааж өгсөн.


Хоёрт, татварын хяналт шалгалтын ажлыг нэлээн журамлаж байгаа. Хуучин хяналт шалгалтын ажил хийдэг юм хуулинд их тодорхой тусаагүй, дүрэм, журмаар зохицуулж явж байсныг одоо хуулинд маш нарийн болгож өгснөөр олон давхар шалгалт очдог, ямар нэгэн удирдамжгүй, дураараа, мэдэгдэлгүйгээр очиж шалгадаг гэх мэтийн ийм юмнуудыг хязгаарлаж өгч, татвар төлөгчийн эрхийг нэлээн хамгаалсан ийм заалтууд орсон. 


Гуравт, татварын ерөнхий хуулинд татвар ноогдох орлогоо нуусан байх юм бол хүлээлгэх хариуцлага гэдэг нэлээн чанга хариуцлага байдаг, 100 хувь хүртэл орлогыг нь хураадаг байсан. Тэрнийг бид нар үе шаттай багасгаад, санамсаргүй, болгоомжгүй, энэ тэр янз бүрийн юмнаас нь болоод ялгавартай багасгаж энийг нь 30 хувь, 20 хувь, 10 хувь хүртэл ингэж багасгадаг болсон.


Б.Батбаяр:
-Би энэ танилцуулгыг үдээс хойш авсан, сайн үзэж чадаагүй. Тэгэхдээ би боломжоороо юм асууна гэж бодож байгаа. Цаашдаа нэлээн судлаад асуух болно гэж ингэж асууж, судалж нэлээн идэвхтэй оролцох болно гэж хэлэх байна. Сайн талууд их байна л даа, жишээ нь, 100 саяыг 500 саяас тооцно гэж байна. Янз бүрийн учирч болзошгүй алдагдлаас хамгаалах санг төвлөрүүлээд тэрнийгээ татварт тооцно гэж байна. Гэх мэтчилэнгийн сайн юмнууд байна. Би сайн юмыг нь ярихаасаа илүү цагийг бодоод гол юмаа сонирхсон зүйлээ асууя гэж бодож байна.


Энэ татварын хууль 90 оноос хойш тооцоод 17 дахиа өөрчлөгдөж байгаа гэж би бодож байгаа. 1990 онд Бямбасүрэн гуайн Засгийн газар байхад би хувийн хоршоололтой байсан. Тэгэхэд нийт орлогоос 2 хувийн татвартай байсан, тэрнийг та нар санаж байгаа байх. 100 төгрөг олоод 2 төгрөгийг нь татварт өгдөг байсан. Одоо явсаар байгаад янз бүрийн шатны тооцоогоор бол 70, 80 хувийн татвар байна гэж тооцоолдог юм байна лээ, энийг ч та бүхэн мэдэж байгаа. Яг энэ татварын хуулийг уншаад байвал 80, 90 болох юм шиг байна. Би тэгж ойлгож байгаа.


Сая танилцуулган дээр бичсэн байна, янз бүрийн татвар төлөгч нар гадаад, дотоодын хөрөнгө оруулагч нар, үндэсний үйлдвэрлэгч нараас санал авсан гэж бичсэн байна. Тэд нар юу гэх юм бэ? Ийм өндөр татвар, ийм их мөнгө төлөх гэж байж сайн болжээ гэж байна уу, муу болж гэж байна уу? энэ их сонин байгаа юм.


Хоёрдугаарт, татвар ноогдох орлогоос баахан юм хасах нь, зардал гээд баахан юм хасдаггүй байсан, тэрнийг хасах нь ээ. Энийг танилцуулгын 3-ын 10-р зүйлд бичсэн байна лээ. Энийг би дэмжиж байгаа. Гэхдээ миний ойлгосноор үүнийгээ хувь хүний орлогын татвараас эргүүлээд авахаар тогтоожээ гэж би бодлоо, тэр нь танилцуулгын 4-ийн 6-д байна. Энэ юу гэсэн үг вэ? Бидний үндсэн зорилго болох хүн амынхаа албан татварыг багасгах, ажилгүйдлийг багасгах, нөгөө олон сайхан юмнуудаасаа татгалзаж байна гэж ингэж ойлгож болох уу, манай ерөнхийлөгч, ерөнхий сайд бүгдээрээ манай том дарга дарга нар, Их Хурлынхан сонгуульд орохдоо ч гэсэн монгол хүнийг хямд ажлын хүч болгохгүй, тэгж Япон, Солонгост аваачиж зовоохгүй гээд зөндөө юм амладаг энэ чинь харшилдаж байгаа юм биш үү? Энийг тодруулж өгөөчээ.


Гуравдугаарт, татвар төлөгчдийн хүндрэл бэрхшээлийг арилгана, сайхан харьцана, ажил хийсэн хүнийг дэмжинэ, туслана гээд зөндөө юм бичсэн байна, их сайн хэрэг, би ингээсэй гэж бодож байсан юм. Маш олон шалгалт байна. Энд 4, 5 төрлийн шалгалт байсан бол одоо цаг үеийн, төрөлжсөн, төлөвлөгөөт, улирлын, жилийн, матаасны ямар ямар юм гэнэ вэ, хэн шалгах вэ гэхээр аймаг, дүүрэг, сум, хороо, хот, улс бүгдээрээ шалгах нь. Тэгээд бас ажил муу хийвэл шалгана, орлого бага байвал шалгана, их зардал гаргасан байвал шалгана, дарга, ня-бо нь таалагдахгүй бол шалгана, тоогоо буруу бодсон байвал шалгана, сэжигтэйгээр шалгана гээд зөндөө олон шалгалт. Энэ чинь юу гэсэн хэл вэ? Энэ чинь саяны юундаа нийцэж байгаа юмуу, энийгээ нөхөд минь нэг бодоочээ гэж хэлмээр байна. Нөгөө хүнд суртал, хээл хахуультай тэнцэнэ гээд байдаг чинь юу болж хувирах гээд байна, энийгээ та нар бодоочээ.


Дөрөвдүгээрт, салбараар нь, хүнээр нь ялгаварласан татварын бодлогоо өөрчлөнө гэжээ. Их сайн хэрэг. Архи тамхи хийвэл, мөрийтэй тоглоом тоглуулбал, үндэсний үйлдвэрлэлээ дэмжиж байгаа гээд ерөөсөө оролдохгүй, бараг шагнана гээд биччихсэн байна. Татварыг нь ерөөсөө хөндөхгүй гээд. Yндэсний үйлдвэрлэлдээ архи хийсэн байх юм бол татварыг нь хөндөхгүй гээд бичсэн байна. Тэрнийгээ сайн үзээрэй та нар. Тариа тарьж, талх барих хүн чинь архи хийж хүн согтоосон хүнтэй ижил хэмжээнд байж болох уу, үгүй юу гэдгээ та нар сайн бодоорой гэж хэлмээр байна. Энийг адилтгаж болохгүй биз дээ.


Тавдугаарт, тэргүүлэх салбар гэж юуг хэлээд байгаа юм бэ? Би энийг чинь ойлгохгүй юм, хэн энийг чинь хаана тогтоох юм бэ, тэргүүлэх салбар гээд, миний ойлгосноор бол тэргүүлэх салбар нь татварын хөнгөлөлт эдлэнэ гээд МИАТ, банк бус санхүүгийн байгууллага тэргүүлэх сайн салбар гэнэ, лизинг хийвэл татвараас хөнгөлнө гэнэ, чөлөөлнө гэж байна зарим татвараас нь. Тэгээд хоол, хувцас хийдэг, ажлын байр шинээр бий болгосон, шинэ техник, технологи бүтээгдэхүүн, шинэ бүтээгдэхүүн хийсэн улсууд чинь тэргүүлэх салбар биш юмуу, нөгөө 40 мянган орон сууц чинь тэргүүлэх салбар биш үү, энийг чинь юу гэж ойлгох вэ? Энэ салбарыг чинь хэн тогтоох юм бэ? гэж асуумаар байна.


Салбарыг Засгийн газар тогтооно гээд бичсэн байна лээ. Би ер нь Засгийн газраар үнэ тогтоолгож, татвар чөлөөлүүлэх байдаг юмуу, тогтвортой байдлын гэрээ хийлгээд татвараас чөлөөлүүлнэ гэдгийг ерөөсөө үндсээрээ эсэргүүцэж байгаа. Яагаад гэхээр хуулийн өмнө хүн бүхэн ижил эрхтэй гэчихээд энэ тэргүүлэх салбартай гээд Засгийн газар тэрний татварыг хөнгөлөх тийм эрх байж болохгүй. Хуулийг Их Хурал тогтоох ёстой. Хуулиар тогтоох юмыг Их Хурал л хийх ёстой, түүнээс гүйцэтгэх байгууллага энийг хийж болохгүй гэж би бодож байгаа. Энэ дээр та нар анхаараачээ. Хэрвээ тэгэх юм бол бид хэд энд суухын хэрэг байгаа юмуу? Бидний хийх ажлыг Засгийн газар тогтооно гээд байх юм бол энэ чинь утгагүй асуудал шүү. Энийг бодолцоорой гэж хэлмээр байна.


Хамгийн сүүлд НӨТ-н асуудал байна. Би Адъяа гишүүнтэй 100хувь нэг саналтай байгаа. НӨТ бол хамгийн том дарамт. Энэ бол зардалд шингэсэн орлогоос авч байгаа 15 хувийн татвар. Маш том татвар шүү. Ашгийн татвар дэргэд нь юу ч биш. Ашиг хэдэн хувь байдаг юм бэ, 20 хувь, 10 хувь л байгаа шүү дээ. Тэрнээс 15, 30 хувийг өгөх. Нийт зардалд шингэсэн орлогоосоо 15 хувийг өгөх хоёр өдөр шөнийн харилцаа. Энийгээ багасга. 5 хувь болго гэж би хэлмээр байна. Яагаад гэвэл ажилгүйдэл, ядуурал, архидалт, хээл хахууль, энэ бүх толгойны өвчнөөсөө салъя гээд байгаа бол НӨТ-аа багасга, энэ чинь маш их дэм болно гэж би хэлмээр байна.


Н.Алтанхуяг:
-Нэлээн хэлэлцүүлэг хийсэн юм. Хэлэлцүүлэг хийгээд гарсан төслөө мундаг шалгарсан гэж хэлэхгүй байгаа юм. Хуучинтайгаа харьцуулах юм бол томоохон алхам болсон. Та ч бас өөрөө бизнесийн амьдрал мэддэг учраас их сайн дүгнэж байх шиг байна. Тэгэхдээ одоо та нар НӨТ-аа таны хэлж байгаа шиг нэлээн сайн буулгаад өгчих юм бол мундаг болно гээд байгаа, бид тэгж чадахгүй байгаа. Тийм учраас мундаг гэдэг үгийг хэрэглэж чадахгүй байгаа шалтгаан болбол НӨТ-г тэгж их буулгаж чадахгүй байгаа явдал. Та боддоо, НӨТ-г 1 хувиар буулгахад 15 орчим тэрбум төгрөгний буулт, орлогын бууралт бий болно. 5 гэдэг бол 5 тэрбум төгрөгний бууралт бий болно. 


Хоёрт, тоон талаасаа гадна би түрүүнд хэлсэн. Таны хэлээд байгаа тогтолцоогоо зөв болгоод бичилтээ зөв болгоод авах болбол 2006 оны том зорилт юм, хэрвээ энэ нь ингээд хэвийн болоод явдаг юм бол цааш нь хувь хэмжээнүүдийг нь багасгах асуудал руу ороход буруудахгүй юмаа гэж ингэж ойлгож байгаа.


Хоёрдахь асуудал нь хүн амын орлогын албан татвар дээр тиймэрхүү тал бас бий. Цалин дээрээ нэмээд аж ахуйн нэгжүүд маань баахан юм биччихдэг. Тэрнийгээ зардалдаа оруулахыг нь хуулиар зөвшөөрдөггүй байсан. Одоо бол зардалдаа оруулаад бич, нөгөө хүн нь цалин дээрээ цалин болгоод бич гэж байгаа. Хоол, унааны зардал гэдэг юмуу. Тэгэхдээ бид нар интервалыг нь нэмчихсэн шүү дээ. 200 мянга хүртэл гэдгийг нь 300 мянга болгоод интервалаа өсгөчихсөн учраас 100 мянгаар ч арай нэмэгдэхгүй байх л даа. Тийм учраас энэ хөнгөлөлт болж байгаа, боломжийн юмаа гэж байгаа.


Тэр их олон шалгалтууд дурдчихлаа. Зориг дарга хариулна. Товчхондоо бол журмаар зохицуулж байсан юмаа хууль руу авчирч хуулийн үйлдэл болгох гэж хувиргах гэсэн оролдлого юм. 


Тэргүүлэх салбар дээр Засгийн газар тогтооё гэж байгаа юм. Энэ аль дээр бид нар мэдээлэл холбооны салбарт ч билүү, нэг баахан дээр үеийн нэг юм бичсэн тэр байдлаасаа ангижиръя, тухайн тухайн үедээ Засгийн газар тэргүүлэх салбар гэж үзсэн юмаа ярья, тэр нь зөвхөн Засгийн газар хийнэ гэсэн үг биш шүү дээ. Одоо сая 40 мянган орон сууцны асуудал гэдэг бол Засгийн газар гол чиглэл юмаа гэж гаргаж ирээд тэрнийгээ УИХ-аар оруулаад хууль болгоод ингээд явж байгаа. Тухайн үедээ санаачлагч нь Засгийн газар байх тухай асуудал байна. Тэрнийгээ тэргүүлэх гэж явъя. Тэгэхгүй болохоор ерөнхийд нь ажлын байр нэмэгдүүлэх гээд, ерөнхийдөө ядуурал бууруулах гээд байгаа юмнуудыг тэргүүлэх гэж үзээд чөлөөл гэдэг ийм ерөнхий ойлголтоосоо салъя гэсэн. Түүнээс биш Их Хурлын хийх гэж байгаа юмыг Засгийн газар аваад эрх мэдлийг нь булаацалдана гэсэн үг биш.


Дашрамд дурьдахад тогтвортой байдлын гэрээ гэдэг бол ямар нэгэн хуулийн гадуур юмуу, хуулиас авсан ойлголт байдаггүй юм байна лээ, тэр бол тухайн үеийн хууль тогтоомжийг л баталгаажуулж байгаа хэрэг. Харин ямар но байдаг вэ гэхээр дараа дараа тэр хууль сайжраад байхад дандаа сайжирсан нөхцлийг нь авчирч тогтвортой байдлын гэрээнд наадаг явдал харин асуудал юм байна лээ.


Л.Зориг:
-Энэ хуулинд манайхан өмнө нь татварын хяналт шалгалтын ажлын дүрэм, журамд байсан зүйлүүдээ хуулиар зохицуулдаг болъё гээд тэнд байсан юмаа оруулчихсан юм. Тэгэхээр өнөөдөр манайд төлөвлөгөөт буюу иж бүрэн шалгалт, төрөлжсөн буюу жишээ нь, НӨТ-аар, зөвхөн онцгой албан татварын, аль эсвэл зөвхөн патентын татварыг шалгадаг ийм төрөлжсөн шалгалт гэж байдаг.


Өөр нэг төрлийн шалгалт нь мэдээллийн дагуу шалгадаг шалгалт гэж. Иргэн аж ахуйн нэгж байгууллагаас татвар төлөгчийн талаар мэдээлэл, нууц мэдээлэл ч байна уу, ил мэдээлэл ирэх юм бол тэрнийг зайлшгүй шалгах ёстой ийм төрлүүд байгаа. Тэгэхээр хамгийн гол юм бол тэр яриад байгаа төлөвлөгөөт буюу иж бүрэн шалгалт гэдгийг хэзээ яаж хийхэв, жилд хэдэн жилийн үйл ажиллагааг нь шалгаж байхав гэдгийг нь нэлээн нарийн зохицуулж өгөх шаардлагатай. Энэ бол хамгийн наад зах нь 2 жилээс  дээш хугацаанд үйл ажиллагаа явуулсных нь дараа үйл ажиллагааг нь иж бүрэн шалгаж байя гэж. Одоогийн манай юунд байдаг дүүргээс, нийслэлээс, давхар хяналт гээд олон шалгадаг юмнуудыг бас больё. Энэ удаа нэг шалгалт иж бүрэн хийе, гэхдээ сайн шалгадаг байя гэсэн ийм л санаагаар оруулсан юм.


Ц.Нямдорж:
-Төсөл дээр матаасын шалгалт гэж бичээгүй юм байгаа биз дээ. Батбаяр гишүүн маазруулж байгаа юм байна. Би бүр гайхаад. Бусад ганц нэг асуудал үлдсэн бол гишүүд хуулийн төсөл хэлэлцэх үедээ, бас төсөв, үндсэн чиглэл хэлэлцэх үед асуучихаарай.


З.Энхболд:
-Хэдэн ерөнхий хандлагын чиглэлтэй асуулт, хэдэн тодорхой асуулт асууя. Олон шалгалт гэдэгтээ би Батбаяр гишүүнтэй санал нэг байгаа. Олон шалгалт их зардал гаргаж байгаа, олон байцаагч ажиллана, олон техник хэрэгсэл хэрэглэнэ гэх мэтээр. Манай татварын алба сэтгэлгээгээ өөрчлөх хэрэгтэй байна. Бүх татвар төлөгчид татвараа нуудаг дайснууд гэж бодоод байгаа юм. Америкийн татварын алба юу гэж ойлгодог гэхээр бүх татвар төлөгчид бол шударга татвар төлөгчид, эд нарын хийсэн юман дотроос үнэхээр их хэлбэлзэл байвал очиж ганцаарчилсан шалгалт хийдэг. Энэ юм руу оруулчих юм бол энэ олон шалгалт чинь хэрэггүй болно шүү дээ. Тэр татвар төлж байгаа хүмүүстээ итгэ л дээ.


Yнэхээр гажилт гараад үнэхээр их татвар нуугаад байгаа болбол тэр шалгалтаа оруул, тэр матаасаараа шалгалтаа оруулж болно л доо. Тэгэхээр энэ сэтгэлгээгээ өөрчилчих юм бол маш их мөнгө хэмнэх боломж байна, энийг бас судалж үзээчээ. Монголчуудын сэтгэхүйд таарахгүй юм байж магадгүй. Гэхдээ энэ бол тэр хөгжиж байгаа улсуудад ажиллаад болоод байгаа юм гэдэг санал асуулт хоёр байна.


Олон гишүүд ярьж байна, жижиг дунд үйлдвэрийг яаж дэмжихэв, татварын хувь хэмжээгий нь бууруулъя. НӨТ-н 15 бол их байна гээд байгаа юм. Ийм тоотой оролцсоноос татвар буцаан олгодог журам байдаг юм. Манай хуулинд огт байдаггүй бөгөөд манай татварын алба хэрэглэдэггүй. Яадаг гэхээр жижиг үйлдвэр байгуулагдсан эхний 5 жилдээ ашиг олж чаддаггүй алдагдалтай ажилладаг. Дараагийн  5 жилд нь орлого олоод ирэхээр нь алдагдалтай ажилласан жилийнх нь алдагдлыг тэрнээс нь суутгаад өгчихдөг. Тэгээд энэ аж ахуйн нэгж ерөнхийдөө хөл дээрээ 10 жилийн дараа босоод тэрнээс хойшоо сайн татвар төлөгч болоод явдаг. Энэ бол 15 их, 10 бага гэдгээсээ илүү том туслалцаа үзүүлэх юм. Яагаад гэвэл тухайн тэр аж ахуйн нэгжийг өсч, бойжиж, саалийн үнээ болох хүртэл нь хүлээж чаддаг тэвчээрийн тухай л асуудал байгаа юм л даа.


Бид нар ажлын байрны тухай байнга ярьдаг, ажлын байр ихэсгэе, ажилгүйдлийг бууруулъя гээд. Тэгсэн мөртлөө импортоор оруулж ирж байгаа маш олон бараа үйлчилгээг монголдоо үйлдвэрлэх боломж байдаг л даа. Татварын шинэ хуулинд авууштай юм бол хэдэн түүхий эдийг мод гэх мэтийг чөлөөлж байна л даа, төмс байна. Төмсийг монголд ургуулж болдог, ургуулж ч байсан, өнөөдөр хэдэн зуун мянгаар нь импортлож байгаа шүү дээ. Энэ төмс монголдоо ургах юм бол олон тариачин төмс тарьдаг хүмүүс ажилтай болно. Энд дахиад л өрсөлдөх чадварын тухай асуудал байгаа. Гэхдээ ажлын байр импортон дотор зөндөө явж байгаа. Тийм учраас чөлөөлж байгаа түүхий эдийнхээ нэр төрлийг нэммээр байгаа юм. Гадаадад ургамлын тос бөөнөөр нь оруулж ирээд эндээ савладаг бол тэр дахиад л дотоодын үйлдвэрлэл мөн шүү дээ. Дахиад л 5 хүний ажлын байр.


Гэтэл бид нар гадаадад савласан тэр чигээр нь авчраад идээд байгаа. Энэ нь өөрөө импорт орлуулдаг бараа үйлдвэрлэхэд хэрэглэдэг түүхий эдийн нэр төрөл дэндүү цөөхөн байна. Энийг ялангуяа хүнсний салбарт нэлээн дэлгэрүүлж нэмэх хэрэгтэй. Савлагаа хийж байгаа л бол тэр үйлдвэрлэл мөн.


Бас нэг санал байна. Орон сууцны зээлийг олон улсад зээлийн төлбөрийг татвар ногдох орлогоос хасч тооцдог, нийгмийн даатгалын шимтгэлээс ч хасдаг тохиолдол байгаа. Яагаад гэвэл орон сууц өөрөө хүний үндсэн хэрэгцээ бөгөөд орлогынхоо 30, зарим улсад 40 хүртэлх хувийг тэндээ зарцуулж байдаг учраас ингээд чөлөөлөөд өгчих юм бол буцаад барилгын салбарын нийлүүлэлт, шинэ барилга барилт, энэ болгоноос татвар нь буцаан орчихдог, хүн байртай учраас илүү сайн ажиллаж хүн амын орлогын татвар нь сайжирдаг ийм үзэгдлүүд байдаг. Орон сууцныхаа төлбөрт сар бүр төлж байгаа мөнгийг нь чөлөөлөөд өгчихөд буцаагаад шууд бус орлогоороо тэр дутаж байгаа орлогыг чинь төсөвт нэмж төлж болдог уу, үгүй юу гэж тооцсон тооцоо байна уу, эсвэл энийг ерөөсөө огт бодоогүй юу гэдэг асуулт байна. Хувь хүмүүсийн хувьд чөлөөлөөд буцаагаад барилгын байгууллагуудын ашиг орлогоос нь хураагаад авчих ийм боломж байна уу?


Одоо тодорхой асуулт байна. Ноолуур гээд маш олон жил ярьдаг асуулт байна. Одоо бараг 4000 болоо байлгүй дээ. Энэнээс манай дотоодын үйлдвэрүүдийн авдаг ноолуур ердөө л 1000 гаран тн байдаг. Yлдсэнийг нь гадагшаа гаргадаг гэсэн үг. Гаалийн статистикийг харахаар тэг болчихоод байдаг. Ноолуур нь алга болчихсон байдаг. Гааль бол энэ ноолуурыг зохион байгуулалттайгаар экспортын татвар авалгүйгээр гаргадаг гэдэг мэдээлэл сонин дээр маш их гардаг л даа. Би Баатар даргаас асуух гээд байна. Гаалийн статистикийн зөрүү сүүлийн 10 жил хэд байна вэ? яагаад энэнээсээ татвар авч чаддаггүй юм. Энэ статистикийг чинь Хятадын гаальтай хамтарч судалдаг юм байна уу? байхгүй юу? Манай эндээс ноос гээд гараад явчихдаг. Бас л хэдэн тэрбум төгрөгний татварын тухай яриад байгаа шүү дээ. Тэнд жинхэнээр нь мэдүүлдэг байж болох юм л даа. Ийм алдаа дутагдал байна, гаалийн ажилд. Хууль нь байгаад байдаг, хууль нь хэрэгждэггүй.


Нөгөө нэг асуулт нь Зориг даргаас асууя. 2004 оны улсын төсвийн гүйцэтгэлээр уул уурхайн салбарын үйлдвэрүүдээс улсын төсөвт оруулсан хөрөнгөний бүгдийг нь 100 хувь гэж бодоход 85 хувь нь Эрдэнэт ганцаараа өгсөн байна. Гэтэл энэнээс цаана дахиад хэдэн зуун үйлдвэр ч байдаг юм би мэдэхгүй юм л даа. Тэгэхээр Эрдэнэт улсынх учраас татвараа шударгаар төлөөд байдаг. Бусад хувийн үйлдвэрүүдээс та нар авч чадахгүй байгаа юм биш үү. Гаргаж өгсөн балансаар нь тооцоо хийчихдэг. Би Монгол газар-ын татварын тайланг үзсэн. Алдагдалтай байгаа шүү дээ. Алт ухаж байгаа компани яаж алдагдалтай байдаг юм бэ? Энийгээ арай жигдэлмээр байгаа юм. Ганц улсын үйлдвэр дээрээ аваачиж ачаагаа үүрүүлчихдэг. 85 тэрбум. Энэ жил бол 90 гарчихсан байна лээ шүү дээ.


Танай татварын албаны нийт цуглуулдаг мөнгөний худлаа хэлэх хүнд бараг 30 хувийг ганцаараа Эрдэнэт өгөөд байна шүү дээ. Бүх төрлийн татвар, ногдол ашгийг тооцохгүйгээр. Энэ бол ямар ч татварын зардалгүйгээр орж ирж байгаа мөнгө шүү дээ. Эрдэнэт улсынх учраас шударгаар татвараа төлдөг. Хувийнх нь нуудаг, тэрнийг нь та нар илрүүлж чаддаггүй. Тэгээд энэ уул уурхайн үйлдвэрүүдээс авдаг татвараа Тавантолгой ч гарч л байна, рояльтигаа буруу боддог. Энэ дээрээ тулж ажиллаж, яагаад энэ үйлдвэр алдагдалтай гарав гэдэг дээр үнэлгээ дүгнэлт өгч наадах чинь гэнэт хазайгаад байна шүү дээ, нэг үйлдвэр нь сайн төлөөд байдаг, нөгөө хэд нь төлдөггүй. Бүх төрлийн уул уурхайн металлын үнэ, нүүрсний үнэ бүх төрлийн юм өсчихөөд байна шүү дээ. Энэ өссөн өсөлтөөс татварын орлогын өсөлт шууд нэмэгдэх ёстой шүү дээ. Шууд пропорциональ. 


Ийм явдал гарахгүй байгаа нь өөрөө, олигтой өсөлт гарахгүй байгаа нь өөрөө татварын албыг муу ажиллаж байгаа дүгнэхэд хүргээд байна л даа. Энэ дээр Баатар дарга, Зориг дарга хоёр тодорхой тайлбар хэлж өгмөөр байна. Хэрвээ гар доор чинь материал байхгүй бол бичгээр тайлан шиг юм бичээд ирүүлчихвэл би бас хармаар байна.


Х.Баатар:
-Ноолуур тойрсон яриа түрүүнд ч гарлаа, сая ч ярьж байна. Энэнтэй холбоотой арга хэмжээг хууль хяналтын байгууллагатай авч хэрэгжүүлж байгаа. Энэ жилийн хувьд гэхэд энэнээс ноолууртай холбоотой асуудлаар олон арга хэмжээ зохион байгуулж, хяналт шалгалтыг улам чангаруулсан. Энэний үр дүнд улсын төсөвт бохир ноолуураас орох орлогын хэмжээ ч нэлээн нэмэгдсэн, ер нь Хятадын тал бохир ноолуур авахгүй гэдэг чиглэлээр ажиллаж байгаа. Энийг Батбаяр гишүүн ч мэдэж байгаа. Энэ дээр би тодорхой балансыг нь гаргаж байгаа, энийгээ 1 дэх өдрөөс Энхболд гишүүн болон Их Хурлын гишүүдэд өгье гэж бодож байна. Энэ дээр нэлээн ахиц гарсан нь тэр балансаас харагдах байхаа гэж бодож байна.


Түүнээс биш Өмнөговиор ч юмуу өчнөөн төчнөөнөөр нь алдаад байна гэж байгаа тийм юм байхгүй. Энэ дээр мэдэгдэхүйц ахиц гарсан гэдгийг хэлье. Тодорхой тоотой балансаа 1 дэх өдөр өгье.


Ц.Нямдорж:
-Сүүлийн 10 жилд үйлдвэрлэсэн ноолуурын хэмжээ, тэрнээс дотоодын үйлдвэрүүдэд борлуулсан, гадагшаа гарсан, авсан татвар гэсэн ийм ангиллаар л Энхболд гишүүнд танилцуулга өгөх нь байна шүү дээ.


Х.Баатар:
-Түрүүнд бас Энхсайхан гишүүн яриад байсан, сонирхсон гишүүдэд бүгдэд нь өгье гэж бодож байгаа. Хүнс, хөдөө аж ахуй, Yйлдвэр, худалдааны яамтай хамтраад гаргасан юм байгаа.


Л.Зориг:
-Сүүлийн 3, 4 жилээр 2001 оноос хойш уул уурхайн салбарын татвар төлөлтийн байдлыг харьцуулж гаргаж өгөх хэрэгтэй байх л даа. Яагаад гэвэл энэ сүүлийн жилүүдэд алт, зэс, нүүрсний үнэ өссөнтэй холбогдоод орлого яаж өсч вэ гэдгийг. 2004 оны байдлаар улсын төсөвт 120 гаруй тэрбум төгрөг орсон байгаа. Энэний 80 тэрбум нь Эрдэнэтийнх, бусад 40 орчим тэрбум нь гол нь алт олборлож байгаа аж ахуйн нэгжүүдээс орсон ийм тоо байгаа. 2004 оны байдлаар. 


Алтны хувьд алтыг Монголбанк, Худалдаа хөгжлийн банк мэтийн арилжааны банкуудад олборлосон алтыг шууд тушаалгаад тэндээс нь ашигт малтмалын нөөцийн төлбөр юмыг нь бодож аваад тэр хэмжээгээрээ төлсөн борлуулалтынх нь орлого, ашиг орлогын татвар юманд нь мэдээлэл болгож ингэж ашигладаг. Энэ бол орлого талаасаа нэг их юм алдаагүй болов уу гэж би боддог юм. Ганц нэг байгууллагууд алтаа нуусан барьсан юм байхыг би үгүйсгэхгүй байна.


Яг аж ахуйн нэгж бүрээр нь хариуцсан татварын алба нь тодорхой тулж ажиллах, тэрэн дээр ашигт малтмалын нөөц ашигласны төлбөрийн үнэлгээ зөв хийгдсэн үү, зардал юм нь үнэн зөв хийгдэж байна уу гэдгийг бидний саяны хэлээд байгаа татварын хяналт шалгалт юмаар л шалгадаг л даа. 2 жилийн үйл ажиллагааг нь нэгтгэж байгаад бид иж бүрэн шалгалт хийдэг юм. Тэгэхээр энэ дээр бас бид нар тооцоо судалгаа гаргаж өгье, үнэхээр бас тийм аж ахуйн нэгжүүд ихээхэн хэмжээний орлого юмаа нуусан ийм мэдээлэл, судалгаа юм байвал бидэнд өгөөрэй, бид энийг шалгая.


З.Энхболд:
-Олон шалгалтыг цөөрүүлж, үр дүнтэй ажиллах талаар

Л.Зориг:
-Yнэхээр бас сэтгэлгээний л юм байгаа юм л даа. Яг Америк шиг манай татвар төлөгчид маань тэгж бүгдээрээ шударга татвар төлөгч гэсэн ийм ойлголтонд арай хүрээгүй байна. Тийм учраас итгэл үзүүлж, тэдэнтэйгээ зөвлөгөө өгдөгийн хажуугаар бас хяналт шалгалт хийх зайлшгүй шаардлага байгаа. Бид өнгөрсөн жилээс эхлээд татвар төлөгчдийг татварын хуулийн хэрэгжилтийн байдлаар нь А, В, С, D, E, F гэж ингэж ангилж байгаа. Тэрний эхний хоёр ангилал нь хуулиа сайн биелүүлдэг, шударга сайн татвар төлөгч, найдвартай татвар төлөгчид гэж үзэж тэдэндээ итгэл үзүүлдэг. C, D-гий нь юмаа сайн ойлгоогүй шинэ татвар төлөгчид, шинээр байгуулагдсан компаниуд байна, тэдэндээ тусалж зөвлөгөө өгье гэж үзэж байгаа. Харин ерөөсөө олдоггүй, татвар юмаа төлдөггүй зугатаагаад байгаа хэсгийг нь сүүлд хэлсэн ангилалд хамааруулж тэдэнтэй нэлээд хойноос нь хөөцөлдөж хяналт шалгалт хийж байгаа.


З.Энхболд:
-НӨТ-г бууруулахын оронд алдагдалтай ажилласан жилүүдийн алдагдлыг ашгаас нь хасах.


Н.Алтанхуяг:
-Бид нар жижиг дунд үйлдвэр дээр хэрэглэх боломжгүй гэж үзсэн. Манайд одоо бол Ашигт малтмалын хуулин дээр ийм ойлголт байгаа. Татварын хуулинд байдаггүй учраас хэрэглэдэггүй байсан юм. Бид нар харин энийг ашигт малтмалын салбарт эхний ээлжинд хэрэглэе. Хэрэглэхгүй байсан хуулиа. Алдагдлаа шилжүүлж дараа дараачийнхаа жилд ингэж тооцдогийг хийе. Жижиг дээр хэрэглэнэ гэхээр ерөөсөө шинэ аж ахуйн нэгж болж бүртгэгдэх процессийг л тийм юмыг л бид нар урамшуулчихаж байгаа болж харагдаад байгаа юм л даа. Алдагдалтай 2 жил ажиллаад дахин шинээр аж ахуйн нэгж бүртгүүлээд дахин 2 жил ажиллаад 3 жил ажиллаад бүртгүүлээд. Жижиг аж ахуйн нэгж ерөөсөө барьц байхгүй учраас ...


З.Энхболд:
-Аж ахуйн нэгжийг чинь хүн бүртгүүлж байгаа шүү дээ. Тэгэхээр хүний регистрийн дугаар, паспортын дугаар, аж ахуйн нэгжийн гэрчилгээ хоёрыг нь уячихгүй юу.


Н.Алтанхуяг:
-Хүмүүс нь олон учраас их төвөгтэй л дээ. 


З.Энхболд:
-2 сая 500-гаас 1 сая хүн аж ахуйн нэгж бүртгүүлж байгаа шүү дээ.


Н.Алтанхуяг:
-Ер нь төвөгтэй. Бид нар өмнөх Их Хурал дээр ч гэсэн 1996-2000 онд яриад гадаад худалдааг хэн эрхлэхэв, иргэнээр хийлгэхгүй гэж үзээд дийлээгүй шүү дээ. Сүүлдээ иргэн оруулж ирээд оршин суугаа газар нь тодорхойгүй гэдэг юмуу, нэг өгсөн хаягаар нь очихоор байхгүй гээд. Энэ бол тийм төвөг чирэгдэл учруулдаг. Манайх хуулиа мөрдөөд иргэн аж ахуйн нэгж ялгаварлахгүй гэж баахан юм ярьдаг боловч ийм юм болдог, амьдрал нь. Яг энэ агуулгаараа бид нар татварын хуулийн явцад их ярьж ярьж энийг орхисон. Жижиг дунд үйлдвэр дээр болохгүй юм байна. Ашигт малтмалын салбарт харин энийгээ яг бодитойгоор нь хэрэглэе, том аж ахуйн нэгж том хөрөнгө оруулаад явж байгаа юм чинь үнэхээр алдагдалтай ажиллаж байгаа бол шилжүүлж тооцъё гэж үзсэн юм.


Орон сууцны зээлийг татвараас чөлөөлөх гэдгийг бид нар судалж үзье, та нарт ч гэсэн санаа оноо байвал бид нарт өгөөчээ гэж байгаа юм.


З.Энхболд:
-Сар болгоны төлбөр байгаа шүү дээ.


Н.Алтанхуяг:
-Нөгөө юмнаас нь ав гэж байгаа юм. Дахиад л бас хүндрэл учирчихсан шүү дээ. Нөгөө юм нь чөлөөлөгдчихсөн явж байгаа байхгүй юу.


З.Энхболд:
-Гэхдээ барилгын материал нь түр зуур чөлөөлөгдсөн болохоос биш, орон сууц бариад худалдах нь чөлөөлөгдөөгүй байгаа шүү дээ. Орон сууц бариад худалддаг орлого нь чөлөөлөгдөөгүй байгаа. Материалын зарим үйлдвэр чөлөөлөгдсөн. 


Н.Алтанхуяг:
-Тийм. Гэхдээ НӨТ-г нь чөлөөлчихсөн билүү, би мартсан байна. Бид нар үзээдэхье. Тэр бол судалж үзэх санал байна.


Ц.Нямдорж:
-Судалж үзээрэй.


Н.Алтанхуяг:
-Импортын бараан дээр бид нар бас нэлээн ярьж ярьж байгаад ...


З.Энхболд:
-Нэр төрөл чинь цөөхөн байна гээд байгаа шүү дээ.


Н.Алтанхуяг:
-Харин тийм, нэр төрөл чинь цөөхөн байна гэж та хэлээд байгаа. Бид нар бас их өргөн нэр төрлөөс үзэж үзэж байгаад авч үзсэн юм. Энэ чинь хоёр талтай шүү дээ. 


З.Энхболд:
-Хамгийн гол нь ажлын байр үүсч байгаа юм л даа.


Н.Алтанхуяг:
-Яг тэрнээ онож байвал бүгдийг нь биччихэд бэлэн байна. 


З.Энхболд:
-Тэгэхээр одоо бизнес эрхэлдэг улсууд нэг сигнал хүлээгээд байгаа юм л даа. Би энэ ургамлын тосыг савлахгүй оруулж ирвэл ашигтай юу? Энд нэг савладаг машин цөөхөн хэдэн төгрөгөөр аваад, би жишээн дээр ярьж байна. 5 хүн ажилтай болгочихоод бөөний үнээр нь авах нь ашигтай юу гээд. Тэгэхээр түүхий эдийг нь чөлөөлж өгөхгүй болохоор савлаад тэнд Голландад ажлын байр үүсгэх нь ашигтай болчихоод байгаа юм. Том танкераар оруулж ирэхгүй байна шүү дээ.


Н.Алтанхуяг:
-Засгийн газар дээрээ нэлээн яриад нэлээн хумьж оруулж ирсэн юм.


Ц.Нямдорж:
-Ганцхан юм асууя. Гадаадын хөрөнгө оруулалттай аж ахуйн нэгжүүд гэж юуг үзэх вэ гэдгээ сайн үзэхгүй бол бүр болохоо байсан байна. 400 доллар тушаагаад 10 саяар гадаадын хөрөнгө оруулалттай аж ахуйн нэгж гэж байгуулаад баахан машины сул наймаа хийгээд Япон, Монголын хооронд. Төлсөн татвар нэг ч байхгүй. 10 гаруй тийм аж ахуйн нэгжүүд сая би энэ хуулийн яаманд байхдаа асуудал сонирхож үзүүлсэн чинь юу ч  төлдөггүй юм байна шүү дээ. Тэгэхээр энэ гадаадын хөрөнгө оруулалттай аж ахуйн нэгж гэж юуг үзэх вэ гэдэг энэ ойлголтоо маш их сайжруулах тал дээр Сангийн яам ажилламаар юм байна лээ.


Н.Алтанхуяг:
-Тэгье


С.Оюун:
-Гурван асуулт байна. 40 тэрбум төгрөгөөр зөрүү гарна, багасна гээд байгаа. Энэ хуулиудыг нэвтрүүлснээр. Энэ жил хүлээгдэж байгаа гүйцэтгэлээр энэ жилийн төсөвлөснөөс 50 тэрбум төгрөг илүү орж ирэхээр байна гэж би Сангийн яамны төрийн нарийн бичгийн даргаас амаар сонссон л доо. Өнгөрсөн жил төсөв 68 тэрбумаар нэмж орж ирсэн шүү дээ, төсвийн орлого. Тэрнийгээ төсвийн тодотгол хийгээд тухайн үедээ зарцуулчихсан байдаг. Одоо энэ төсвийн тодотгол хийхгүй байгаа учраас тэр 50 тэрбум үнэхээрийн нэмж орж ирэхээр байгаа болбол энэ жилийн төсөвт. Зэс, алт янз бүрийн юмнаас болж байгаа байх л даа. Тийм бол энэ 50 тэрбум төгрөгийг чинь... 40 тэрбумаа энэ эх үүсвэрийнхээ зөрүүг хаах тийм фонд болгох санаа оноо, тийм боломж байна уу?


Хоёрдугаарт, яг үнэхээрийн хүлээгдэж байгаа төсөв нэмэгдэхээр байна уу гэдгийг би бас асуумаар байна.


Хоёрдугаарт, 500 сая төгрөгний заагийг 100 саяыг чинь 500 сая болгож байна шүү дээ. Энэ нь 2 тэрбум юмуу, 4 тэрбум болгосон тохиолдолд хэдэн төгрөг бид нар алдах гээд байгаа юм. Одоо энэ 500 болсон тохиолдолд 4.8 гээд 5 тэрбум хүрэхгүй л төгрөг алдах юм байна шүү дээ. Тэгэхээр 2 тэрбум гээд зориглочих юм бол хэдийг алдах гээд байгаа юм, хоёрын хооронд 500 гэж байхаар 2 юмуу 4 тэрбум болгож болдоггүй юмуу, нэгэнт нэг шатлал руу орох зориг байхгүй учраас 500-гаа дээшлүүлэх юм бол зоригтойхон 2 луу дээшлүүлмээр юм шиг санагдаад байх юм, 4 лүү ч юмуу.


Сая уул уурхайн юуг ярьж байна. Acsilereited dipresetion lost fire forward хоёрыг хоёулангий нь оруулж өгч байна гэж ойлгож болох уу? албан ёсоор. Уул уурхайд. 


Гадаадын хөрөнгө оруулагч, дотоодынхон ялгаваргүй болно гэж яриад байгаа шүү дээ. Энэ дээр 6-р хуудсан дээр ч гэсэн байна л даа, тэгэхээр нөгөө 5 жил тодорхой салбарууд дээр 100 хувь чөлөөлдөг, дараа нь 5 жил 50 хувь чөлөөлдөг, бас дэд бүтэц гээд тодорхой салбарууд дээр 10 жил чөлөөлдөг юмнууд байгаа шүү дээ. Энэ дээр ерөнхийдөө ямар ч ялгаварлахгүй гэж байгаа гэдэг чинь 5, 5 жилийгээ яриад байна уу? гадаадын хөрөнгө оруулалтын хуулинд бас нэмэлт, өөрчлөлт орох уу? 


Н.Алтанхуяг:
-Энэ жилийн орлого бол хүлээгдэж байгаа гүйцэтгэлээрээ 40-өөд тэрбум төгрөгний зөрүүтэй, нэмэгдэлтэй гарах юм. Хамаагүй төсвийн тодотгол хийчихээр алга болчих гээд байгаа ийм зовлонтой л доо. Орлогын эх үүсвэр гэдэг талд ашигт малтмалын нэрлээд байна, бусад юман дээр нь хүчин чармайлт гаргаж ажиллая гэдэг бол бас эндээс таны хэлж байгаа санаагаар дараачийн жил рүү шилжүүлээд явахад ч үгүй гэх газаргүй, боломж байгаа гэж ойлгож байгаа.


С.Оюун:
-Гэхдээ энэ татварынхаа зөрүүнд ашиглахаар фонд байгуулах санаа байгаа юу?


Н.Алтанхуяг:
-Тэгж болно. 2 тэрбум болгохоор яадаг юм гэж. Би тэрнийг дээшээ явуулаад 500 сая болгоод зогсоочихоод байгаа. Бүр дээшээ явуулаад байх их хэцүү юм. Зориг дарга нэмж хариулна, ер нь ийм санаа яриад байгаа юм. Гадныхан болохоор танай 15, 30 чинь дэндүү зөрүүтэй байна шүү дээ, 2 дахин. Танайх энийгээ ойртуул гээд байгаа юм. 1 дээр оч. Ойртуулна гэдэг бол 15 хувь дээшээ өсгөнө гэдэг бол бид нарт маш хүндрэлтэй асуудал учраас л бид нар 100-гаа 500 болгоод хаяад байгаа юм л даа. Еще дээшээ явуулчих юм бол еще олон аж ахуйн нэгж доошоо ороод ерөөсөө монгол улс өөрөө 15 дээр зогсчих гээд байгаа нэг ийм аюул байгаа учраас л...


С.Оюун:
-Би 2 тэрбум болгоход энэ 4.8 тэрбум ч инь хэд болох гээд байгаа юм бэ? Алдагдал нь.


Н.Алтанхуяг:
-Тэрнийг Зориг дарга хариулаг. Би ерөнхий санааг нь хэлж байна. Тэгчих юм бол монгол улс фактический 15 дээр оччихоод байгаа юм. Тэр бол бид нарт их хүндрэлтэй гэж. lost keri forward-ыг бид нар ашигт малтмалын хуулинд байгааг. Одоо энэ хуулинд байхгүй. Ашигт малтмалын хуулинд нэмэлт, өөрчлөлт оруулах агуулгаар нь бид тэр хуультай оруулж ирэх юм. Тэгэхдээ татварын хууль руу хийж өгөх юм. 


С.Оюун:
-Lostkeri forward бол ашигт малтмалын хуулин дээр байдаг. Татварын хуулинд л ороогүй учраас одоо ашигт малтмалын хуулийг хүлээгээд нэмэргүй. Одоо татвартаа оруулж чадвал оруулна, чадахгүй бол чадахгүй. 


Н.Алтанхуяг:
-Одоо энэ рүү оруулна. Тэгэхдээ техникийн хувьд манайхан тэрнийг орхичихсон байгаа. Би техникийн хувьд л ярьж байна. Ер нь бид оруулъя гэж тохиролцчихсон юм. Техникийн хувьд Их Хурлаас оруулах шаардлагагүй.


Түргэвчилсэн элэгдэл хорогдол хийгдээгүй, бид нар шулуун шугамын аргаараа явж байгаа. Тэр олон хувь, 50 хувь бүгд алга болж байгаа, хүчингүй болж байгаа.


С.Оюун:
-Тав таван жил үү?


Л.Зориг:
-Тав таван жил ч, арван жил ч бүгдээрээ байхгүй болж байгаа. Хөнгөлөлт, чөлөөлөлтүүд байхгүй болж байгаа.


Ц.Нямдорж:
-Түрүүнд тийм нөхцлөөр үйл ажиллагаа явуулаад эхэлчихсэн компаниуд шууд хөнгөлөлтүүд нь байхгүй болох уу, эсвэл тодорхой хугацааны дараа түрүүний байсан хөнгөлөлтүүдээ эдлээд л одоо шинээр бий болох нь...


Л.Зориг:
-2006 оноос шинээр бий болох аж ахуйн нэгжүүдийг нь хөнгөлөлт эдлүүлэхгүй. Өмнө байгуулагдсан нь тэр нь хугацаагаа дуустал явна.


Ц.Нямдорж:
-Тэрнийгээ ойлгомжтой хэлэхгүй бол ...

 
Л.Зориг: -Бүгдээрээ байхгүй болчих юм шиг ойлгож байна гэж үү? Тиймээ тийм.


Ц.Нямдорж:
-Хууль зүй дээр их зөв ойлголт өгөхгүй бол наадах чинь гадагшаа цацагдаж байгаа нэвтрүүлэг, их төвөгтэй байна шүү дээ. 40 тэрбум төгрөгийн цоорхой гарна, тэрнийг ашигт малтмал уул уурхайн чиглэлийн аж ахуйн нэгжүүдийн орлогоос татаж цоорхойг нөхнө гэсэн ийм ойлголт яригдаад байна шүү дээ. Энэ чинь цаашаагаа эргээд гадныханд, ер нь аж ахуйн нэгжүүдэд уул уурхайн чиглэлийн татварыг асар их өндөр нэмэх юм байна, 40 тэрбум төгрөг нэмж авах юм байна гэсэн ойлголт өгөөд явж байна шүү дээ. Энийгээ жаахан эвтэйхэн хэлбэрээр ойлгуулахыг бодоорой.


Л.Зориг:
-Оюун гишүүний асуултанд хариулъя. Yнэхээр одоогийн мөрдөж байгаа татварын хувь хэмжээ 15, 30-ыг хэвээр нь хадгалаад татвар ноогдох орлогын хэмжээг нэмэгдүүлээд байвал юу болох вэ гэж. Тэгэхээр 100 саяыг 500 сая төгрөг болгоход 4.6 тэрбум төгрөгний орлогын бууралт гарч байгаа. Энийг 700 болговол 5.8, 1 тэрбум болговол 7.2, 2 тэрбум болговол 12 гэх мэтээр нэмэгдээд явна л даа. Yндсэндээ 176 аж ахуйн нэгж байгаа юм, энийг 500 болгоход 130 нь 15 руу орж ирнэ, 40 орчим нь үлдэнэ. Ингээд цаашаа 1, тэрбум, 2 тэрбум болговол энэ тоо нь улам багассаар байгаад 3, 4-хөн аж ахуйн нэгж хоцорно.


О.Энхсайхан:
-Нэгдүгээрт, бид гадныхан тэгж ярьж байна гэж ярьдагаа болимоор байна. Ялангуяа Сангийн яам, татварын байгууллага, гааль, хяналтынхан. Гадныхан ингэж үзэж байгаа учраас гэж тайлбарлахаа болимоор байна. Бид Монгол улс шүү дээ. Ер нь монголын иргэд, монголын татвар төлөгчид, монголчууд бид ингэж үзэж байна гэж ярьж баймаар байна. Би хэдэн зүйл дээр асуумаар байна. Энэ татварын чөлөөлөлтийн асуудал дээр, ялангуяа хөрөнгө оруулалт, импортыг орлож байгаа хөрөнгө оруулалтууд монголын дотоодын компаниуд 5 сая, магадгүй тэрнээс илүү хэмжээний долларын хөрөнгө оруулалтуудыг импорт орлох бүтээгдэхүүн үйлдвэрлэх оруулж ирж байна. 


Ийм тохиолдолд НӨТ, гаалийн албан татвараас тоног төхөөрөмжийг нь чөлөөлж өгөх үү, үгүй юу, ийм боломж байна уу, тэр чинь татвараа төлчихсөн, цэвэр мөнгөөрөө шинээр тоног төхөөрөмж худалдаж авдаг, тэрэн дээр нь тийм хөнгөлөлтийг үзүүлэх үү, үгүй юу? үзүүлж байгаа юу, үгүй юу гэдэг дээр би тодруулмаар байна.


Хоёрдугаарт, бид НӨТ дээр онцгой ач холбогдол өгөх ёстой. Энэ дээр монголчууд бид ялангуяа хэрэглэгч нараас авдаг татвар, би нэг зүйл дээр хамгийн их та бүхнийг анхаарлаа хандуулаачээ гэж бодож байна.Хүнсний бараа бүтээгдэхүүн дээр НӨТ-г 5 хувь болгочих. Ерөөсөө л 5 хувь болгочих. Хүнсний бараа. Энийг хөөрхий өдөрт 1 кг авах гэж явж байгаа эмгэнээс хасч өгөх юм. Өдөрт 300 г мах авах гэж яваа эмгэнээс хасч өгөх гэж байгаа мөнгө. Энэ утгаар нь 5 хувь болгочихъё. Энэ мөнгийг бид хаанаас олох ёстой юм бэ? үнэхээр энэ хэрэглэгчдээс авдаг юм бол тэр Лэнд круизер, Хаммер жип оруулж ирж унаад байгаа зарим хүмүүсээс авмаар байна шүү дээ. Дуу дуулаад л Хаммер жип аваад уначихдаг юм бол тэр хүнээс авъя л даа. Ийм зүйлүүд дээр шууд татварын хуулин дээр эрс шинэчлэлт хийгээд өгчих боломж байна шүү дээ. 

 
Бид үнэхээр нэг зүйл дээр анхаармаар байна. Татварын байгууллага, гааль хяналтынхныг түрүүнд Энхболд гишүүн бусад гишүүд асуудал ярьж байна. Монгол улс 4000 орчим тн ноолуур бэлтгэж гаргадаг. Улсын хил дээр татвар нь 100 сая гэлүү, 200 сая төгрөг өгдөг. Бусад нь байхгүй. Хаагуур гардаг вэ? Гашуун сухайтаар гардаг гэдгийг хүн болгон мэднэ. Монголын ямар ч хөдөө сумын малчин мэднэ, монгол улсад амьдарч байгаа хүн болгон мэднэ. Тэрэн дээр ямар ч өөрчлөлт хийгддэггүй, Гашуун сухайт гэдэг боомтын дарга, гаалийн дарга болох сонирхол хүн болгоны бараг зүүд болчихоод байдаг. Энэ дээр өөрчлөлт хийчихэж болдоггүй юмуу? Эсвэл тэр олон боомтоор гаргахыг нь болиод ганцхан Замын-Yүдээр түүхий эдээ, ноолуураа гаргачихаж болдоггүй юмуу?


Хоёрдугаарт, ерөөсөө хүмүүсээ бид хувааж үздэг монголын төр нь иргэдээ хувааж үздэг. Энэ нь их сайн татвар төлдөг, энд нь И ч байдаг юмуу, D,C гэж нэрлэдэг, эсвэл энэ нь ногоон гэрэлтэй, энэ нь улаан гэрэлтэй, энэ нь юу гэдэг юм шар гэрэлтэй гэж хуваарилдаг. Энийгээ больчихмоор байна шүү дээ. Юу гэсэн үг вэ? Ерөөсөө иргэд гэдэг бол ижилхэн л байх ёстой. Тэд бид нарыг ижил байлгахын төлөө сонгосон болохоос биш та нарыг бид нарт үйлчил гэж тавьсан болохоос биш бид нарыг хуваагаад ангилаад ялгаад өг гэж тавиагүй шүү дээ. Ийм асуудал байна.


Татварын асуудал дээр ялангуяа ашигт малтмалын татварын асуудлууд дээр ярьж байна. Ерөөсөө энэ бол тодорхой зүйл, ерөөсөө ертөнц даяараа зөвхөн Лондонгийн, Нью-Йоркийн, Италийн биржүүдийн болон нүүрсний биржийн ханшаар л ерөөсөө татвараа авдаг. Ямар ч тохиолдолд. Бид нар гэрээгээр нь авдаг. Гэрээгээр нь авч байна гэдэг чинь зөрүүг нь хэн авч байна. Түшмэл авч байна шүү дээ. Энэ бол ерөөсөө тодорхой шүү дээ. Тодорхой зүйлийг яагаад энэ хэдэн гишүүдийгээ хуурч байгаа юм шиг, бид бүгдээрээ мэдэж байгаа мөртлөө энийгээ хэлчихэж чадахгүй болчихсон юм, Их Хурлын гишүүд нь хүртэл. Яагаад ийм байдалд орчихоод байгаа юм бэ? Энэ 76 гишүүн бүгд мэдэж байгаа шүү дээ, энийгээ хэлж чадахгүй та нар. Бас манайхан хэлж баймаар байна. 


Ашигт малтмалын хуулийн тухайд жишээ нь, би хууль санаачилсан энэ хуулин дээр эрсдлийн санг чинь ухаандаа тусгаж өгсөн юм. Зөрүүлээд ашиг сонирхол ижил хуулийн этгээд дахиад хууль боловсруулаад явж байна, тэрнийг ахлаад явж байна гэдэг дээр би хатуу хэлчихье. Юу болж байгаа юм бэ? Монгол Улсын Их Хурлын гишүүний санаачилсан хууль Yндсэн хуулиар олгогдсон хуулийг Засгийн газар нь шүүн хэлэлцдэг, таалагдахгүй бол дахиж хууль боловсруулдаг. Зэрэгцүүлж хууль өргөн барьдаг хаашаа юм бэ? уралдаж тоглох гэж байгаа юм уу? Уралдаж тоглох гэж байгаа юм бол уралдаж тоглох гэж байгаагаа хэлье л дээ. Уралдаад тоглоё. Их Хурлын гишүүдээ нэг хэсэг гэж хаяад, Засгийн газар нь тусдаа нэг хэсэг болоод тоглоё л доо. 


Бид үнэхээр дуугүй яваад байгаа шүү энэ гишүүд. Хэтэрхий хэтэрхий гэхэд хэтэрхий үнэхээр хууль бус үйлдлүүд хийгдээд байна. Хууль бус гэдэг нь би Их Хурлын гишүүдийг үл хүндэтгэсэн, хууль тогтоох байгууллага, ард түмний элч төлөөлөгчдийг үл хүндэтгэсэн, зэрэгцүүлж хууль санаачилдаг. Хэрвээ энэ үйлдлээ зогсоохгүй бол бид нар. Би л лав асуудал үүсгэнэ шүү. Ийм зүйлүүдийг би асуумаар байна.


Тогтвортой байдлын гэрээн дээр Сангийн сайд аа, би танд бас санал хэлмээр байна. Гарын үсэг зурчихав аа. Та бол энэ дээр нэлээн өөрийн гэсэн байр суурьтай байгаа, бас ашигт малтмал дээр тодорхой зүйл хийх гэж байгаа дээр би баяртай байна. Энэ дээр үнэндээ яагаад ч болохгүй шүү. Яагаад ч болохгүй. Газрын гүний усыг ашиглана гэдэг чинь ерөөсөө байж болшгүй асуудал. Бид Орхоны хүрхрээ нь урсахаа байчихаад байна. Дахиад бид газрын гүнийхээ усыг олборлохыг нь олборлоод гаднын Канадын нөхөрт өгчих юм бол бид юугаа ууж, цаашдаа яаж амьдрах вэ? Ийм юмыг хүртэл бид нар нэг хэлэлцэж яримаар байна шүү. Тийм учраас энэ дээр анхаараарай гэж. Энэ хэлэх завшаан. Танд өөр хэлэх газар олдохгүй юм.


Х.Баатар:
-Зарим мэдээлэл хуучин юм байх шиг байна. Ногоон гэрлийн аж ахуйн нэгж гэж одоо байхаа больсон. Гаалийн байгууллага эрсдлийн менежмент нэвтрүүлж байгаа. Тэгэхээр энэний дагуу тусгай компьютерийн программ хийгээд ажиллаж байна. Энэ жил ногоон гэрлийн аж ахуйн нэгж гэдэг юмыг 7-р сарын 1-нээс хүчингүй болгосон. Yнэхээр хууль зөрчдөггүй, татвараа хууль журмын дагуу төлдөг аж ахуйн нэгж бол тэр эрсдлийн менежментийн дагуу хөнгөвчилсөн шалгалттай, зөрчдөг нь 100 хувийн шалгалттай ч байдаг юмуу, яг тэр номоороо дэлхийн жишиг ямар байна тэрүүгээр явж байгаа.


Ноолуурын хувьд түрүүнд би Энхболд гишүүний асуултанд хариулсан. Энэ дээр материал гаргаад өгөхөөр бодит материал дээр дүгнэлт хийнэ биз. Ер нь энэ дээр мэдэгдэхүйц ахиц гарч байгаа. Энэ жилийн жишээнээс гэхэд аж ахуйн нэгжүүд өөрсдөө татвараа төлье гээд төлөөд явж байгаа. Ийм сайхан эхлэлүүд гарч байгаа. 


Өмнөговиор түүхий ноолуур гаргахаа больсон. Энийг та бидний баланс материал өгөхөөр энийг ойлгох байх. Одоо бараг 2 тэрбум шахуу төгрөг орчихсон байгаа. Тал талаасаа энэ нэлээн ахиц гарч байгаа гэдгийг зориуд хэлчихье.


О.Энхсайхан:
-Хөнгөлөлт чөлөөлөлт, гаалиар юу гэдэг юм жишээ нь, 5 сая долларын импортыг орлох тоног төхөөрөмж орж ирэхэд тэрнийг татвараас яаж чөлөөлөх юм бэ? чөлөөлөхгүй юмуу гэдгийг бас мэдэж авах хэрэгтэй байна.


П.Ганчимэг:
-Өнөөгийн хуулиар бол импортоор тоног төхөөрөмж оруулж ирж байхад зөвхөн гадаадын хөрөнгө оруулалттай, аж ахуйн нэгжийн тэргүүлэх салбарт оруулж ирж байгаа тоног төхөөрөмж чөлөөлөгдөж байгаа. Одоо бид нар хуулиндаа ямар өөрчлөлт оруулж байгаа гэхээр ерөнхийдөө хөрөнгө оруулалтыг гадаад, дотоодын гэж ялгаварлахгүйгээр хөнгөлөх ийм хөнгөлөлтийн заалт оруулж байгаа. Энэ хөнгөлөлтөө яаж эдлүүлэх вэ гэхээр ерөнхийдөө орлогын албан татвараар дамжуулж эдлүүлнэ гэсэн ийм төсөл явж байгаа юм.


Тэгэхээр энийгээ яаж эдлүүлэх вэ гэхээр нийт оруулсан хөрөнгө оруулалтын 5 хувьтай тэнцэх хэмжээний татварыг төлөх татвараас нь хасч өгнө гэсэн ийм хөнгөлөлт явж байгаа. 


Хоёрдугаарт, тухайн аж ахуйн нэгжийн төлсөн гаалийн татварыг татвар ногдох орлогоос нь хасч өгдөггүй. Өөрөөр хэлбэл зардалд нь оруулж өгч хасч өгдөг учраас ийм төсөл явж байгаа.


Гааль дээр төлсөн НӨТ-н хувьд НӨТ төлөгч аж ахуйн нэгжүүд бол гааль дээр төлсөн НӨТ-аа нийт төлөх НӨТ-саа буцаан авч энийг хасч байгаа. Тийм учраас энэ бол аж ахуйн нэгжид ямар нэгэн хүндрэл учрахгүй гэж үзэж байгаа юм.


О.Энхсайхан:
-Би нэг юм тодруулчихъя. Жишээ нь, 2 сая долларын тоног төхөөрөмж оруулж ирээд бүтээгдэхүүн үйлдвэрлэлээ. Тухайн НӨТ тухайн бүтээгдэхүүнд тээврийн зардалд нь оногдуулж оногдож байгаа шүү дээ. Гааль дээр авна гэдэг маань. Тэгэхээр бид дараа нь тухайн юмаараа бүтээгдэхүүн үйлдвэрлээд импортыг орлосон бүтээгдэхүүн үйлдвэрлээд гаргахад тоног төхөөрөмж оногдуулсан тэр НӨТ-аа бүтээгдэхүүнээсээ НӨТ төлөх татвараасаа хасч тооцохоор хууль орж байна уу? гэж ойлгож байна.


П.Ганчимэг:
-Тийм гэсэн үг. Хэрвээ бүтээгдэхүүн үйлдвэрлээд экспортонд гаргасан тохиолдолд тухайн бүтээгдэхүүний НӨТ бол тэг  хувьтай тэнцүү байна. Тийм учраас жишээлбэл, импорт дээр төлсөн НӨТ-ыг тэр хэмжээгээр нь буцааж авна гэсэн үг. Дотоодод  бүтээгдэхүүн үйлдвэрлээд борлуулсан тохиолдолд энэ хоёрын зөрүүгээр НӨТ төлнө гэсэн үг.


О.Энхсайхан:
-Тоног төхөөрөмжийнх нь НӨТ-ыг бүтээгдэхүүнээс нь бүтээгдэхүүн болгоод гаргаад зарсан нь НӨТ-аас хасаад тооцчихно гэж ойлгох уу?


П.Ганчимэг:
-Тэгнэ гэсэн үг. Тийм.


Ц.Нямдорж:
-Эрхэм гишүүдэд Алтанхуяг сайд, Сангийн яамны нөхдүүдэд баярлалаа. Төсвийн асуудал, татварын хуулиудын асуудлыг хэлэлцэхэд нэлээн тийм бие халаалтын шинжтэй ойлголт авсан ач холбогдолтой мэдээлэл боллоо. Ингээд баярлалаа та бүхэнд. Өнөөдрийн чуулганы ажиллагааг хаасныг мэдэгдье.

СОРОНЗОН ХАЛЬСНААС БУУЛГАСАН:

Хуралдааны нарийн бичгийн дарга Ц.НАРАНТУЯА

